
INTRODUCCIÓN

O módulo que tes nas mans chámase ECONOMÍA E TRABALLO. Polo seu
título xa podes comprender que se trata dun módulo centrado en temas que
están moi preto das nosas preocupacións na vida de tódolos días. Todos temos
a necesidade de obter medios económicos para subsistir, é dicir, de traballar. A
todos nos preocupa se o noso país medra ou non economicamente, se hai
posibilidades de atopar traballo e de mellorar profesionalmente, se os prezos
soben ou permanecen estables, etc., etc. Por outra banda, nas conversacións
de tódolos días abordamos temas relacionados co mundo do traballo e da
economía. Os medios de comunicación non cesan de transmitirnos información
sobre eses temas, usando ás veces unha terminoloxía non moi doada de
entender.

Este módulo vaite axudar a comprender un pouco mellor o mundo do traballo
e das relacións económicas, dunha maneira que esperamos sexa comprensible
para ti e non difícil. Como outros módulos deste ámbito da sociedade, consta de
catro unidades. As dúas primeiras son algo máis xerais e as dúas últimas
céntranse en temas relacionados coa busca de emprego e cos dereitos dos
traballadores e traballadoras.

Despois de estudiar as catro unidades poderás responder a preguntas que
nos facemos a miúdo e entender mellor algunhas cuestións básicas para a nosa
vida como persoas e como membros da sociedade.

Tódalas unidades teñen o texto xeral explicativo, textos complementarios, ilus-
tracións e actividades. Todos eses elementos son importantes. O noso consello
é que os vaias lendo e traballando conforme van aparecendo no módulo, porque
a orde na que atopan no libro foi pensada para favorecer a túa comprensión. Vai
lendo o texto xeral, tratando de comprender as ideas fundamentais. Cando
apareza un texto complementario (sombreado en color, normalmente), leo con
calma tamén e trata de comprendelo. Vai facendo as actividades conforme
aparecen no texto e acode ás solucións que tes ó final só para comprobar as
túas respostas.

Os gráficos teñen unha especial importancia no mundo da economía e, en
xeral, no estudio da sociedade. Obsérvaos con atención e trata de comprender
a información que nos tratan de transmitir.

Cando non comprendas algo ou precises algunha aclaración, consulta co teu
titor ou titora.

Esperamos que este módulo resulte útil para comprender un pouco mellor o
mundo no que todos vivimos.

A ACTIVIDADE ECONÓMICA

Todos necesitamos traballar dunha ou doutra maneira para facer fronte
ás necesidades da nosa vida. Ou traballamos de feito ou estamos en
situación de paro preparándonos mellor para buscar un emprego. É dicir,
formamos parte da actividade económica da nosa sociedade. Por outra
banda, permanentemente recibimos informacións relacionadas co
mundo da economía. A cotío, os periódicos, a radio e a televisión
fálannos de operacións económicas, de compras e vendas, de índices
de prezos ou índices de bolsa, etc., etc.

Esta unidade que comezas agora está dedicada por enteiro a
proporcionarche información sobre a actividade económica da que
formas parte a través do traballo, do ocio, do consumo, dos servicios
que utilizas.

O propósito desta unidade é:
- Axudarte a comprender algúns elementos fundamentais do proceso

productivo e a terminoloxía máis usual que se emprega nos medios
de comunicación social para referirse a el.

- Interpretar axeitadamente os gráficos que se utilizan a cotío nos
medios de comunicación para transmitir información sobre a
realidade económica.

- Axudarte a valorar o traballo como vía de inserción social e de
participación no benestar económico.

- Colaborar a desenvolver en todos nós unha actitude de solida-
riedade ante as desigualdades existentes na sociedade.

Despois de realizar o traballo que che propoñemos nesta unidade,
esperamos que saibas responder a preguntas como estas: ¿A que
necesidades trata de responder a actividade económica? ¿Que relación
hai entre a economía e a contaminación ambiental? ¿Pódese medrar
economicamente e non deteriorar máis o medio ambiente? ¿Por que
razón, nun país desenvolvido o sector terciario ten máis importancia que
nun país pobre? ¿Que información proporciona o índice de consumo de
enerxía nun país ou territorio concretos? ¿Que é o índice de prezos ó
consumo? ¿Que significa que a inflación dun país é do 3% anual?

UNIDADE DIDÁCTICA 1

1. Os elementos fundamentais da
actividade económica

As necesidades humanas e a actividade
económica

Todos temos moitas necesidades que é preciso
satisfacer. A satisfacción dalgunhas delas é imprescindible
para seguir vivindo, para subsistir: comer, beber, vestirse,
curarse, descansar... A satisfacción doutras proporció-
nanos benestar social ou cultural: a educación, a diversión,
as viaxes... Falamos así de necesidades primarias, como
a alimentación, e secundarias, que tenden a aumentar o
noso benestar e que varían dunhas épocas a outras ou
dun medio social a outro.

As necesidades da poboación son ilimitadas. A
poboación medra constantemente no planeta e, daquela,
cada vez é maior o número de persoas que precisan
alimentarse, que precisan servicios médicos, etc. Por outra
parte, as necesidades tamén medran en canto á calidade.
Cando unha persoa ten cuberta unha necesidade busca
satisfacela con máis calidade ou xorden outras novas. Por
exemplo, cando unha persoa ten fame a súa prioridade é
alimentarse. Mais cando teña a fame saciada, buscará
unha alimentación máis variada e máis gustosa. Cando
teña unha vivenda na que vivir, buscará outra con máis
amplitude e calidade, desexará amoblala mellor, e
demandará servicios como a diversión, as viaxes, etc. As
necesidades son ilimitadas en cantidade e calidade.

ECONOMÍA E TRABALLO

A explosión demográfica

“Na actualidade, a poboación humana consta de 5.500 millóns de habitantes, e segue
medrando. Durante os seis segundos que vostede empregará en ler esta frase, nacerán
outras dezaoito persoas. Cada hora hai 11.000 bocas máis que alimentar; cada ano,
preto de 95 millóns máis. O mundo, sen embargo, dispón de centos de miles de millóns
de toneladas menos de solo e centos de billóns de litros de auga subterránea menos (...)
para cultivar alimentos”.

Paul R. Ehrlich, A explosión demográfica. 1990



Para satisfacer esas necesidades son
precisos bens de natureza moi diferente:
alimentos, vestidos, vivendas, sanidade,
transporte... A maior parte destes bens son
froito da actividade humana, do traballo das
persoas. Chamamos así bens a tódalas
cousas materiais ou non materiais
necesarias para satisfacer as necesidades
humanas.

A actividade económica é toda actividade
encamiñada a producir os bens necesarios
para a satisfacción das necesidades das
persoas.

Se reflexionamos un anaco decata-
rémonos de que tódolos traballos están
orientados a producir bens que satisfán
algún tipo de necesidade. Algúns
traballadores producen bens materiais
(alimentos, bebidas, roupa, mobles,
calzado, coches...), outros proporcionan
servicios (un médico, un profesor, un
taxista ou un carteiro proporciónannos
servicios).

A actividade económica é o conxunto de
procesos polos que se producen bens de
todo tipo para satisfacer as necesidades
humanas.

UNIDADE 1

1. Le o apartado “As necesidades humanas”. Escribe despois o nome de tres bens
materiais e tres servicios que sexan o resultado de actividades económicas.

¿Como podemos definir a actividade económica?

2. Le o texto “A explosión demográfica”. Pensa que foi escrito en 1990. Segundo a
información que transmite, ¿que poboación haberá actualmente no mundo? Terás
que sumar á cifra do ano 90 o que medrou a poboación cada ano ata hoxe.

Fíxate despois no gráfico da “Evolución da poboación mundial ata o 2040”. Segundo
ese gráfico, ¿que poboación hai actualmente no planeta?

A auga é un ben
imprescindible ó
que non teñen fácil
acceso grandes
sectores da
poboación mundial.

Fonte: O Correo da
Unesco.

Evolución da poboación mundial ata 2040



Os elementos necesarios na actividade
económica

Para producir os diferentes bens que se xeran na
actividade económica son necesarios recursos naturais,
o traballo das persoas e as aportacións de capital.

Pensemos nunha actividade concreta, por exemplo, a
fabricación de mobles. É preciso contar con materiais como
a madeira, pinturas, etc. (recursos naturais), persoas que
manipulen eses materiais (traballo) e ferramentas,
máquinas, locais, etc. necesarios para que as persoas
desenvolvan a súa tarefa (capital). Sempre son necesarios
estes tres elementos nos diferentes procesos productivos.

Chamamos factor terra ó conxunto de recursos
naturais e enerxéticos necesarios nun proceso productivo
concreto; factor traballo á actividade directamente
humana; capital ás aportacións necesarias para
proporcionar ferramentas, máquinas, etc., imprescindibles
en cada actividade concreta.

Nos diferentes procesos productivos estes tres factores
relaciónanse de maneira diferente. Por exemplo, non é o
mesmo a fabricación de conservas de peixe, que a
atención dun médico a un enfermo ou o deseño dun
programa novo de ordenador. En cada un deles a
importancia dos recursos naturais empregados, o tipo e
cantidade de traballo necesario e a aportación de capital
son diferentes tamén. No primeiro deles a relación cos
recursos naturais empregados (o factor “terra”) é moito
máis directa mentres que no segundo e terceiro teñen
máis peso específico o traballo en forma de habilidades
intelectuais, etc.

O factor terra

Forman parte do factor terra os recursos que
proporciona a natureza: minerais, solo, froitos, madeira,
peixes, animais, e, o que é moi importante, as fontes de
enerxía.

As diferentes fontes de enerxía son imprescindibles
na actividade económica. É impensable calquera
actividade económica sen unha fonte de enerxía que

ECONOMÍA E TRABALLO

poña en funcionamento as diferentes máquinas
utilizadas nela ou interveña na transformación dos
materiais. Historicamente utilizáronse a enerxía
hidráulica de regatos e ríos, a leña, o carbón, o petróleo,
a electricidade, o gas...

Durante moito tempo pensouse que os recursos
naturais en xeral e as fontes de enerxía en particular eran
inacabables, e as diferentes sociedades actuaron con esa
mentalidade. Hoxe en día somos conscientes da gran
diferencia que existe entre recursos renovables e recursos
non renovables.

Son recursos renovables aqueles que, despois de
utilizados, se poden formar novamente seguindo os seus
ciclos naturais. Por exemplo, un bosque de piñeiros ou un
souto de castiñeiros son renovables, aínda que con
diferentes ritmos naturais.

Son recursos non renovables aqueles que tardarían
millóns de anos en formarse de novo, como unha mina de
carbón ou un pozo petrolífero. É dicir, unha vez
consumidos, é impensable que poidan estar outra vez
dispoñibles para a actividade económica.

UNIDADE 1

Os bosques galegos

“Pero se hai un froito galego desexado desde fóra, e no que Europa é deficitaria, é o
dos bosques. De feito, é xa unha fonte de riqueza de primeira orde, que a moitos
labregos (...) permítelle acceder a un certo nivel de consumo. Ademais da exportación,
hai unha extensa rede de pequenos serradoiros, e naceron núcleos, como en A Estrada,
de industrias do moble. FINSA, unha empresa galega que opera tamén en Irlanda e
norte de Portugal, disputa o liderado europeo na producción de transformados da
madeira, e en Galicia opera tamén Lignotock, unha industria punteira de alta tecnoloxía,
onde se produce madeira conformada para bens de luxo.

É un sector en acelerado proceso de expansión. Pero os bosques galegos, esa gran
reserva forestal, son sobre todo o escenario dunha encarnizada carreira competitiva
para a industria da pasta de papel. A cuestionada experiencia de ENCE, unha celulosa
instalada no corazón da ría de Pontevedra e a moi pouca distancia da cidade, e a
extensión incontrolada das plantacións de eucalipto, mobilizaron a amplos sectores da
sociedade galega contra este tipo de industrias”.

Manuel Rivas, O bonsai atlántico. Ed. Aguilar-El País, 1995.

Os parques eólicos son un
exemplo de enerxías renovables



O ritmo de crecemento económico actual no noso
planeta ten como consecuencias a industrialización
masiva, a extensión de novas técnicas agrícolas e a
universalización dos transportes. Todo isto está some-
tendo os recursos naturais a un ritmo tal de explotación
que impide a renovación natural dos renovables e esgota
sen remedio os non renovables. 

Por esta razón a utilización de fontes de enerxía
renovables como o aire (enerxía eólica) ou a luz solar
(enerxía solar) son fundamentais para un desen-
volvemento máis humano e sostible.

O traballo

O traballo é calquera actividade humana, física ou
intelectual, usada nun proceso productivo. É o tempo e as
capacidades que as persoas dedican a producir bens e
servicios. Así, son traballos a actividade dun albanel que
coloca baldosas nunha casa, a do gandeiro que leva a
pastar as súas vacas, a do repartidor de pizzas que
entrega o encargo nun domicilio ou a do investigador de
base nunha empresa farmacéutica. Todos eles son
traballos remunerados e o seu valor exprésase en diñeiro.

Hai tamén actividades imprescindibles para a existencia
da sociedade (a maternidade) e para o seu axeitado
crecemento e benestar (o traballo doméstico de mulleres e
homes nos seus fogares) que non se consideran
actividade económica estrictamente falando, xa que non
son actividades remuneradas.

3. Pensa na actividade que se desenvolve nunha fábrica de zapatos. Completa o recadro
seguinte con algúns elementos que interveñan nesa actividade:

Recursos naturais
empregados

Algúns traballos
realizados

Agún elemento do
capital

Tomado de “Economia”.
F. Mochón-Mc Graw Hill, p.118.

4. Cando non hai “división do traballo” unha mesma persoa realiza tódalas fases da
elaboración dun producto. Por exemplo, un artesán da cerámica prepara el mesmo o
barro, amásao, moldea a peza, métea no forno, etc.

Le o texto “A división do traballo”. Razoa despois por que este texto se titula así.

Escribe algunha actividade que coñezas e que, aínda hoxe en día, se faga sen
división do traballo.

Un dos problemas máis graves da nosa sociedade e practicamente de tódolos países do
mundo é o desemprego, a existencia de grandes bolsas de persoas en idade de traballar
que non atopan un traballo capaz de permitir a súa inserción normal na sociedade e de
procurarlles un benestar económico mínimo.

Deste grave problema e dos conceptos implicados nel falarase na unidade 4 deste
módulo.

A división do traballo

“Pero da maneira en que o traballo se realiza na actualidade (...) un obreiro estira o
fío da bobina, outro levántao, outro corta a cantidade necesaria; un quinto dedícase a
afiar a punta onde estará a cabeza (...) Todo o traballo de facer unha agulla divídese en
dezaoito operacións diferentes (...).

Visitei un pequeno obradoiro desa clase onde só traballaban dez obreiros e onde, por
iso, algúns estaban ó cargo de dúas ou tres operacións. E eses dez obreiros podían
fabricar xuntos máis de corenta e oito mil agullas nun só día”.

Adam Smith, Investigación da natureza e causa da riqueza das nacións, 1776.

A taxa de desemprego nos Once mantívose no 10,8% en novembro

“Uns 13,8 millóns de persoas estaban no paro nos once países da zona euro en
novembro de 1998, mentres que nos Quince a cifra de desempregados era duns 16,5
millóns, unha taxa máis baixa, en proporción, que a da “eurozona”.

España seguiu ocupando o primeiro posto en canto ó desemprego, cunha taxa do
18,2% en novembro, ainda que Eurostat destaca que a porcentaxe baixou dous puntos
respecto do mesmo mes de 1997.

As taxas máis baixas, inferiores ó 5%, rexistráronse en Luxemburgo (2,1%) e Holanda
(3,6% en outubro).

Nos Estados Unidos, a taxa de paro estableceuse nun 4,5% en outubro de 1998 e, en
Xapón, nun 4,3% en setembro”.

El País, 8 de xaneiro de 1999.



O capital

Se volvemos ó exemplo da fábrica de mobles, os
recursos naturais que se empregaban na súa fabricación
eran madeira, taboleiros, etc. Os homes e mulleres
manipulaban e transformaban eses materiais mediante o
seu traballo. Pero xunto a estes dous elementos, para que
a fábrica funcione, precísanse máquinas, ferramentas,
locais, etc. Todos eses elementos forman o capital da
empresa.

O capital é o conxunto de medios e elementos que,
xunto co traballo e os recursos naturais, son precisos para
desenvolver unha actividade productiva.

Estes medios ou elementos proceden dunha actividade
económica previa, tiveron que ser elaborados nun proceso
productivo anterior, mais no canto de ser utilizados para o
consumo empréganse para fabricar outros productos.

O conxunto de todos eses elementos mencionados
(máquinas, ferramentas, medios de transporte, insta-
lacións, etc.) reciben o nome de capital material. Xunto a
eses elementos materiais, nunha sociedade desenvolvida
ten tanta ou máis importancia a existencia de persoas
capaces de manexar e mellorar esa tecnoloxía, persoas
cos coñecementos e habilidades necesarios para
aproveitar mellor os recursos naturais. A ese conxunto de
coñecementos e habilidades, que son froito da educación
e do propio traballo, chámaselle capital humano.

A palabra “capital”, de tódolos xeitos, ten tamén outros
significados. Por exemplo, capital social dunha empresa é
a aportación de diñeiro e bens que os socios dela fan para
que empece a funcionar.

6. Escribe a definición de factor terra (ou “recursos naturais”), traballo e capital.

5. Observa o gráfico “O paro en EE UU”. Anota a porcentaxe de paro que había nese
país nestes anos: 1989, 1992, 1995, 1998.

Tomado de El País, 9-I-99



A oferta e a demanda

Tódolos bens económicos prodúcense para satisfacer
as necesidades das persoas. Cando están fabricados e
terminados, hai que facelos chegar ós consumidores.

O fabricante sinala
un prezo que ten que
permitir a súa adqui-
sición polos consumi-
dores e que, ademais,
ten que producir un
beneficio ó fabricante.
A consecuencia é que
os productores ou fa-
bricantes ofrecen ós
consumidores unha
serie de bens a un
prezo determinado
para que estes poidan
adquirilos e satisfacer
así as súas necesida-
des.

UNIDADE 1

Instalación
industrial.
Correo da
Unesco



O conxunto de bens e servicios que fabricantes,
distribuidores e comerciantes desexan vender forman a
oferta. Os bens e servicios que os consumidores están
dispostos a comprar forman a demanda. O punto de
encontro entre a oferta e a demanda é o mercado.

A relación entre a oferta e a demanda explica unha boa
parte das cuestións económicas que afectan á nosa vida cotiá.

Por exemplo, ¿quen fixa os prezos dos productos á
venda nunha economía de mercado como a nosa? En boa
parte, a relación entre a oferta e a demanda.

Imaxinemos un cambio de demanda nun producto: nun
país, as preferencias dos consumidores poñen de moda
os bolígrafos fronte ás plumas estilográficas, pola súa
comodidade e eficacia.

Nun primeiro momento, como hai máis persoas que
queren mercar bolígrafos, o prezo destes tenderá a subir,

7. Observa o gráfico de ocupación hoteleira en Galicia en 1997.

a) ¿Que porcentaxe de prazas hoteleiras estiveron ocupadas en Galicia nos meses
de xaneiro, xuño, agosto e novembro?

b) ¿Que representa este gráfico, a oferta ou a demanda nese aspecto?



e os fabricantes e comerciantes tenderán a baixar o prezo
das estilográficas para que sigan tendo saída no mercado.
Isto provocará un aumento dos beneficios dos fabricantes
de bolígrafos e unha diminución dos de estilográficas. Pero
nun breve prazo de tempo, outras empresas empezarán a
fabricar bolígrafos para participar nese mercado que
produce beneficios. Aumentará a oferta de bolígrafos,
medrará a competencia e os prezos empezarán a baixar.
Coas estilográficas sucederá o contrario. Os fabricantes
diminuirán a producción e tratarán de adaptala á demanda
real que hai no mercado, é dicir, ó número real de persoas
que desexan mercalas. E o seu prezo tenderá a subir.

É dicir, o mercado tende ó equilibrio mediante o xogo da
oferta e da demanda.

Pero este proceso funcionaría sempre dun xeito
parecido se realmente existira a libre competencia, é dicir,
se en tódalas circunstancias moitas empresas puideran
participar na fabricación dun producto. Isto non sempre é
así. Ás veces, nun determinado sector, unhas poucas
compañías dominan a producción e distribución dun tipo
de bens ou artigos (son os monopolios e oligopolios) e
chegan a acordos para fixar os prezos deses productos
con independencia dos cambios que se produzan na

OS CONSUMIDORES CAMBIAN DE GUSTO

Aumento do consumo de bolígrafos

Aumento dos prezos

Medra dos beneficios

A oferta aumenta

Os prezos diminúen

Mingua o consumo de plumas

Diminúen os prezos

Diminúen os beneficios

A oferta diminúe

Os prezos medran



oferta e na demanda deles. Por exemplo, a producción e
distribución de combustibles derivados do petróleo están,
en boa medida, nas mans de sete grandes compañías
internacionais que son donas, ó mesmo tempo, de campos
petrolíferos, buques petroleiros, oleoductos e refinerías.
Estas compañías poden fixar artificialmente os prezos das
gasolinas, etc., en función dos seus intereses e non do
xogo da oferta e da demanda.

De calquera xeito, na fixación dos prezos dos diferentes
productos que hai no mercado poden influír outros
factores. Así, hai compañías que, a través de grandes
campañas de publicidade, convencen ós compradores de
alto nivel económico para que consuman os seus
productos, aínda que son moito máis caros cós da
competencia, por unha suposta mellor calidade e, sobre
todo, polo prestixio social que supón o disfrute desas
marcas.

Actividade económica e medio ambiente

Os medios de comunicación traen tódolos días noticias
que fan referencia ó deterioro do medio ambiente: vertidos
de petróleo no mar que estragan extensas áreas da costa,
rotura de encoros que asolagan de augas contaminadas

MONOPOLIO.- Estructura de mercado na que só existe un comprador ou vendedor.
Non obstante, ó falar de monopolio o máis común é falar de mercado cun só vendedor,
enfrontado a un gran número de compradores para unha mercadoría que non ten
substitutivos cercanos (...)

A posición dominante no mercado do monopolista permítelle fixar unilateralmente os
prezos ou ben a cantidade ofrecida.

OLIGOPOLIO.- Estructura de mercado caracterizado por un alto grao de concentra-
ción na oferta, onde un reducido número de vendedores que compiten entre si (a través
de marcas ou productos diferenciados) controlan practicamente todo o mercado.

Diccionario de Economía. La Voz de Galicia, 1998.

8. Le o texto coas definicións de monopolio e oligopolio.

a) Explica coas túas verbas o que significan ambas palabras.

b) ¿Existe un xogo libre de oferta e demanda cando se dá unha destas situacións?
Razoa a túa resposta.



rexións próximas a parques naturais, derrubamento de
vertedoiros de lixo que deterioran a calidade de vida de
comarcas enteiras...

Pois ben, todos eses problemas son froito da actividade
económica dos homes e mulleres nas diferentes rexións
do planeta.

Algunhas actividades que deterioran gravemente o
medio ambiente son estas:

O uso extensivo de abonos minerais e pesticidas na
agricultura produce o deterioro das augas subterráneas
e mananciais, e contaminan tamén as augas superficiais
(ríos, lagos) dificultando ou impedindo a vida neles.

A utilización masiva de combustibles fósiles (carbón,
petróleo...) na industria e nos transportes lanza á
atmosfera grandes cantidades de dióxido de
carbono que provoca o efecto “invernadoiro” e o
quentamento xeral do planeta. Isto pode levar a
cambios climáticos, fusión dos xeos dos polos,
subida do nivel dos mares e océanos...Outros gases
resultantes desa combustión, ó entrar en contacto
coa humidade da atmosfera, transfórmanse en
sustancias ácidas que, arrastradas polas chuvias,
destrúen grandes extensións de bosques en Europa
e América (“chuvia ácida”).

Moitos procesos industriais e de extracción producen
residuos sólidos, líquidos e gasosos que contaminan e
envelenan o solo, as augas e o aire, poñendo en perigo
a calidade de vida das persoas e a pervivencia de
moitas especies vexetais e animais.

O aumento do consumo xeral de bens de toda clase
xera nas cidades grandes cantidades de residuos e
lixo difíciles de transportar e almacenar, e residuos
directos da actividade humana (augas fecais) que
contaminan ríos e mares.

A sobreexplotación de recursos naturais de importan-
cia vital como os bosques tropicais e ecuatoriais ou
moitas especies mariñas poñen en perigo a
pervivencia delas e, en xeral, a vida no planeta.

Contaminación ambiental de
orixe industrial.

Tomado: Anuario El País



Todas estas terribles consecuencias son froito da
actividade económica, especialmente nos países desenvol-
vidos. A extracción de recursos, a producción de todo tipo de
bens, e a súa distribución e consumo está producindo un
deterioro do medio ambiente a miúdo irreversible. A actividade
económica é, así, unha actividade aberta ó medio ambiente
natural e que incide directamente nel.

Diferentes informes e conferencias internacionais teñen
sinalada a necesidade de frear o crecemento ilimitado da
producción e da poboación (por exemplo, os informes
encargados polo Club de Roma en 1970 e 1991, ou a
Conferencia de Río). É necesario poñer límites ó
crecemento, utilizar recursos renovables e usar fontes de
enerxía inesgotables e non contaminantes.

Austria

Bélxica

Dinamarca

Finlandia

Francia

Alemaña

Grecia

Irlanda

Italia

Países Baixos

Portugal

ESPAÑA

Suecia

Reino Unido

1.550,7

2.594,6

1.133,9

863,0

9.631,0

15.605,6

855,4

373,2

8.076,5

3.119,9

802,2

5147,5

1.855,9

11.299,8

191

236

214

169

164

191

83

104

142

201

81

129

211

188

65,3

35,4

47,1

57,9

38,4

67,5

19,4

12,2

29,1

65,1

37,1

41,1

53,7

35,1

649,9

1.004,8

391,4

550,4

4.271,6

5.260,6

347,4

143,5

3,874,5

1.634,3

416,6

2.352,9

638,3

4.036,5

Consumo e reciclado de papel 1995

País Consumo
Total

miles Tm

Consumo
‘per cápita’

quilos

%
Recupera-

ción

Consumo
envases
miles Tm

Fonte: CEPI e ASPAPEL

9. Observa detidamente o cadro de datos “Consumo e reciclado de papel 1995”.

¿Cales son os países nos que se consumiron máis quilos de papel  por persoa (“per
cápita”)?

¿Coinciden eses países con aqueles nos que se recicla máis cantidade de papel?



Pero estas reflexións sobre a necesidade de frear o
crecemento económico, de desenvolver actividades non
contaminantes, son moi difíciles de levar á práctica, sobre
todo cando aínda hai millóns de persoas en paro para os
que a preocupación máis inmediata é atopar un posto de
traballo, sexa ou non contaminante. É difícil, por exemplo,
convencer a un pai de familia dunha vila veciña ó parque
nacional de Doñana de que non se debe montar un
complexo turístico nese lugar, onde podería atopar
traballo, porque ese complexo pode danar cos seus
residuos as especies protexidas do parque.

Un camiño de solución nese exemplo concreto sería
demostrar con feitos que a defensa do parque pode
resultar economicamente beneficiosa para os veciños
dese lugar, a través de iniciativas de turismo ecolóxico,
etc., que produzan riqueza na zona.

AS ESIXENCIAS DAS GRANDES CADEAS DE DISTRIBUCIÓN DE ALIMENTOS
AMEAZAN AS EXPORTACIÓNS AGRÍCOLAS

33 grandes cadeas de distribución de Alemaña, Holanda, Reino Unido e Bélxica
decidiron non mercar froitas nin hortalizas que se cultiven sen ter en conta unha serie
de normas de respecto ó medio ambiente.

As esixencias das grandes distribuidoras son catro: eliminar o uso de nitratos na rega,
suprimir o uso de productos químicos no cultivo, en particular, o bromuro de metilo, un
pesticida que se considera danoso para a capa de ozono, e o cumprimento de certas
condicións para a eliminación das malas herbas e a destrucción dos envases que poden
resultar tóxicos.

Estas cadeas de distribución anunciaron tamén que cancelarían a súa relación
comercial coas empresas que utilicen como man de obra inmigrantes ilegais ou menores
de idade.

Algúns agricultores xa empezaron a aplicar estas técnicas que se chaman de
“producción integrada”. Hai un ano, na localidade de Miralcamp, Lleida, doce pequenos
agricultores embarcáronse no proxecto de meter os seus cultivos de froitas cumprindo
as condicións citadas. Do grupo inicial, só dous continúan coa aventura.

As empresas maiores capean mellor a situación e algunhas xa decidiron implantar o
sistema que esixen as grandes cadeas. A valenciana Martinavarro é un exemplo. Esta
empresa, que o ano pasado exportou varios miles de toneladas de laranxas a Europa,
decidiu iniciar nos seus campos a producción integrada para evitar perder o seu
mercado exterior”.

El Pais, 25 de xaneiro de 1999.



Unha política de defensa do medio ambiente precisa
dun decidido apoio das administracións públicas e da
educación e concienciación das persoas implicadas.

Este grave problema existe tamén a nivel internacional.
Como nos países desenvolvidos de Europa e América do
Norte as poboacións están moi sensibilizadas co problema
da contaminación ambiental e non soportan a veciñanza
de industrias moi contaminantes, as grandes compañías
multinacionais trasladan as fábricas máis perigosas e
contaminantes ós países pobres do Terceiro Mundo, onde
as lexislacións son máis permisivas e os niveis de miseria
da poboación fan que acepten traballar nesas condicións.

2. Os indicadores económicos

A actividade económica ten como finalidade a satisfacción
das necesidades humanas. Pero, como ben sabemos, os bens
e servicios producidos nunha sociedade non se distribúen
equitativamente. Dentro dun país, hai persoas e grupos sociais
privilexiados que disfrutan dunha maior cantidade e calidade
deses bens e servicios. O mesmo ocorre se comparamos un
país con outro, o unha rexión do planeta con outra.

Para medir e cuantificar a situación de benestar e
riqueza que disfrutan as persoas e os pobos utilízanse os
indicadores económicos.

Estes indicadores permiten comparar situacións
distintas. Por exemplo, se dicimos que en Austria hai unha
media de 230 habitantes por médico obteremos unha
certa idea sobre o nivel de atención sanitaria dese país. O
dato gañará en significado se engadimos que en Bolivia a
media é de 2.564 persoas por médico. Este indicador
empezará a clarexarnos a posición relativa ocupada por
estes dous países no eido da atención sanitaria.

Hai indicadores que se refiren a datos de consumo
industrial (por exemplo, cantidade de cemento utilizada

Tomado de Anuario
El Mundo 1998.

10. Despois de ler detidamente este apartado “Actividades económicas e medio
ambiente”, enumera catro consecuencias negativas para o medio que sexan
resultado das actividades agrícolas e industriais.



nun país nun ano), á distribución da poboación (por
exemplo, número de persoas ocupadas na agricultura, na
industria ou nos servicios) ou ós servicios concretos de
que disfruta a poboación (por exemplo, número de
teléfonos por cen habitantes).

O Producto Interior Bruto (PIB)

Cando se compara a riqueza de diferentes países unha
das primeiras variables que se mencionan é o Producto
Interior Bruto, que adoita representarse coas súas siglas:
PIB.

O Producto Interior Bruto é o valor da producción anual
de bens e servicios que se realizan no interior dun país,
medida ós prezos que eses bens e servicios teñen no
mercado.

Imaxinemos que podemos calcular e sumar o prezo de
tódalas cousas que se fabrican en tódalas empresas dun
país nun ano, e que a ese valor lle sumamos o valor de
tódolos servicios de comercio, sanidade, educación, etc.
que se prestan nese mesmo tempo. Esa cifra sería o
Producto Interior Bruto dese país nese ano.

Como é doado imaxinar, o cálculo do PIB é moi
complexo e realízase tendo en conta os ingresos que
reciben os individuos, os gastos globais que se realizan en
consumo e os datos de producción das empresas dese
país.

Se dividimos o PIB polo número de habitantes que ten
ese país, obteremos un valor que se chama PIB por
habitante. Esta cifra ofrécenos unha idea teórica da
riqueza de que gozan os habitantes dese país.

11. Observa os gráficos de Analfabetismo, Poboación con auga potable e Poboación con
servicios de saúde.

a) ¿Cal é o país con taxa de analfabetismo máis alta?

b) ¿Que país ten menos poboación atendida con servicios de saúde?

c) ¿Que país ten unha porcentaxe menor de poboación con acceso á auga potable?

d) ¿En que continente están situados eses tres países?

Imaxe de Río de Xaneiro, onde
cinco millóns de persoas viven

amontoadas en favelas.



Se afirmamos que en 1993 o PIB por habitante de
España foi de 12.670 dólares, queremos dicir que a cada
español lle correspondeu teoricamente esa riqueza nese
ano. Pero, como é sabido, a riqueza non se distribúe
equitativamente entre os habitantes dun país. Polo tanto,
esa cifra é un valor teórico e estatístico.

De calquera xeito, o PIB por habitante é un dato útil
cando comparamos a riqueza media que disfrutan os
cidadáns de diferentes países do mundo.

12. Calcula o PIB por habitante de España no ano 1995
sabendo que o seu PIB foi de 532.347.000.000 dólares
e a súa poboación era de 39.199.000 habitantes.

PIB (dólares)
PIB por habitante= ——————————

nº habitantes

Expresa o resultado en “dólares por habitante”
(dólares “per cápita”).



A distribución da poboación activa por sectores
de producción

As actividades económicas agrúpanse tradicionalmente
en tres grandes grupos ou sectores de producción.

Forman o sector primario tódalas actividades que
quitan proveito directamente da natureza: agricultura,
gandería, pesca e explotación dos bosques. A extracción
de minerais (minería) adoita incluírse no sector secundario.

Forman o sector secundario tódalas actividades que
supoñen a transformación de materias primas naturais.
Inclúense nel tódalas actividades da industria, a minería e
a producción de enerxía.

Un caso especial é o das actividades relacionadas coa
construcción. Nalgunhas estatísticas aparecen como un
sector á parte. Se non é así, daquela englóbanse no sector
secundario.

No sector terciario inclúense actividades económicas
moi variadas que proporcionan servicios á poboación:
transporte, comercio, sanidade, administración, educación...
O resultado destas actividades non son bens materiais
senón servicios. Por esta razón este sector recibe tamén o
nome de sector de servicios.

13. Le detidamente o apartado anterior. Escribe despois o nome de tres empresas galegas
ou establecidas en Galicia que traballen no sector secundario, e tres no sector servicios.

PAíS

Burundi 71% 2%
10%

27%
30%
17%
58%
57%
73%

58%
48%

22%
32%
33%
24%

34%
27%

60%
61%
10%
10%
3%

8%
25%

Chad
China
España
Italia
E. Unidos

Xapón
Galicia

SECTOR
PRIMARIO

SECTOR
SECUND.

SECTOR
TERCIARIO

DISTRIBUCIÓN DA POBOACIÓN ACTIVA EN 1995

Fonte: Banco Mundial



Cómo se elabora un diagrama circular

No terceiro trimestre de 1997 a poboación que tiña
traballo (poboación ocupada) era en Galicia de 919.600
persoas. Esa cantidade distribuíase deste xeito:

198.900 persoas traballaban no sector primario

256.400 traballaban no sector secundario.

464.300 traballaban nos servicios.

Neste gráfico que tes a continuación está representada
esa distribución da poboación ocupada de Galicia, pero
expresada xa en porcentaxes.

Utilizamos esta clase de gráficos (diagrama circular ou
gráfico de sectores) para representar cómo se distribúen
os diferentes apartados dun mesmo concepto ou variable.
Neste caso, a distribución da poboación ocupada de
Galicia segundo traballe en agricultura, industria, etc.

O círculo completo representa o total desa poboación, e
cada un dos sectores, os tantos por cento que
corresponde a cada grupo de actividades.

Para elaborar un gráfico deste tipo, o primeiro paso é
reducir as cantidades absolutas a porcentaxes:

14. Observa os datos do cadro “A distribución da poboación activa, 1995”. Elabora
despois un diagrama circular con esa distribución por sectores de producción, en
Italia. Para iso, le detidamente o apartado seguinte.

Sector servicios

50,5%

Sector
secundario

27,9%

Sector
primario

21,6%



Empezamos polo número de persoas que traballan no
sector primario (198.900):

919.600 100%

198.900 x

198.900 x 100
x = ——————— = 21,6%

919.600

Despois, realizamos o mesmo cálculo coas persoas que
traballan no sector secundario (256.400):

919.600 100%

256.400 x

256.400 x 100
x = ——————— = 27,88 = 27,9%

919.600

Por último, coas que traballan nos servicios:

919.600 100%

464.300 x

464.300 x 100
x = ——————— = 50,48 = 50,5%

919.600

Como é lóxico, a suma das tres porcentaxes debe ser
igual a 100:  21,6 + 27,9 + 50,5 = 100

O seguinte paso é representar esas porcentaxes no
círculo.

Temos que distribuír os 360 graos que ten a súa
circunferencia entre esas tres porcentaxes:

100% 360o

21,6 x

360 x 21,6
x = —————— = 77,76 = 78o

100

Traballadores da industria téxtil de
Barcelona a finais do século XIX



Isto quere dicir que o sector primario (21,6% da
poboación ocupada) debe ocupar 78 graos no gráfico.
Para trasladalo sobre o círculo usaremos un transportador
de ángulos.

Repetiremos a operación coas outras dúas porcentaxes
(27,9 e 50,5):

100% 360o

27,9 x

360 x 27,9
x = —————— = 100,4 = 100o

100

100% 360o

50,5 x

360 x 50,5
x = —————— = 181,8 = 182o

100

Deste xeito, o sector secundario ocupará no gráfico 100
graos e o terciario 182 graos.

Entre os tres sectores, deberán sumar 360o:

78 + 100 + 182 = 360 

A efectos prácticos, convén recordar que a circun-
ferencia se pode dividir en catro ángulos rectos, cada un
de 90 graos.

Interpretación da distribución da poboación activa

A distribución da poboación activa dun país ou rexión
por sectores de producción é un bo indicador do nivel de
desenvolvemento e riqueza que ten.

Ata os grandes cambios que propiciou a Revolución
Industrial a gran maioría da poboación vivía da agricultura e
da gandería. Case tódolos nosos antergos foron campe-
siños.

Pensemos en Galicia. A comezos do século XX  a gran
maioría dos galegos vivía das actividades agrícolas e

Oficios tradicionais (século XVIII)



gandeiras, moitos deles nunha situación de escaseza e
aínda de miseria. As explotacións familiares, con métodos de
cultivos tradicionais e unha gran fragmentación da propie-
dade, producían fundamentalmente para o autoconsumo. Ó
medrar a poboación, centos de miles de galegos tiveron que
emigrar porque a terra non era quen de producir riqueza
dabondo para sustentalos. A partir dos anos sesenta, empe-
zan a introducirse no campo melloras técnicas: concen-
tración das explotacións, novas sementes e cultivos, e
maquinaria agrícola. Moitas explotacións agrícolas e
gandeiras empezaron a producir máis e mellor, e xa non era
necesario o mesmo número de persoas traballando nelas.
Con menos persoas e mellores medios técnicos, as
explotacións eran máis productivas e rendibles. O exceso de
poboación que non era precisa no campo buscaba emprego
no sector industrial ou no sector servicios, en moitas
ocasións emigrando a zonas urbanas da mesma Galicia
(Vigo e A Coruña) ou do resto de España (País Vasco) ou de
Europa e América (Suiza, Alemaña, Francia, Venezuela...).

Ano

1982 13.205,9
13.436,5
13.781,2
14.820,8
15.020,0
15.154,5

1984
1986
1988
1990
1992

Poboación
traballadora

2.058,5
2.083,0
1.894,2
1.828,4
1.583,6
1.300,1

Poboación
agraria

15,5%
15,5%
13,7%
12,5%
10,5%
8,6%

% sobre a p.
traballadora

POBOACIÓN TRABALLADORA E POBOACIÓN OCUPADA NA
AGRICULTURA EN ESPAÑA (En milleiros de persoas)

Fonte: Ministerio de
Agricultura, Pesca e
Alimentación

GALICIA 21,6%
18,3%
14,2%
12,9%
12,7%
11,4%
10,6%
10,5%

9,9%

EXTREMADURA
CASTELA-LEÓN
CASTELA-MANCHA
MURCIA
ASTURIAS
ANDALUCIA
CANTABRIA
A RIOXA

ARAGÓN 9,6%
8,4%
8,0%
6,0%
3,3%
2,5%
2,3%
1,4%

8,1%

NAVARRA
CANARIAS
C. VALENCIANA
CATALUÑA
PAÍS
BALEARES
MADRID

ESPAÑA

POBOACIÓN OCUPADA NO SECTOR PRIMARIO NAS
COMUNIDADES AUTÓNOMAS ESPAÑOLAS EN 1997
Datos en porcentaxe respecto da poboación ocupada.

Fonte: Anuario El País, 1998



A consecuencia de todo isto é que un número menor de
persoas quedou traballando na agricultura e o resto
empregouse nos sectores industrial e de servicios.

Este proceso (transvasamento de poboación dende a
agricultura a outras actividades) foi xeral en tódolos países
e rexións do mundo desenvolvido. A poboación empre-
gada no sector primario tende a minguar e medra a
ocupada na industria e, especialmente, nos servicios.

Nos países non desenvolvidos dáse con frecuencia
unha situación dramática que combina dous factores: o
estancamento agrícola e a explosión demográfica. A
agricultura non se desenvolve porque non hai capitais
dispoñibles ou dispostos para investir nas melloras
técnicas necesarias, e, por outra banda, a poboación
medra dramaticamente polos progresos da medicina na
loita contra as epidemias. Dese xeito, unha poboación
agrícola con forte crecemento non é quen de producir os
alimentos necesarios para o seu sostemento.

Nos países desenvolvidos o índice de poboación activa
ocupada no sector primario non supera nunca o 10 por
cento. Nos Estados Unidos de Norteamérica é do 3 por
cento, en Xapón do 8 por cento, en Italia ou no conxunto
de España do 10 por cento. En Galicia (datos de 1995) é
do 25 por cento.

Nestes mesmos países desenvolvidos a poboación
ocupada na industria sitúase en torno ó 30 por cento. O
sector servicio é o que máis poboación ocupa: sitúase
preto do 60 por cento.

No outro extremo, un país africano como Burundi
ocupaba nese mesmo ano de 1995 un 75 por cento da súa
poboación no sector primario, un 2 por cento na industria
e un 27 por cento nos servicios.

15. Observa a táboa “A distribución da poboación activa. 1995” (páxina 29)

a) Anota os datos correspondentes ós tres sectores de producción de EE UU,
España e Chad.

b) ¿Cal sería a orde destes países segundo o seu nivel de desenvolvemento económico?
c) Observa os datos correspondentes a Galicia. ¿Onde situarías a nosa

comunidade autónoma segundo ese mesmo criterio?



Indicadores industriais

A riqueza dos países está moi vinculada ó tamaño e
modernidade do seu sector industrial. A miúdo utilízanse
tamén indicadores relacionados coa producción industrial
para analizar o grao de desenvolvemento dun país.

Un dato que se considera con frecuencia é a
porcentaxe que a producción industrial supón dentro da
producción total dese país, é dicir, dentro do seu PIB.

Dito con outras palabras: do conxunto de bens e
servicios producidos e prestados nun país nun ano, ¿que
porcentaxe corresponde á industria? Por exemplo, en
1995 esa porcentaxe foi do 5 por cento en Guinea
Ecuatorial. En España, do 34, e en Xapón do 42. Este dato
cobra todo o seu significado cando se pon en relación coa
riqueza real de que disfrutaron como media os habitantes
dese país. En Guinea foi de 330 dólares, en España de
14.020 e en Alemaña de 23.000 dólares nese ano.

Outros indicadores relacionados co sector industrial
son: o consumo de enerxía, a producción e consumo de
aceiro, o consumo de cemento...

Indicadores de benestar social

Todos estes indicadores descritos ata agora fálannos
da riqueza dos países considerados en conxunto ou, só
teoricamente, da súa distribución entre os individuos. Pero
existen tamén indicadores que nos aportan datos sobre o
benestar real que disfrutan as persoas. Por exemplo, o
número de médicos por habitante, a esperanza media de
vida ou os niveis de ensinanza acadada fálannos con máis
propiedade do benestar real que disfrutan esas persoas.

O Programa das Nacións Unidas para o Desenvolvemento
(PNUD) utiliza o Índice de Desenvolvemento Humano (IDH)
para “medir” ou expresar o benestar dos individuos nos
diferentes países e así podelos “ordenar”.

Este índice ten en conta tres elementos: a esperanza de
vida, o acceso á educación e a renda dispoñible.

Fábrica catalana século XIX



A esperanza de vida é a idade media que acadan a
maioría de habitantes dun país. Este dato é importante: se
esa idade media é moi alta significa que a poboación
disfruta de boa calidade xeral de vida en canto á
alimentación, sanidade, hixiene, etc. Igualmente os niveis
educativos acadados pola poboación son moi
significativos. A educación mellora a calidade de vida
individual pero tamén inflúe na tecnoloxía, no tipo de
actividades económicas que se poden desempeñar, etc. O
último dato (a riqueza material de que dispoñen os
individuos)  extráese de datos como o PIB por habitante. 

ALEMAÑA

AUSTRIA

BÉLXICA

DINAMARCA

ESPAÑA

FINLANDIA

FRANCIA

GRECIA

IRLANDA

ITALIA

LUXEMBURGO

HOLANDA

PORTUGAL

R. UNIDO

SUECIA

EE.UU.

RUSIA

XAPÓN

BOLIVIA

ETIOPIA

INDIA

SOMALIA

23.030

22.380

20.800

26.000

13.970

21.970

22.260

7.290

12.210

20.460

35.160

20.480

7.450

17.790

27.010

23.240

2.450

28.190

680

110

310

638

- do 5%

- do 5%

- do 5%

- do 5%

5%

- do 5%

- do 5%

7%

–

- do 5%

–

- do 5%

15%

- do 5%

- do 5%

- do 5%

–

- do 5%

23%

Sen datos oficiais

52%

76%

76 anos

77 anos

76 anos

75 anos

77 anos

75 anos

77 anos

77 anos

75 anos

77 anos

76 anos

77 anos

74 anos

76 anos

78 anos

77 anos

69 anos

79 anos

69 anos

59 anos

61 anos

49 anos

Desigualdades entre países con diferente grao de desenvolvemento

PAÍS
RENDA PER

CÁPITA
(en dólares)

ANALFABETISMO
DE

ADULTOS EN %

ESPERANZA DE
VIDA Ó NACER

Fonte: Anuario El Mundo, 1995



3. A economía e os medios de
comunicación social

Tódolos días recibimos noticias sobre a economía a
través da radio, dos periódicos, da televisión, e nesas
noticias atopamos ás veces palabras propias da linguaxe
económica que non sempre entendemos axeitadamente.
Unha das expresións que máis se repiten é inflación e
índice de prezos ó consumo. Polo menos unha vez ó
mes aparecen datos sobre esta cuestión. É unha
preocupación constante de economistas e políticos.

Estas dúas expresións están moi relacionadas entre si.

Inflación é o aumento dos prezos.

Imaxinemos que un quilo de mazás costa unhas 167
pesetas, aproximadamente 1 euro. Se ó ano seguinte o
seu prezo é de 179 pesetas (1,07 euros) o comprador terá
que empregar máis cartos para mercar a mesma

KINSHASA

“Mentres o taxista ía dándome a lata, insistindo en que os seus servicios eran
esmerados e que tiña que darlle algo máis de diñeiro do acordado, eu facía oídos xordos
e contemplaba a paisaxe da estrada que levaba a Kinshasa. Semellaba que uns días
antes soprara un tifón sobre os arrabaldes da cidade. Se África é, como dixo Moravia,
unha zambullada na Prehistoria, o Congo confirma esa imaxe moito mellor que ningún
outro continente. Ó longo do camiño, ofrecíase impúdico o retrato da África degradada,
deprimida, devastada e sórdida. A un lado e outro da ancha avenida mordida polos
socavóns as lexións de miserables acaroábanse ós mercadiños, onde non habían a
penas nada que mercar e nada que vender. Centos de persoas ían de aquí para alá, sen
que ninguén soubera moi ben cara a onde, e outras acercábanse ós lumes que ardían
entre os coches abandonados e comestos polo óxido. Baixo o ceo turbio e a luz
mortecina do serán, mostrábase o retrato da pobreza: terras queimadas, calvos des-
montes, baldíos descampados, montañas de lixo, nenos descalzos e vestidos con
farrapos, mulleres de mirada deserta de horizontes e homes de ollos opacos como a
borralla. Non había semáforos na recta e interminable estrada; e un exército de camións,
autobuses e taxis, que semellaban saídos dun cemiterio de automóviles, transitaba entre
bucinazos, ruído de motores caducos e fumaredas negras que enchían o aire co olor a
gasolina queimada”.

Javier Reverte, Vagabundo en África. Alfaguara. Madrid, 1998.



cantidade de mazás. Neste caso ese prezo aumentou un
7 por cento aproximadamente. Os prezos “ínflanse” e os
cartos perden valor na mesma proporción.

A inflación, é dicir, o aumento medio dos prezos, é un
asunto de grande importancia para a vida económica das
persoas e das empresas. Se soben os prezos e os soldos
permanecen iguais, os traballadores poden adquirir
menos cousas co que gañan, é dicir, os cartos están
perdendo valor real.

Para as empresas, especialmente para as que venden
os seus productos no estranxeiro, a inflación significa que
eses productos soben de prezo, e véndense con máis
dificultade no exterior, é dicir, perden competitividade.

Para medir a inflación, para calcular o aumento medio
dos prezos, utilízase o Indice de Prezos ó Consumo
(IPC). Para elaboralo, selecciónanse unha serie de bens e

16. Explica con palabras propias por que a inflación é importante para a economía das
persoas e das empresas.



servicios que se consideran de primeira necesidade.
Despois, mediante enquisas, entrevistas, etc., averíguase
o prezo deses productos en centos de lugares diferentes
de todo o país. O resultado de todo ese proceso é o IPC.

O IPC mide a variación dos prezos e exprésase
mediante unha porcentaxe. Así, se oímos dicir que o IPC
do ano 98 foi do 3 por cento, isto significa que os prezos
dos productos seleccionados subiron  unha media do 3 por
cento nese ano.  Ou por falar con números, o que se
mercaba no 1997 con 1 euro (167 pesetas máis ou menos)
mércase no 98 con 1,03 euros, unhas 172 pesetas.

17. No gráfico “Principais indicadores macroeconómicos”, o periódico La Voz de Galicia
resumiu algúns datos importantes sobre a economía española en 1998. ¿Que
indicadores económicos aparecen neste gráfico? Anótaos e tamén o valor que
acadaron nese ano.

LEMBRA:

As necesidades humanas: Tódalas persoas temos necesidades de bens materiais
(alimentos, roupa, vivenda...) e servicios (sanidade, educación, transporte...).

A actividade económica: É o conxunto de procesos polos que se producen bens e
servicios para satisfacer as necesidades humanas.

Elementos da actividade económica:

1. O factor terra : recursos naturais necesarios. Poden ser renovables e non
renovables.

2. O traballo: actividade humana empregada nun proceso productivo.

3. O capital: conxunto de medios (máquinas, instalacións, etc.) que, xunto co
traballo e os recursos naturais, son precisos en cada actividade económica.

A oferta e a demanda: o xogo da oferta e da demanda explica moitos fenómenos da
vida económica.

1. Oferta: conxunto de bens e servicios que se desexan vender no mercado.

2. Demanda: bens e servicios que os consumidores están dispostos a mercar.

O libre xogo da oferta e da demanda queda dificultado ou eliminado cando hai
situacións de (monopolio, oligopolio).

Economía e medio ambiente: as actividades económicas teñen algunhas
consecuencias dramáticas para o medio ambiente: 

- Contaminación de ríos, mares e augas subterráneas.

- Destrucción de reservas naturais esenciais como os bosques tropicais e
ecuatoriais, e moitas especies terrestres e mariñas.

- Efecto invernadoiro pola utilización masiva de combustibles fósiles (carbón,
petróleo) e chuvia ácida.

- Cantidades masivas de residuos sólidos e líquidos como consecuencia da
intensa urbanización.

Os indicadores económicos: empréganse para medir e expresar o benestar ou
riqueza dos países ou rexións do planeta.

1. De producción:

- O PIB (Producto Interior Bruto), valor da producción anual dos bens e servicios
producidos e prestados no interior dun país.

- O PIB por habitante: é o valor do PIB dividido polo número de habitantes do país.

2. De poboación:

- A distribución da poboación activa por sectores de producción (primario,
secundario e terciario ou de servicios) reflexa o nivel de desenvolvemento dunha
sociedade.

- Os países desenvolvidos non superan o 10% de poboación activa no sector
primario. O sector secundario adoita situarse no 30% e o de servicios no 60%
ou máis.

3. De benestar social:

- Indice de analfabetismo, de disfrute de servicios sanitarios, acceso á auga
potable. Un indicador moi usado é o Indice de Desenvolvemento Humano (IDH).

Inflación e IPC:

- Inflación é o aumento continuado dos prezos. 

- Para medir a inflación úsase o IPC (Indice de Prezos ó Consumo): mide a
variación dos prezos e exprésase mediante unha porcentaxe.

OS SISTEMAS ECONÓMICOS

A maioría das persoas que viven na nosa sociedade teñen as súas
necesidades básicas cubertas. Todos nós temos acceso a unha
alimentación suficiente, dispoñemos de prendas de vestir axeitadas e
temos acceso a servicios que se consideran elementais: educación
básica gratuíta, sanidade...Practicamente todos dispoñemos dun
conxunto de obxectos persoais, de vivenda propia ou en alugamento...Se
botamos unha ollada ó medio no que vivimos, observaremos boas vías
de comunicación, estupendos edificios, etc., etc.

Todo este conxunto de bens e servicios dos que disfrutamos pódennos
parecer ás veces escasos, e é indubidable que na nosa sociedade hai
moitas persoas que viven en estado de necesidade e mesmo de
miseria. Pero o feito é que nunca o conxunto da poboación dispuxo de
tal cantidade de bens e dunhas condicións de vida tan aceptables.

Se botamos unha ollada ó que sucedía nos países que agora
chamamos desenvolvidos hai só cen anos, decatariámonos de seguida
dos tremendos cambios que se produciron na nosa sociedade. A gran
maioría da poboación vivía no campo dedicada á agricultura,
dependendo das condicións climáticas para obter colleitas que lle
permitiran un sustento elemental; practicamente nunca saían da aldea
na que nacían; case todos eran analfabetos e cando enfermaban,
acudían ós menciñeiros. Había poucos médicos e, en calquera caso,
había que pagalos; non existía servicio de sanidade pública; cando
envellecían, dependían da atención dos familiares ou da caridade
pública porque non había seguridade social, etc.

¿Como foron posibles cambios tan radicais nas condicións de vida da
xente? ¿Como se pasou dunha sociedade agraria e con niveis moi baixos
de vida a unha sociedade industrializada con niveis de consumo tan altos?

Esta unidade tratará de responder a esas preguntas e tamén facer un
percorrido polos problemas que xurdiron coa industrialización, e coas
respostas que deron os obreiros organizándose para defender os seus
intereses. Trataremos de clarexar qué foron os primeiros sindicatos, qué
pretendían os movementos socialistas, etc.

UNIDADE DIDÁCTICA 2

1. A industrialización

A sociedade tradicional

A sociedade que viviron os nosos antepasados estaba
formada na súa gran maioría por campesiños, gandeiros e
pescadores. Case tódalas actividades económicas
estaban relacionadas coa producción de bens naturais, e
a dependencia das condicións naturais dos terreos e das
inclemencias do clima era moi grande.

A producción das familias estaba orientada sobre todo
ó autoconsumo, é dicir, o que se producía na familia era
para consumir directamente polos seus membros.

A actividade económica era unha loita pola super-
vivencia. Dispoñíase dunha tecnoloxía moi elemental e a
productividade das terras era moi baixa. A maior parte
delas dedicábase ó cultivo de cereais, base da dieta
campesiña, completada con hortalizas e, despois da
descuberta de América, con tubérculos como a pataca.

Eran escasos os bens sobrantes (excedentes) que se
podían intercambiar por outros bens ou servicios
necesarios. Eses excedentes levábanse ós mercados nos

Uso de máquinas
novas na

agricultura



que a miúdo se intercambiaban por outros productos, sen
utilizar moeda. Por exemplo, se a unha familia lle sobraba
millo, podía cambialo polo trigo do que carecía; se tiña
polos ou galiñas sobrantes, podía intercambialos por
productos artesanais. Esta clase de comercio chámase
troco.

A vida, en xeral, era moi dura, con niveis de benestar
moi baixos. Practicamente non había obxectos de luxo. A
poboación era na súa meirande parte analfabeta e case
nunca saía da comarca onde nacera.

Este tipo de sociedade, que habitualmente se chama
tradicional ou preindustrial, existiu en Europa durante
séculos. En moitas rexións do planeta, especialmente nas
menos desenvolvidas, é aínda o modelo habitual de
organización social, aínda que adoita coexistir con
sectores de poboación máis desenvolvidos, vinculados á
industria, á agricultura comercial e ós servicios. Nestes
casos, cando coexisten nun mesmo territorio sectores
sociais en dous estadios de desenvolvemento económico
e pertencentes a dous modelos diferentes de sociedade,
fálase de sociedade dual.

A revolución agraria

A partir do século XVIII producíronse en Europa unha
serie de cambios que ían transformar radicalmente a
sociedade.

O campesiño tradicional cultivaba as terras para
autoabastecerse, é dicir, cultivaba un pouco de todo para
satisfacer as súas necesidades. Despois de alimentarse,
vestirse e pagar as taxas e impostos señoriais, quedáballe
moi pouco ou nada que poder dedicar a obter outros bens
e servicios, a investir en melloras da súa propia actividade.
É dicir,  xeraba moi poucos excedentes.

O novo campesiñado tendía a especializarse no cultivo
dalgún ou dalgúns productos, os máis axeitados ás
condicións físicas e climáticas das súas terras, co fin de

1. Le detidamente o apartado “A sociedade tradicional” e responde a esta pregunta:
¿Cando se di que nun país existe unha “sociedade dual”?



vendelos no mercado e comprar despois os bens que
necesitara. A tendencia era a non permanecer illados
senón integrarse no mercado.

En Inglaterra, por exemplo, no século XVIII algúns
grandes propietarios fixéronse co control de grandes
extensións de terras onde organizaron a producción de
xeito máis racional: seleccionaron cultivos, introduciron
mellores arados, segadoras, etc. Conseguiron aumentar
considerablemente a productividade das terras, ofertando
así maior cantidade de alimentos para a poboación pero, ó
mesmo tempo, desprazaron a gran cantidade de
pequenos propietarios, arrendatarios e xornaleiros das
súas terras, cara as vilas e cidades.

As manufacturas

Aínda que a meirande parte da poboación vivía no
campo, dende a Idade Media foi concentrándose nesas
vilas e cidades unha cantidade importante de artesáns.

A ROTACIÓN DE CULTIVOS

"O método inglés, con lixeiras variantes segundo o lugar e as circunstancias, é este:
cando se labra un campo, o agricultor estércao todo o que pode, e sácalle o que se
chama a colleita do barbeito, isto é, unha colleita que precisa o uso frecuente do arado
ou da aixada: poden ser nabos, ou patacas, fabas, etc. Despois seméntase a terra con
algunha clase de grao ou de trevo; este último continúa ás veces dous ou tres anos no
mesmo campo, ata que, despois de labrala outra vez, seméntase de trigo. Esta orde ou
rotación de cultivos repítese sucesivamente na mesma orde, e a terra nunca queda
desocupada ou descansando, como se ten por costume."

An address from the Philadelphia Society for Promoting Agriculture (1785)

2. No texto “A rotación de cultivos” descríbese brevemente un aspecto fundamental dos
cambios na agricultura inglesa do século XVIII. No canto de deixar a terra
descansando un ano (“en barbeito”), como era tradicional despois de recoller unha
colleita, plántanse cultivos seguindo unha rotación.

a) ¿Que se sementaba no primeiro ano?

b) ¿E no segundo e terceiro anos?

c) ¿Que vantaxes cres que tería ese sistema fronte ó tradicional do barbeito?



Eran grandes coñe-
cedores do seu
oficio- ferreiros, cor-
deleiros, alfaiates,
carpinteiros...- e or-
ganizaban a produc-
ción de xeito familiar
en obradoiros cunha
regu lamentac ión
moi precisa.

A partir do século
XVIII xurdiron en
diferentes países de Europa algunhas grandes manu-
facturas. Tratábase de grandes edificios ou naves onde se
concentraban bastantes traballadores, centos a veces,
para fabricar un certo tipo de productos. Non dispoñían
aínda de máquinas (“manufactura”: feito a man) pero a
concentración de tantos traballadores xuntos supoñía
unha gran novidade. Normalmente as ferramentas eran do
propietario e os traballadores cobraban un salario a
cambio do seu traballo. En Francia e en España algunhas
manufacturas importantes naceron por iniciativa dos reis
da casa de Borbón e dedicáronse á elaboración de
obxectos de luxo: tapices, vidro, porcelana... En Galicia
unha manufactura moi importante foi a Fábrica de Tabacos
de A Coruña, onde chegaron a traballar máis de 2.000
mulleres sen que ningunha tarefa importante estivera
mecanizada ata case finais do século XIX.

A primeira revolución industrial

Pero dende finais do século XVIII e comezos do XIX,
primeiro en Gran Bretaña e despois no continente, abríuse
paso un novo sistema de producción: o sistema industrial.
Este novo sistema baseábase na división do traballo, no
uso de máquinas eficaces e no aproveitamento de novas
fontes de enerxía.

Tomemos como exemplo as fábricas de tecidos de
Inglaterra desa época, que foron as pioneiras nesta nova

3. Le o apartado “As manufacturas”.

Define o que se entende por ese concepto (“manufactura”).

A fábrica de tabacos da  Coruña
a primeiros do século XX



organización. Ocorreu na rexión de Lacanshire, cerca da
cidade de Liverpool. Alí estaban instaladas compañías que
transportaban a América escravos e tecidos, e importaban
algodón.

O proceso de transformación do algodón tiña dúas
fases: o fiado e o tecido. O fiado era o máis lento, por iso
os esforzos dirixíronse primeiro a mecanizar ese proceso.
Os primeiros inventos foron as fiadoras mecánicas, como
a “Spinning Jenny”, construída entre 1764 e 1767.

Mais para mover estes enxeños mecánicos precisábase
unha nova fonte de enerxía que fora máis eficaz que a de
tracción animal ou a hidráulica. Este problema resolveuse
co perfeccionamento da máquina de vapor de James Watt,
que se aplicou ás fábricas téxtiles dende 1785. Esta
máquina utilizaba a presión do vapor de auga para
producir unha forza motriz que se transmitía despois a
toda a fábrica mediante un sistema de barras e correas.

Cada traballador especializábase nun aspecto concreto
do proceso de producción, é dicir, nunha tarefa concreta.
Uns traballadores atendían á máquina de vapor, outros

Complexo industrial de
mediados do século XIX

Fiadora “mule”
de Crompton.
O seu uso
xeneralizouse
a partir
de 1780.



transportaban a la, outros a preparaban, outros atendían a
máquina de fiar, etc., etc. É o que se denomina a división
do traballo, base do sistema de traballo industrial.

Rompíase así a organización ancestral propia dos
artesáns e mesmo das manufacturas, na que o traballador
desenvolvía el só toda a fabricación do obxecto, dende o
principio ó final.

O desenvolvemento de novos enxeños mecánicos para a
industria e o transporte foi imparable. En 1789 deseñáronse
os primeiros teares mecánicos e dende 1807 a máquina de
vapor aplicouse á navegación e ó ferrocarril. A partir de
1840 producíronse importantes innovacións no proceso de
transformación do ferro. A demanda deste metal medrou
espectacularmente pois eran necesario para a fabricación
de todo tipo de máquinas e para o ferrocarril. A moder-
nización dos grandes fornos siderúrxicos (onde se fundía o
mineral de ferro) esixía grandes cantidades de carbón, o
que provocou un aumento e modernización das catividades
nas cuncas hulleiras.

A aplicación do sistema industrial permitía fabricar máis
cantidade de bens a un prezo menor, o que favorecía o
consumo e o crecemento económico xeral.

AS CAUSAS DA REVOLUCIÓN INDUSTRIAL EN INGLATERRA

En 1806 unha comisión da Cámara dos Comúns (parlamento británico) elaborou un
informe sobre o desenvolvemento da industria da la nese país. Este é un fragmento dese
informe:

"É coñecido en todas partes o desenvolvemento rápido e milagroso, nestes últimos
anos, da industria e do comercio no noso país, e tamén os efectos deste progreso sobre
a riqueza e a forza da nación. Se consideramos as causas inmediatas deste crecemento,
resultaría claro que, ademais de ó favor da Providencia, habería que atribuílo sobre todo
ó espírito de empresa e á actividade difundidos nun pobo libre e instruído, ó que lle
estivo permitido excitar sen trabas o seu talento no uso dun gran capital: impulsar ó
máximo o principio da división do traballo; poñendo en uso tódolos recursos da
investigación científica e do enxeño mecánico; e, finalmente, utilizando tódolos
beneficios extraídos das visitas a países estranxeiros, non só para establecer relacións
comerciais novas e consolidar as antigas, senón tamén para obter información sobre as
necesidades, gustos, costumes, descubrimentos e melloras técnicas, elaboración e
tecidos doutras nacións civís".



Pronto esta revolución no sistema de producción- a
revolución industrial- deixou a súa pegada na paisaxe. Por
todas partes medraban fábricas coas súas inmensas
chemineas, e, nas cidades, nacían novos barrios, os
suburbios, normalmente feos e con escasas condicións
hixiénicas, onde habitaban os traballadores industriais, os
obreiros, é dicir, antigos artesáns incapaces de competir
coa producción industrial ou campesiños arruinados que
buscaban traballo nas novas factorías.

Por outra banda, o ferrocarril cambiou tamén a paisaxe,
atravesando países enteiros, comunicando entre si rexións
practicamente illadas durante séculos e favorecendo a
mobilidade de bens e persoas.

A revolución industrial cambiou así non só o sistema de
producción senón tamén a paisaxe e a vida mesma das
persoas e dos grupos sociais. É por iso que estes cambios
constituíron unha auténtica revolución social.

4. Neste apartado (“A primeira revolución industrial”) cítanse varias datas relacionadas
con inventos e aplicacións destes ás industrias. Anota nunha columna esas datas e,
á dereita, o invento ou a aplicación mencionada.

5. Le o texto “As causas da revolución industrial en Inglaterra”.

Escribe tres causas que, segundo os autores dese informe, fixeron posibles as
grandes transformacións que ocorreron en Gran Bretaña nesa época.

Un dos primeiros ferrocarrís



O crecemento da demanda

Os novos empresarios investían grandes cantidades de
diñeiro para a creación de fábricas. Nelas producíase máis,
a máis velocidade e máis barato. Pero loxicamente, eses
empresarios só investían se consideraban que eses pro-
ductos se ían vender producindo beneficios importantes.

¿Quen mercaba eses novos productos? En tódalas
rexións e países onde se produciron estes cambios houbo
ó mesmo tempo un aumento da demanda, é dicir, medrou
o número de persoas dispostas a adquirir os bens
producidos polas industrias. Isto foi posible gracias ó
aumento xeneralizado da poboación en Europa, gracias ós
grandes cambios producidos na agricultura e gracias
tamén ás esixencias dos mercados exteriores, das rexións
colonizadas polas nacións europeas. Todo isto provocou
un aumento da demanda de productos industriais que fixo
posible o desenvolvemento de grandes factorías por boa
parte de Europa.

GALICIA 1.142.630
364.238
283.450
657.376
858.818
924.025

ASTURIAS
PAIS VASCO
ARAGÓN
CATALUÑA
LEÓN

1797

1.147.982
434.635

734.689
1.041.222

970.315

1834

1.799.244
540.586
429.186
891.057

1.673.842
1.284.065

1860

1.848.027
576.352
450.699
894.991

1.752.033
1.313.854

1.909.422ANDALUCÍA 2.352.059 2.994.951 3.285.912
10.541.221TOTAL ESPAÑA 12.162.172 15.673.483 16.634.345

1877

EVOLUCIÓN DA POBOACIÓN ESPAÑOLA POR REXIÓNS

Fonte: Miguel Artola, La Burguesía revolucionaria

6. Observa con coidado o gráfico “Poboación en Inglaterra e o País de Gales (1700-
1881). Responde despois a estas preguntas:

a) ¿Que poboación había no conxunto deses países en 1700, 1801 e 1881?

b) ¿Por canto se multiplicou a poboación entre 1801 e 1881?

c) ¿Pensas que ese crecemento tan importante da poboación en oitenta anos tivo
algo que ver cos cambios estudiados nos apartados anteriores? Razoa a
resposta.



2. A industrialización en España

Durante o século XVIII fixéronse en España esforzos
para a modernización do seu sistema económico. Os
ilustrados trataron de conseguir melloras concretas en
tódolos eidos da economía: construcción e conservación
de camiños, modernización da agricultura, iniciativas para
crear as primeiras industrias propiamente ditas. Os
monarcas da casa de Borbón promoveron a creación de
instalacións e fábricas relacionadas co armamento (por
exemplo, Altos Fornos de Orbaiceta, Estaleiros de Ferrol)
e cos bens de consumo suntuario (Real Fábrica de
Tapices, de vidro, de louza...) Pero a realidade é que a
finais do século XVIII, salvo enclaves industriais illados,
España seguía sendo un país rural no que os campesiños,
especialmente do centro e do norte da península,
producían para o autoconsumo.

O resto dos bens de consumo procedían en xeral de
talleres artesanais que seguían utilizando técnicas
preindustriais.

A industrialización foi en case toda España un
fenómeno tardío. Un dos principais atrancos para o seu
desenvolvemento foi a escasa demanda de productos
industriais. As diferentes rexións vivían practicamente
illadas, con escasos intercambios, debido ás dificultades
de comunicación. Os camiños de España eran en xeral
moi malos e realizar unha viaxe longa entre dúas rexións,
especialmente se había que adentrarse no centro da
península, era unha auténtica aventura. Dese xeito, cada
rexión abastecíase dos bens de consumo máis
necesarios. Por outra banda, o nivel de renda dos
campesiños e das clases populares urbanas non lles
permitía aspirar ó consumo de bens non estrictamente
necesarios para a subsistencia.

Os feitos históricos que tiveron lugar ó longo da primeira
metade do século XIX tampouco axudaron a crear un
tecido industrial. A Guerra da Independencia (1808-1814)
destruíu a infraestructura de camiños e fábricas máis
importantes. A independencia das colonias americanas
(reinado de Fernando VII) supuxo tamén a perda dun
mercado que xeraba unha demanda importante de
productos manufacturados en España.

“A tecelá” (1882), cadro de Joan
Planella Rodríguez

APLICACIÓN DA MAQUINA DE VAPOR NAS FÁBRICAS

A aplicación do vapor ás actividades industriais tivo como resultado a construcción
dun tipo de fábrica en Gran Bretaña que se estendeu despois por Europa e América do
Norte.

Nestas fábricas había unha zona onde se producía a enerxía mediante a máquina de
vapor: sala de vapor. Alí estaba a caldeira onde fervía a auga e se transformaba en vapor.
Os fumes saían ó exterior pola gran cheminea. O vapor saía a presión e convertíase en
movemento, que se transmitía por un sistema de barras e correas á gran sala de teares
ou de fiado, onde estaban os traballadores e traballadoras.



O desenvolvemento catalán

Cataluña foi a primeira rexión española que se
incorporou á revolución industrial. Como ocorreu en
Inglaterra, o sector pioneiro foi o téxtil.

A industrialización comezou coa fabricación de tecidos
de algodón denominados “indianas” en teares agrupados
en fábricas. Primeiro aproveitouse a forza hidráulica dos
ríos Ter e Llobregat e axiña aplicáronse as novidades
técnicas nacidas en Inglaterra. En 1832 instalouse a
primeira máquina de vapor en Barcelona e a mediados de
século xa existían no conxunto de Cataluña máis de
trescentas fábricas propiamente ditas.

A industria catalana sempre tivo dous grandes
problemas: o enerxético e o do mercado. O carbón español
era caro e había que importalo de Inglaterra. Por outra
parte, os tecidos cataláns non podían competir en calidade
cos ingleses e vendíanse só en España gracias en parte a
políticas proteccionistas (cobrábanse taxas de aduanas ós
productos estranxeiros que se querían introducir en
España).

Xunto a Cataluña, desenvolvéronse enclaves industriais
en Asturias e no País Vasco (altos fornos para a
producción de ferro).

A industria en Galicia

Como ocorría no resto de España, a Galicia do
século XVIII seguía sendo un país atrasado no que
permanecían vivas as formas de producción do Antigo
Réxime. A gran maioría da poboación dedicábase á
agricultura, que seguía sendo fundamentalmente para o
autoconsumo, moi atrasada e cun réxime de propiedade
arcaico. Non existía unha clase social dinámica capaz
de interesarse polo desenvolvemento agrícola e
industrial.

7. Le o apartado “A industrialización en España” e formula por escrito tres causas que
colaboraron a que en España non se producira unha auténtica revolución industrial
como a ocorrida en Gran Bretaña 

Interior dunha fábrica téxtil de
Barcelona



Houbo sen embargo algúns intentos de introducir
cambios na economía galega: elaboración de ferro
(Sargadelos), estaleiros de protección real (Ferrol), fábrica
de louza (Sargadelos), fábricas de sombreiros (A Coruña),
factorías de salgaduras (Rías Baixas) e fabricación de
tecidos.

A fábricación de tecidos

A elaboración de tecidos era unha actividade con moita
tradición artesanal en Galicia. En moitas casas rurais
realizábase o proceso completo de cultivo, preparación,
fiado e tecido do liño. Pero ó longo do século XVIII esa
actividade medrou e transformouse realmente nunha
“industria rural doméstica”. É dicir, o traballo era
realizado nos propios domicilios dos traballadores e non
nunha concentración fabril. A producción de lenzos (tea
feita con fío de liño) medrou moitísimo ó longo deste
século e acadaron moita sona os “viveiros”, “lorenzanas” e
“coruñas”, é dicir, os lenzos tecidos neses lugares de
Galicia. A comercialización non se realizaba a través de
distribuidores maioristas, é dicir, de comerciantes
importantes que compraran o producido nas aldeas,
senón que os propios productores buscaban a súa vía de
comercialización. Nalgunhas ocasións realizábase a
través dos emigrantes temporeiros que viaxaban a
Castela.

De tódolos xeitos, esta actividade tan importante no
século XVIII non chegou a consolidarse como unha
industria importante para o país. Acabou converténdose
nunha actividade máis destinada ó autoconsumo das
familias campesiñas, que perdurou dese xeito ata ben
entrado o século XX. Algunhas causas que provocaron
ese resultado foron: as circunstancias históricas da
primeira metade do século XIX, a falta de melloras
técnicas no proceso de producción e o feito mesmo de ser
en moitos casos unha actividade puramente comple-
mentaria ás tarefas agrícolas e gandeiras.

Finalmente, os lenzos galegos non foron quen de
soportar a competencia dos tecidos cataláns, producidos
xa en fábricas que incorporaban os avances técnicos da
época.

As fábricas de Sargadelos na
segunda metade do século XIX



Outra iniciativa importante que non chegou a
consolidarse foron as fábricas levantadas polo fidalgo
Antonio R. Ibáñez en Sargadelos, ó norte da actual
provincia de Lugo. Ibáñez construíu en 1796 un alto forno,
asesorado por un enxeñeiro alemán e, en 1804, levantou
a fábrica de louza. En 1809, un motín que se orixinou en
Ribadeo, acabou coa vida de Ibáñez. As razóns do
levantamento deberon ser múltiples: a inimizade de curas
e fidalgos que vían en perigo a actividade económica
tradicional da que dependían os seus privilexios, as
acusacións contra Ibáñez de ser un afrancesado e os
abusos cometidos polo propio Ibáñez contra os
campesiños da comarca, esquilmando os bosques para
combustible das súas fábricas e obrigándoos a realizar
servicios de transporte con escasa remuneración.

Haberá que esperar a finais do século XIX para que
xurda en Galicia unha verdadeira industria consolidada e
moderna, como foi a industria conserveira. En 1885 hai en
Galicia 11 centros conserveiros; en 1907 son xa 106. Vigo
transfórmase no primeiro centro conserveiro de toda a
península.

8. Despois de ler o apartado “A industria en Galicia”, responde a estas dúas cuestións:

a) ¿Que se entende por “industria rural doméstica”?

b) Escribe tres factores que puideron causar a desaparición da “industria rural
doméstica” do tecido do liño en Galicia.

A FÁBRICA DE TABACOS DE A CORUÑA CONTRA 1868

A gran novelista Emilia Pardo Bazán situou a súa novela "A tribuna" na Coruña de
1868. Boa parte da acción transcorre na Fábrica de Tabacos desa cidade. Para observar
o ambiente conviviu coas traballadoras semanas enteiras. Aquí tes un fragmento no que
describe a actividade na sala de picado das follas de tabaco:

"Dentro dunha habitación caleada, pero ennegrecida xa por todas partes, e onde a
penas se filtraba a luz a través dos vidros sucios da alta ventá, viron as dúas rapazas
ata vinte homes vestidos con cirolas de lenzo moi arremangados e camisa de estoupa
moi aberta, e brincando sen cesar. O tabaco rodeábaos; algúns estaban metidos nel ata
media perna; a todos voáballes polos ombros, pescozo e mans, e na atmosfera flotaban
remuíños del. Os traballadores estribaban na punta dos pés, e o que se movía brincando
era o resto do corpo, gracias ó repetido e automático esforzo dos músculos; o punto de

apoio permanecía fixo. Cada dous homes tiñan diante deles unha mesa ou taboleiro, e
mentres un, brincando con rapidez, subía e baixaba a coitela picando na folla, o outro,
cos brazos soterrados no tabaco, revolvíao para que o xa picado fora esvarando e ficara
na mesa só o enteiro, operación que precisaba gran axilidade e tino, porque era doado
que, ó caer a coitela, segase os dedos da man que atopara ó seu alcance. Como se
traballaba a traballo feito, os picadores non se daban punto de repouso: corría a suor de
tódolos poros do seu miserable corpo, e a lixeireza do traxe e a violencia das actitudes
deixaban clara a delgadeza dos seus membros, o afondamento do bafexante esterno, a
pobreza das delgadas canelas, a cor de terra das consumidas carnes. Dende a porta, o
primeiro golpe de vista era singular: aqueles homes, medio espidos, da cor do tabaco e
rebotando como pelotas, semellaban indios cumprindo algunha cerimonia ou rito dos
seus estraños cultos. A Amparo non se lle ocorreu este símil, pero berrou:

-Xesús...Parecen monos.

Chinto, ó ver as rapazas, parouse de pronto, e soltando o mango da coitela e
sacudindo o tabaco, coma un can cando sae de bañarse sacude a auga, acercóuselles
todo suorento e cun sobrealento terrible:

-Aquí trabállase firme...-dixo con rouca voz e aire de  taco-. Trabállase...-proseguiu
fachendosamente- e gáñase o pan cos puños...¡Trabállase con forza, caramba!

-¡Estás bonito!; parece que te chuparon- exclamou a "Comadreja", mentres Amparo o
miraba entre compadecida e con noxo, admirándose dos estragos que tan logo fixera nel
tan perruno oficio. Sobresaíalle a noz, e baixo a basta camisa notábanselle os omoplatas
e o cúbito. A súa tez tiña matices de cera, e a cachos manchas hepáticas; os seus ollos
parecían pálidos e grandes en relación á súa cara enfraquecida..

-Pero, bruto-exclamou a "Tribuna" con bondadoso acento-, estás suando coma un
touro, e plántaste aquí, entre portas, neste corredor tan ventado...para coller a morte.

-Bah...-e o mozo encolleuse de ombros-. Se repararamos niso... Todo o día de Deus
estamos aquí saíndo e entrando, e as portas abertas, e frío de aquí e de acolá...Mira
ónde afiamos a coitela.

E sinalou unha pedra de afiar colocada no mesmo patio.

-A calor e o abrigo por dentro...Xa se sabe que en non tendo aquí nin pinga...-e deuse
unha palmada no diafragma.

-Así cheiras, maldito-observou Ana-.Anda, que non sei que sustancia lle sacades ó
condenado viñazo."



3. Unha nova clase social

A revolución industrial foi posible gracias a dous grupos
sociais ben diferentes: os empresarios e os traballadores
industriais ou obreiros.

Para a creación das fábricas era preciso que unhas
persoas, os empresarios, dispuxeran de importantes
cantidades de diñeiro, necesarios para a edificación das
naves industriais, para a compra das máquinas, das
materias primas. É dicir, dispuxeran do capital preciso.
Eran os empresarios, os donos do capital, que eran
aristócratas emprendedores, dispostos a investir os
excedentes das súas explotacións agrarias, e burgueses
activos, donos de talleres, manufacturas ou empresas
comerciais. Os donos do capital constituíron co tempo a
chamada burguesía industrial.

Por outra banda, os grandes protagonistas da
revolución industrial foron os traballadores manuais: os
obreiros e obreiras. Moitos deles eran campesiños ou
artesáns empobrecidos, que buscaban traballo nas novas
industrias.

Duras condicións de vida

A entrada na fábrica supoñía para eles un cambio
radical. O seu horario, o seu ritmo e condicións de traballo
xa non dependían directamente deles. Non empezaban ou
terminaban de traballar cando decidían eles mesmos,
como lles ocorría cando eran labregos ou artesáns, senón
que agora era o empresario e as máquinas os que
marcaban o ritmo da súa xornada. A industrialización
supoñía para os traballadores a perda da súa indepen-
dencia económica e o sometemento a un horario e a unha
disciplina invariables e ríxidos.

As condicións de traballo nas novas fábricas eran moi
duras. A xornada laboral duraba entre trece e quince horas
ó día. A disciplina era moi ríxida e castigaba con desconto
no salario as ausencias, mesmo se se debían á
enfermidade, os retrasos e os descoidos.

Barrio obreiro de Londres,
segundo un gravado do
século XIX



Xeneralizouse o traballo das mulleres e dos menores.
Nenos e nenas empezaban a traballar a partir dos cinco
anos en condicións insalubres.

Cando remataba a xornada laboral, os obreiros e
obreiras volvían a suburbios sucios e insáns, onde a falta de
hixiene favorecía as enfermidades en xeral e as epidemias
en particular, especialmente a cólera ou a tuberculose.

9. Observa o gráfico “A xornada laboral obreira nos comezos da  revolución industrial”.

a) Segundo este gráfico, ¿cantas horas dedicaba un obreiro ó traballo cada día? ¿E
cantas ó descanso e desprazamentos?

b) ¿Cantas horas, na túa opinión, traballa hoxe en día como media un traballador por
conta allea?

TRABALLO DE MULLERES E NENOS

"Betty Harris, 37 anos. Casei ós 23 anos...Non sei ler nin escribir...Arrastro vagonetas
de carbón e traballo dende as seis da mañá ás seis da tarde...Teño posto un cinto e unha
cadea que me pasa entre as pernas e avanzo coas mans e cos pés. Nos pozos onde eu
traballo hai seis mulleres e media ducia de nenos e nenas ..."

"Tiña sete anos cando empecei a traballar na fábrica. As horas de traballo eran de
cinco da mañá a oito da noite, cun descanso de trinta minutos ó mediodía para
descansar e xantar. Nesta fábrica hai cincuenta rapaces da miña idade. De cotío caían
enfermos a causa do traballo. ¡A golpes de látego era como mantiñan ós rapaces
traballando!".

Testemuñas dunha obreira e dun obreiro inglés da época.

(Dossier de la Documentation Photographique, "La Première Révolution Industrielle”)

A XORNADA LABORAL DOS
OBREIROS Ó COMEZO DA
REVOLUCIÓN INDUSRIAL



Como froito do seu traballo, homes e mulleres recibían
un salario de miseria que a penas cubría as súas nece-
sidades máis elementais.

10. Le o texto “Categorías laborais e salarios...”

a) Busca nun diccionario ou nunha enciclopedia o significado dos nomes dos
diferentes oficios que aparecen nel.

b) ¿Que postos podían ocupar os nenos e nenas de acordo con este cadro?

c) ¿Hai diferencias no salario percibido por homes e mulleres cando desempeñaban
o mesmo posto?

CATEGORÍAS LABORAIS E SALARIOS NA INDUSTRIA TÉXTIL EN 1856
As cifras que se reproducen veñen dadas en reais

Tomado de Ildefonso Cerdá, “Monografía estadística de la clase obrera barcelonesa”

CATEGORÍA LABORAL HOMES MULLERES NENOS/AS
8/15 ANOS

Debuxantes e enreixadores de
cartóns para máquinas “Jacquard”

11 - -

Estampadores de tecidos ou
pintadores 11,5 - 2

Fiadores de “Mule Jenny” 12,32 - 3

Fiadores de selfactinas 8,5 - 3

Teceláns en teares mecánicos 9 - -

Teceláns en cintas de algodón 9,25 - 1,25

Teceláns con cárcolas
(traballo na fábrica)

10/15 9/15 -

Teceláns con cárcolas
(traballo na casa)

10 9 -

Urdidoras - 3,5 -

Teceláns de algodón e seda
(máquinas “Jacquard”)

9,75 9,25 2



Non tiñan estabilidade laboral nin ningún tipo de
protección cando enfermaban ou non podían seguir
traballando pola súa idade. Non existía nada semellante ó
seguro de paro, á xubilación ou ás vacacións. Por outra
parte, o desenvolvemento constante de novas tecnoloxías
supoñía case sempre o despido de traballadores, polo
que, en xeral, os obreiros vían un inimigo nas máquinas.

A ideoloxía liberal

A nova sociedade industrial baseábase na aplicación
dunha serie de principios que forman o que chamamos o
liberalismo económico e que se poden resumir así:

Debe existir liberdade absoluta para crear empresas
por parte das persoas e as sociedades mercantís. Os
empresarios son os donos lexítimos das empresas.

Os empresarios e os traballadores deben ter liberdade
total para pactar as condicións de traballo: horario.
salario, etc.

O Estado non debe intervir no mundo da economía e
das empresas, que se debe rexer exclusivamente polo
libre xogo da oferta e da demanda. Esta nova teoría foi
formulada por diferentes pensadores. O máis impor-
tante foi o escocés Adam Smith (1723-1790).

Na realidade histórica, esa liberdade dos traballadores
para pactar as súas condicións de traballo era unha

A DIETA OBREIRA EN 1856

Alimentación diaria dunha familia obreira con dous fillos

Pan : 1,2 quilogramos para os pais

0,8 quilogramos para os nenos

Almorzo: Nenos: un anaco de pan e un pouco de auga

Pai e nai: un anaco de pan e un arenque

Xantar: 400 gramos de fabas para todos

Cea: 1,4 quilogramos de patacas para todos

(Tomado de Ildefonso Cerdá, "Monografía estadística de la clase obrera barcelonesa")

O gran teórico do Liberalismo
Adam Smith (1723-1790)



ficción: non tiña liberdade real aquela persoa que só podía
escoller entre o salario de miseria que lle ofrecía o
empresario e a ausencia de traballo, é dicir, a fame.

Nos países nos que a economía capitalista ía
consolidándose, no terreo político evolucionábase cara a
formas de goberno con existencia de partidos políticos,
eleccións libres, constitucións, etc. É dicir, establecíanse
democracias liberais, controladas polas clases máis
poderosas e lonxe aínda de verdadeiras democracias
representativas.

A clase obreira

As duras condicións de vida e de traballo fixeron que
fora agromando nos traballadores a idea de pertenceren a
un mesmo grupo con problemas parecidos. Foi xurdindo

11.

a) Despois de ler o apartado “A ideoloxía liberal” expresa coas túas palabras os tres
principios desta ideoloxía que se mencionan aí.

b) Le agora o texto “Individualismo económico”. ¿Que idea fundamental expresa
Adam Smith no último parágrafo?

INDIVIDUALISMO ECONÓMICO

"Cada individuo en particular pon todo o seu coidado en buscar o medio máis
oportuno para empregar coa maior avantaxe o capital do que pode dispor. Dende logo,
o que se propón é o seu propio interese, non o da sociedade en xeral: pero estes
mesmos esforzos cara o seu propio beneficio inclínano a preferir, sen premeditación, o
emprego máis útil á sociedade como tal (...)

Todo sistema de preferencia extraordinaria, ou de limitación debe mirarse como
prohibido, para que (...) se estableza a liberdade agrícola, comercial e de fabricación.

Todo home, se non viola as leis da xustiza, debe quedar completamente libre para
abrazar o medio que mellor lle pareza de buscar o seu modo de vivir e os seus intereses;
e que as súas produccións poidan saír a competir coas de calquera outro membro da
humana natureza".

(Adam Smith, A riqueza das nacións. 1776)



tamén o convencemento de que era necesario agruparse
e defender colectivamente os seus intereses. En resumo,
nacía nos homes e mulleres traballadores unha
conciencia de clase.

As primeiras agrupacións e organizacións obreiras eran
herdeiras de dúas tradicións: o asociacionismo gremial,
coas súas caixas de solidariedade, e as ideas repu-
blicanas de esquerdas.

Dende a Idade Media os artesáns agrupábanse por
oficios, regulaban tódolos aspectos do exercicio profe-
sional e constituían fondos para axudar ós membros
enfermos ou impedidos. Os obreiros industriais comezaron
a agruparse tamén por ramas profesionais, constituíndo os
primeiros sindicatos.

Os sindicatos tiñan como finalidade loitar pola mellora
das condicións de vida dos obreiros, conseguindo maiores
salarios, unha xornada laboral máis curta e mellores
condicións concretas de traballo. Para iso utilizaron
fundamentalmente un instrumento de loita: a folga.

Pero seguindo a tradición das asociacións gremiais os
sindicatos constituíron tamén caixas de resistencia. Os
traballadores aportaban unha pequena cantidade do seu
salario para formar un fondo destinado a apoialos en caso
de folga, enfermidade ou impedimento para traballar. É
dicir, os sindicatos transformáronse en sociedades de
axuda mutua.

Estas asociacións inscribíronse tamén na tradición
política republicana de esquerdas. As ideas de igualdade
social, de loita polo sufraxio universal, de control do papel
de institucións como a Igrexa, etc., expandíronse por
moitos sectores da sociedade. Neste terreo, os obreiros
coincidían con outros grupos sociais como os pequenos
comerciantes, artesáns, xornaleiros, etc.

Outra mostra do crecente sentimento de clase foi o
nacemento doutras iniciativas como as cooperativas, os
ateneos, os liceos e círculos obreiros, etc.

Propaganda sindical contra as
duras condicións de vida dos

obreiros



As cooperativas eran empresas propiedade dos seus
socios, traballadores que aportaban unha cantidade de
diñeiro. As máis frecuentes foron as cooperativas de
consumo, nas que se vendían productos de alimentación,
roupa, calzado, etc., a prezo máis baixo que nos
comercios normais. Aforrábase o importe gañado polos
intermediarios e comerciantes.

Así mesmo, as asociacións recreativas e culturais
obreiras, que naceron por todas partes (liceos, ateneos,
círculos...) proporcionaban educación, dende a alfabe-
tización ó perfeccionamento profesional, brindando a
obreiros e traballadoras a posibilidade de acceder á
cultura e de participar en actividades de lecer, como a
música, os bailes, o teatro, etc.

12. Le o apartado “A clase obreira”.

a) ¿Cales eran os obxectivos ou finalidades dos primeiros sindicatos?

b) Na túa opinión, ¿os sindicatos teñen hoxe en día os mesmos obxectivos? Razoa
a túa resposta.

13. Pensa na túa localidade ou noutras próximas que coñezas. Anota o nome de
asociacións culturais ou recreativas que teñan unha certa antigüidade e que
naceran por iniciativa de obreiros ou artesáns.

Investiga a orixe dalgunha delas e escribe unhas liñas sobre a súa historia. Procura
averiguar cando se fundou, quen tomaron esa iniciativa, que actividades
desenvolvían...

A OPINIÓN DUN ANARQUISTA GALEGO

"Diferénciase Galicia grandemente de Biscaia e de Asturias. Nin hai minería nin gran
industria. Pode considerarse o movemento obreiro reducido á Coruña e Vigo, e na
actualidade, a Ferrol. Predominan na Coruña os libertarios; en Vigo, case
completamente, os socialistas. Non conta ata agora a historia grandes cousas do
obreirismo vigués. O de A Coruña deu vivas mostras do seu vigor revolucionario"

Ricardo Mella, "El libertario", decembro 1912



4. Os socialismos

Dende moi cedo desenvolvéronse ideas de que non
abondaba coas loitas do movemento obreiro para que as
condicións de vida dos traballadores cambiaran en
profundidade.

Foi agromando en moitas persoas a idea de que o
capitalismo liberal e as relacións económicas e sociais que
impoñía impedían o establecemento dunha sociedade
xusta e igualitaria. Era necesario, xa que logo, cambiar
radicalmente a sociedade e organizala sobre outras bases.

Os movementos sociais e as ideas que defendían
dende os comezos da industrialización unha sociedade
máis igualitaria e xusta, sen explotación dunhas persoas
por outras, recibiron o nome de socialismo.

Os primeiros socialistas soñaban e desexaban
establecer unha sociedade sen clases, baseada na
igualdade e na xustiza, na que tódalas persoas disfrutaran
dos bens necesarios e conseguiran a súa felicidade. Como
este obxectivo non se conseguira ata o momento e non
parecía doado de lograr, estes socialismos recibiron o
nome de utópicos.

Un dos socialistas máis coñecidos foi Charles Fourier
(1760-1825). Fourier defendía que a sociedade debía
organizarse en falansterios. Un falansterio sería unha
comunidade de traballo e vida integrada por 160 individuos.

UNHA LEI CONTRA O ASOCIACIONISMO OBREIRO

III. Todo obreiro (...) que despois da aprobación desta lei ingrese en calquera
asociación coa finalidade de conseguir un aumento do salario, ou para reducir ou alterar
as horas de traballo, ou para reducir a cantidade deste (...), ou que por medio de diñeiro
ou por procedementos de persuasión ou intimidación, ou calquera outro medio, se
esforce con premeditación ou maldade  en apartar a un obreiro (...) dunha industria,
comercio ou empresa, ou impida que outra persoa que queira empregarse en dita
industria, comercio ou empresa, poida ser contratada por un industrial, comerciante ou
persoa que dirixe esa empresa (...) será condenado por ditos xuíces a prisión por un
período non superior a tres meses solares (...)"

Anti-Combination Act, 1800

Cartel das Trade Unions inglesas,
primeira organización sindical



Os medios de producción (máquinas, ferramentas,
materias primas) non pertencerían a unha persoa en
concreto senón que serían de propiedade colectiva. Os
homes e mulleres non traballarían para enriquecer ó em-
presario por un salario de miseria xa que as fábricas, as
terras , máquinas, etc. serían colectivos, é dicir, de todos.
Igualmente, as tarefas de dirección e as de goberno da co-
munidade serían rotatorias e dese xeito todos poderían
exercelas sucesivamente con responsabilidade.

Os socialistas utópicos estaban convencidos de que, se
realizaban o seu modelo de sociedade nalgún lugar do
planeta, a experiencia tería éxito e conseguirían facer
realidade o seu proxecto. Así ocorreu cos seguidores do
socialista Etienne Cabet (1788-1856) que se internaron na
rexión de Missouri, nos Estados Unidos, para construír a
mítica Icaria, outra sociedade ideal. Mais o seu proxecto
fracasou.

O socialismo científico

Dous pensadores e revolucionarios alemáns, Karl Marx
(1818-1883) e Friedrich Engels (1820-1895) criticaron con
dureza os socialistas utópicos, cualificándoos de inxenuos
e pouco científicos.

Manifestación en Londres, en
1848, reivindicando dereitos

políticos para os obreiros

14. ¿Por que se chamaron utópicos os primeiros socialismos? Aclara previamente o
significado desta palabra no diccionario.



Os socialistas utópicos non podían conseguir esa
sociedade ideal porque non coñecían realmente cal era o
funcionamento da sociedade. Marx e Engels formulan o
que eles chaman o “socialismo científico”, é dicir, expoñen
nas súas obras o que cren que son as bases reais da
sociedade, do seu funcionamento e da súa evolución
histórica.

Para explicar a sociedade hai que analizar sobre todo a
súa base material, a economía. Hai  que interpretar a
historia como un enfrontamento permanente entre grupos
sociais con intereses económicos opostos, como una loita
de clases, na que os que teñen pouco ou nada
enfróntanse ós poderosos.

Karl Marx (1818-1883),
economista e filósofo social

MANIFESTO COMUNISTA DE MARX E ENGELS, 1848

"Xa dixemos que o primeiro paso da revolución obreira será a chegada do
proletariado ó poder, a conquista da democracia.

O proletariado servirase do poder para ir despoxando á burguesía de todo o capital,
de tódolos medios de producción, colocándoos baixo o control do Estado, isto é, do
proletariado organizado como clase gobernante (...)

Claro está que, ó principio, isto só poderá levarse a cabo mediante unha acción
despótica sobre a propiedade e o sistema de producción burgués, poñendo en xogo
medidas que, aínda que parezan de momento insuficientes e insoportables
economicamente, no transcurso do movemento serán un gran elemento propulsor (...).

Estas medidas non poderán ser as mesmas en tódolos países.

Para os que son máis progresivos mencionaremos algunhas (...):

1) Expropiación da propiedade inmoble e aplicación das rendas do chan ós gastos
públicos.

2) Imposto progresivo forte.

3) Abolición do dereito de herdanza.

5) Centralización do crédito no Estado, mediante un banco nacional con capital
estatal e réxime de monopolio.

6) Nacionalización dos transportes.

7) Multiplicación das fábricas estatais e dos medios de producción, roturación e
mellora dos terreos de acordo cun plano colectivo".



Ese enfrontamento está especialmente claro na
sociedade industrial capitalista. Os empresarios, donos do
capital, fan traballar ós obreiros por salarios de miseria.
Ese traballo xera grandes beneficios, dos que se apropia o
empresario. A diferencia entre o custo do producido e o
seu valor no mercado recibe o nome de plusvalía.  O
patrón, o capitalista aprópiase desa plusvalía e o traballo
transfórmase así en fonte de explotación para o obreiro.

Para Marx e Engels o Estado é un instrumento de poder
nas mans dos poderosos para dominar e explotar a
maioría da poboación, os traballadores e traballadoras.
Por esa razón, a clase obreira ten que enfrontarse ó
Estado e facer a revolución para establecer o seu propio
modelo de organización social.

Nun primeiro momento habería que instaurar a
dictadura do proletariado, é dicir, o goberno exercido
polos proletarios (obreiros e obreiras) ata conseguir unha
sociedade xusta e igualitaria. Nesa sociedade non existiría
propiedade privada e na economía existiría unha
planificación centralizada. É dicir, determinaríanse as
necesidades da poboación e estableceríanse plans para
fabricar os bens necesarios dunha maneira axeitada e
racional. Este sistema sería máis humano e máis eficaz
que o sistema capitalista baseado na competencia feroz.

As ideas de Marx e Engels estendéronse con moita
forza no movemento obreiro, especialmente nos países do
norte e centro de Europa. No sur, incluída España, tiveron
máis importancia as ideas anarquistas.

O anarquismo

Anarquía é unha palabra de orixe grego que significa
“sen poder”, “sen goberno”. Os anarquistas criticaban
tamén radicalmente a sociedade capitalista. Pensaban que
era necesario suprimir a propiedade privada (nisto
coincidían con Marx e Engels) pero, ademais, que había

15. Despois de ler o apartado “O socialismo científico”, escribe o significado que se dá
nel a estas palabras ou expresións:

“Loita de clases”; “plusvalía”; “dictadura do proletariado”; “planificación centralizada”.



que destruír o Estado e toda forma de poder político e as
súas expresións: leis, policía, cárceres, exércitos...

As ideas anarquistas foron combatidas duramente por
Marx e os seus seguidores. Marx defendía a participación
nas loitas sindicais e políticas e acusaba a Bakunin de
pouco consistente e de que as súas ideas levarían ó
fracaso do movemento obreiro. Bakunin, pola súa parte,
acusaba a Marx de defender un socialismo autoritario que
conduciría a unha nova dictadura que explotaría unha vez
máis ós traballadores.

Mikhail Bakunin (1814-1876),
teórico do anarquismo

OPINIÓN DE BAKUNIN SOBRE MARX

"Marx é un comunista autoritario e centralista. Quere o mesmo que nós queremos: o
logro da igualdade económica e social, pero no Estado e pola forza do Estado; mediante
a dictadura dun goberno provisional, poderoso e, por así dicilo, despótico; quere dicir,
pola negación da liberdade. O seu ideal económico é o Estado transformado no único
propietario da terra e de tódolos capitais, cultivando aquela mediante asociacións
agrícolas, ben retribuídas e dirixidas por enxeñeiros civís, e controlando os segundos por
medio de asociacións industriais e comerciais.

Nós queremos ese mesmo triunfo da igualdade económica e social, pero a través da
abolición do Estado e de todo aquilo que reciba o nome de dereito xurídico, que para nós
é a negación constante do dereito humano. Desexamos a reconstrucción da sociedade
e a constitución da unidade humana, non de arriba abaixo por medio de calquera
autoridade, senón de abaixo arriba pola libre federación das asociacións de
traballadores de toda clase liberadas do xugo do Estado".

Carta de Bakunin a R. Nabruzzi, 1872

UN MANIFESTO DO ANARQUISMO GALEGO, 1891

O 19 de abril de 1891, o periódico El Corsario publicou un manifesto dirixido ós
traballadores de Vigo para preparar o 1º de maio. Velaquí uns fragmentos:

"Compañeiros: Nunca como agora é necesaria a unidade dos traballadores, dos
eternamente explotados polos acaparadores da riqueza de todos.

Hoxe, que sen distinción de fronteiras, linguas ou razas, tódolos desherdados da
fortuna buscan por si mesmos a súa completa emancipación social; cando os laios das
nosas mulleres e dos nosos fillos nos fan pensar no inxusto e anacrónico da actual
organización da sociedade, que condena a maioría da xente á miseria e á morte máis
terrible (...) sería un crime que quedaramos indiferentes e axudasemos co noso
abandono a facer máis duradeira a nosa escravitude.

Os partidos políticos sempre buscaron adularnos para que os fixéramos triunfar co
noso sangue (...) e despois responderon co maior dos desprezos ás nosas xustas
queixas (...) Desenganémonos, pois, de tanta mentira e convenzámonos de que a
emancipación dos traballadores só poderá ser obra dos traballadores mesmos".

LEVANTAR UNHA NOVA SOCIEDADE: O PROLETARIADO

DESENVOLVEMENTO DO MOVEMENTO OBREIRO

DESENVOLVEMENTO DA
REVOLUCIÓN INDUSTRIAL

SOCIALISMO CIENTÍFICO

• Marx, Engels
• A loita de clases é o motor da

historia
• O proletariado triunfará toman-

do  o control dos medios de
producción, que serán de pro-
piedade colectiva

ENDURECEMENTO DAS
CONDICIÓNS DE VIDA

• Longas xornadas de
traballo

• Salarios moi baixos
• Risco no traballo
• Disciplina dura
• Ausencia de seguros
sociais

• Explotación de nenos e
mulleres

SOCIALISMO UTÓPICO

• Saint-Simon, Fourier
• Propoñen unha socieda-
de sen desigualdades nin
explotación, dirixida polos
traballadores

ÁMBITO INTERNACIONAL

• Formación de sindicatos
• Creación de partidos socialistas
• Asociación Internacional de
Traballadores (AIT), Londres, 1864

SOCIALISTAS

• Partido Socialista
Obreiro español
(PSOE)

• Unión Xeral de
Traballadores

ANARQUISTAS

• Federación
Rexional da AIT

• Confederación
Nacional do
Traballo

ESPAÑA

REACCIÓN
SOCIAL

• Caridade das
clases altas

• Movementos de
protesta:
folgas, destrucción
de máquinas

• Primeiros sindicatos

ANARQUISMO

• Bakunin
• Hai que acabar con

calquera forma de
autoridade

• Os traballadores
deben federarse libre-
mente

ALTERNATIVAS TEÓRICAS



A polémica entre anarquistas e marxistas fíxose moi
intensa nos diferentes sindicatos e no seo da Asociación
Internacional de Traballadores, coñecida tamén como
Primeira Internacional (fundada en Londres en 1864) e na
Segunda Internacional (1889).

16. Le o texto “Opinión de Bakunin sobre Marx”.

a) ¿En que coincide Bakunin con Marx?

b) ¿Cal é o seu punto de desacordo máis importante?

17. Aquí (páxina 70) tes un resumo sobre o movemento obreiro feito dun modo especial:
a información vai incluída en recadros. Estes recadros están ordenados (de arriba
abaixo e de esquerda a dereita) e entre eles hai frechas que os relacionan entre si.

Este tipo de resumos son moi útiles pero non sempre é doado interpretalos. Imos
ler e interpretar este que temos aquí:

1. Lemos primeiro o seu título: “Levantar unha nova sociedade: o proletariado”. O
título indícanos, loxicamente, a qué está dedicado o resumo.

2. Fixámonos no recadro superior central “Desenvolvemento da revolución
industrial”. Se dun recadro saen frechas, quere dicir normalmente que hai que
lelo primeiro. Neste caso, as frechas hai que interpretalas así: “O
desenvolvemento da revolución industrial ten como consecuencia...” e lemos os
recadros de esquerda a dereita : “un endurecemento das condicións de vida” e
unha “reacción social”.

3. Deses recadros de esquerda e dereita nacen frechas tamén. Deberíamos
entendelas así: “Do endurecemento das condicións de vida dos obreiros e da
reacción social nacen unhas solucións teóricas”.

4. Situámonos xa nese recadro das “Solucións teóricas”. Neste caso as frechas
que saen del teñen un significado máis sinxelo. Queren dicir que as solucións
teóricas ós problemas da clase obreira foron tres: o socialismo utópico, o
socialismo científico e o anarquismo.

Como é lóxico, este tipo de resumos enténdense moito mellor se antes se estudiou
o tema completo.

Como norma xeral, para entendelos axeitadamente hai que ler e comprender
primeiro os recadros ou apartados dos que saen frechas e interpretar esas frechas
correctamente.

Le ti agora a parte inferior deste resumo gráfico e escribe cando menos catro frases
que expresen o seu significado.



5. Dous modelos de sociedade

Ó longo de todo o século XIX e primeiros anos do XX a
sociedade industrial foi consolidándose en grandes
rexións do planeta: Europa, América do Norte, Xapón...

Nacía un novo capitalismo, baseado na inversión de
grandes capitais, na concentración de empresas en grandes
trusts, no desenvolvemento de grandes obras públicas...
Prodúcense grandes cambios tecnolóxicos. A máquina de
vapor cede o seu lugar a todo tipo de enxeños movidos
agora por combustibles derivados do petróleo e pola
electricidade. Cobran gran pulo a industria química, a do
aceiro e do aluminio, e a de producción de enerxía eléctrica.
Estes grandes cambios concéntranse entre 1870 e 1914 e
reciben a miúdo o nome de segunda revolución industrial.

Vai consolidándose o modelo de sociedade industrial
capitalista, baseada como xa se dixo na ideoloxía liberal
(defensa a ultranza da propiedade privada, non á
intervención do Estado na economía, libre xogo da oferta
e da demanda, existencia de partidos políticos...). Estados
Unidos de Norteamérica, Reino Unido, Alemaña, Francia,
Xapón, etc. son países nos que o sistema capitalista está
moi consolidado nas primeiras décadas do século XX.

Paralelamente van consolidándose tamén a
organización e reivindicacións da clase obreira na procura
de mellores condicións de vida e de traballo. A afiliación ós
sindicatos medra espectacularmente. En Alemaña, de
50.000 obreiros afiliados en 1890 pásase a 700.000 en
1900; en Gran Bretaña, de 500.000 en 1890 a catro
millóns en 1913.

O movemento obreiro diversifica a súa loita en dous
frontes: o sindical e o político. No terreo político nacen
partidos dispostos a defender as reivindicacións obreiras
nos parlamentos. En Alemaña, en 1875, nace o Partido
Socialista Democrático Alemán e, en Gran Bretaña, os
sindicatos ( as Trade Unions) fundan en 1900 o Partido
Laborista (Labour Party), que aínda hoxe en día é un dos
grandes partidos da vida política británica. En España, os
socialistas de inspiración marxista fundaron en 1879 o
Partido Socialista Obreiro Español (PSOE) e en 1888 o

Fábrica Krupp, exemplo de
factoría da segunda revolución

industrial

Pablo Iglesias, nacido en Ferrol,
foi o fundador da UGT e do PSOE



sindicato Unión Xeral de Traballadores (UGT). Todos estes
partidos foron evolucionando cara a posicións máis
moderadas. Conforme ía mellorando o nivel de vida e as
condicións de traballo dos obreiros, foron defendendo a
idea de que o sistema capitalista hai que cambialo e facelo
máis xusto, pero non mediante unha revolución senón
mediante cambios graduais. É o que se chama a posición
socialdemócrata: hai que loitar por medios pacíficos pola
reducción gradual das diferencias entre as clases ata que
desaparezan totalmente nun futuro afastado.

O socialismo real

En Rusia as cousas evolucionaron doutro xeito. A terrible
situación do campesiñado e do proletariado rusos e as
circunstancias bélicas e políticas nese país levaron ó triunfo da
Revolución de Outubro. O Partido dos Bolcheviques, de
inspiración marxista, dirixido por Lenin (1870-1924) faise
finalmente co poder e acaba impoñendo as súas ideas na
sociedade rusa. Despois da morte de Lenin vaise establecendo
un modelo de sociedade baseado nestes principios:

A sociedade capitalista ha ser destruída para evitar a
explotación da clase obreira por parte da burguesía
capitalista e loitar así por unha sociedade sen clases.

Abolición da propiedade privada dos medios de
producción (fábricas, etc.) que acabarán todos baixo o
control do Estado.

“La carga”, 1902, cadro de
Ramón Casas, no que o pintor

reflexa a actuación da forza
pública contra unha manifestación

de obreiros

18. Trata de resumir ou definir o que se entende por “posición socialdemócrata”.

A TERCEIRA REVOLUCIÓN INDUSTRIAL

"A primeira revolución industrial comezou coa utilización da máquina de vapor e o
carbón de pedra. A segunda, coa utilización do motor eléctrico e o de explosión,
substituíndo en gran parte o petróleo e a electricidade ó carbón. A terceira ten como signo
dominante a producción industrial integrada por ordenador en cadeas fabrís
automatizadas ou semiautomatizadas, co emprego de enerxía mecánica densa en
xigantescas empresas de tipo multinacional. Así, por exemplo, na fábrica de automóbiles
Chrysler entran diariamente 50 millóns de pezas pola porta traseira, saíndo pola porta
dianteira 10.000 unidades rematadas ou un coche cada 5,7 segundos. Velaí unha
empresa prototipo da terceira revolución industrial..."

Abraham Guillén, El País 9-V-89



Planificación económica centralizada. O Estado
organiza tódolos aspectos da actividade económica
con carácter obrigatorio: reparte recursos e tipo de
actividades no territorio; regula os niveis de producción,
de aforro, de consumo; fixa prezos e salarios, etc.

Destrucción da organización política liberal baseada
na existencia de partidos políticos, eleccións libres e
división de poderes. Aínda que a constitución soviética
recoñece formalmente algúns destes aspectos,
tódolos procesos electorais quedaron controlados
polo Partido Comunista.

Control de todo o poder por parte da clase obreira, ou
o que é máis próximo á realidade, pola súa vangarda
o Partido Comunista.

Control ideolóxico por parte do Estado, que impide e
reprime calquera manifestación intelectual ou relixiosa
oposta ás opinións do Partido.

Despois da Segunda Guerra Mundial (1939-1945) o
modelo político e económico de Rusia (que pasou a
chamarse Unión Soviética, incluídos os territorios das

Vladimir Ilich Uliánov, coñecido
como Lenin, artífice da
Revolución Rusa



repúblicas bálticas, etc.) estendeuse ós países do Leste
de Europa que quedaron baixo a súa influencia. Estes
países foron Alemaña do Leste, Hungría, Polonia,
Checoslovaquia, Iugoslavia, Romanía, Bulgaria e Albania.

Consolidáronse así no mundo desenvolvido dous
modelos de sociedade: o capitalista liberal de Occidente
(Estados Unidos, Alemaña Occidental, Francia, etc.) e o
chamado “socialismo real” da Unión Soviética e os
países da súa zona de influencia.

O modelo socialista conseguiu logros indubidables nos
países nos que estivo imposto: industrialización masiva,
mellora nas infraestructuras, satisfacción das necesidades
básicas da poboación e extensión a toda a poboación da
educación e cultura e outros servicios básicos.

A partir da caída do muro de Berlín (1989) o sistema
económico e político destes países derrubouse rapida-
mente e en todos eles comezou o proceso de crear
democracias liberais segundo o modelo occidental e de
instaurar o modelo económico capitalista de libre mercado.

¿Cales foron as causas que produciron a caída do
sistema do “socialismo real”? Como en tódolos procesos
históricos desta natureza hai que buscar causas múltiples:
a política de dedicar gran cantidade de recursos a gastos
de defensa, a existencia dunhas elites económicas e
políticas incapaces de recoñecer os grandes problemas
deses países, a propia ineficacia económica do sistema e
a inexistencia de liberdades públicas.

19. Despois de ler o apartado “Dous modelos de sociedade”, escribe catro caracte-
rísticas do modelo de sociedade que se estableceu en Rusia e en toda a Unión
Soviética despois da Revolución de Outubro.



O Estado do benestar

Despois da Segunda Guerra Mundial (1939-1945), nos
países occidentais, que seguen un modelo de economía
capitalista, empezan a desenvolverse iniciativas que
aseguren un nivel mínimo de benestar á poboación,
especialmente ás clases populares. Así, os gobernos:

Proporcionan ensino básico obrigatorio a tódolos
nenos e nenas do seu país.

Crean institucións como a Seguridade Social, en-
cargadas de pagar unha pensión ós traballadores
xubilados ou de asegurar uns ingresos mínimos ós
que contraen enfermidade, etc. ou quedan no paro.

Crean servicios nacionais de saúde para asegurar
a atención sanitaria básica a toda a poboación.

En contra do que defendía a ideoloxía liberal pura, o
capitalismo queda neses países suavizado pola interven-
ción do Estado, para evitar as condicións abusivas de
traballo e salario que dictan os capitalistas cando non
existe control ningún sobre as condicións do mercado.

Este conxunto de servicios que o Estado se encarga de
garantir a toda a poboación recibe o nome de Estado do
benestar.

Contrastes na sociedade
norteamericana dos anos

cincuenta: a clase media disfruta
do “nivel de vida máis alto do

mundo” mentres os pobres non
participan desa prosperidade.



¿Por que os gobernos poñen en práctica estas
políticas? Pola unión de varios factores: influencia dos
partidos de orientación socialista en toda Europa; a
presión dos sindicatos; o medo dos gobernos a que os
obreiros descontentos puideran inclinarse por opcións
políticas como a representada polos partidos comunistas.

O Estado do benestar asegurou unha longa etapa de
convivencia pacífica e de benestar ós cidadáns de toda a
Europa Occidental despois da Segunda Guerra Mundial. O
Estado converteuse nunha especie de árbitro entre as
distintas clases sociais. O goberno laborista de Atlee, en
Gran Bretaña, foi o primeiro en desenvolver esta política,
que foi despois imitada no resto de Europa Occidental.

EN DEFENSA DO ESTADO DO BENESTAR

"Antes de supoñer que a prosperidade capitalista e o Estado do benestar non son
compatibles, se cadra é útil lembrar o que ese Estado fixo por algúns centos de millóns
de persoas durante a segunda metade deste século. Proporcionou ó "home de a pé"
da Europa democrática (...) o nivel de vida máis alto e o maior número de opcións
económicas e profesionais das que nunca dispuxo a poboación de calquera sociedade
coñecida.

En Europa occidental e Escandinavia, onde se desenvolveu máis plenamente, os
gobernos (...) consideraron a educación primaria e secundaria, os servicios básicos de
sanidade, o seguro de paro e as pensións para a terceira idade como dereitos de tódolos
residentes legais. Proporcionaron varias semanas de vacacións pagadas ó ano e, xa que
logo, permitiron á maioría da xente viaxar por pracer por primeira vez na historia (...)

Esta sociedade floreceu máis ou menos dende 1950 a 1980, pero dende entón é máis
discutida cada vez, na maioría dos casos por razóns económicas. A recadación de
impostos non chega para cubrir os gastos de construcción e mantemento de parques e
instalacións deportivas. Pénsase que as aportacións dos empresarios á sanidade e ás
pensións de xubilación pesan demasiado no custo total da producción (...)

Se un cre que unha economía capitalista salvaxe a nivel mundial vainos proporcionar
o mellor de tódolos mundos posibles (esta é a suposición básica dos que condenan o
Estado do benestar por ser "non competitivo" e "estancado"), non hai, efectivamente,
alternativas ás reduccións drásticas do gasto social, como único camiño de seguir sendo
competitivos respecto ós países de industrialización recente e baixos salarios. Pero, ¿a
economía capitalista salvaxe vainos proporcionar o mellor de tódolos mundos posibles?

G. Jackson, En defensa do Estado do benestar. El País, 21-VI-96



¿Quen paga o Estado do benestar? Para financiar os
servicios que proporciona o Estado, os traballadores
abonan unha parte do seu salario á Seguridade Social e
os empresarios abonan tamén unha cantidade por ese
concepto. Pero os servicios prestados foron cada vez máis
e de mellor calidade e, en case tódolos países, o Estado
ten que financiar directamente eses servicios con diñeiro
quitado dos impostos pagados polos cidadáns, é dicir,
financiar os servicios de educación, sanidade e pensións
con recursos do presuposto nacional.

O debate sobre o Estado do benestar

Nos últimos anos moitos economistas e políticos
manifestan constantemente a súa opinión en contra do
que significa o Estado do benestar. Son defensores da
ideoloxía liberal pura, é dicir, defensores da idea de que o
Estado debe intervir o mínimo posible na vida económica
e social. O seu razoamento é este: 

Os países europeos dedican cada vez máis diñeiro
para manter os servicios de educación, sanidade e
seguridade social, especialmente pensións para os
xubilados e seguro de desemprego. A poboación ten
unha proporción de vellos que cada vez é maior, o que
significa que as persoas en activo teñen que soportar
coa súa actividade unha carga cada vez maior tamén. 

Os gobernos, cando non chegan os recursos dispoñi-
bles cada ano, solicitan créditos para cubrir os gastos
da seguridade social, o que fai aumentar o déficit públi-
co. Os países europeos soportan déficits públicos que
poden chegar a ser insostibles.

O feito de abonar ós parados o seguro de desemprego
provoca a suba dos salarios (hai que cobrar máis por
traballar que por non facer nada) e desanima ós para-
dos a buscar emprego (é máis cómodo subsistir co
seguro de desemprego, que se pode completar con
pequenos ou grandes traballos non declarados).

En resumo, a opinión destes economistas e políticos é
que hai que reducir as prestacións que o Estado
proporciona ós seus cidadáns, e que cada persoa debe
traballar ó máximo e explotar as súas capacidades e
pagar polos servicios que precise (seguros médicos
privados, plans individuais de pensións...)

O argumento definitivo destes políticos e economistas é
que, nos países que se dedican menos recursos a pagar
eses servicios públicos, o nivel de paro é moito máis
pequeno. Isto queda claro se comparamos eses datos
en países como Estados Unidos ou Alemaña. En EEUU
dedícase un 15% do Producto Interior Bruto (PIB) a gas-
tos de seguridade social e o seu nivel de paro foi do
4,9% en 1997. En Alemaña os gastos en seguridade
social supoñían o 33% do PIB nesa mesma data e o seu
nivel de paro era do 9,8% da poboación activa.

A conclusión dos defensores da ideoloxía liberal (que a
miúdo reciben o nome de “neoliberais” ) é, xa que logo,
que canto maiores son os recursos que os gobernos
empregan en soster o Estado do benestar, maior é tamén

A AMÉRICA CONSERVADORA

O programa do Partido Demócrata tamén pedía "unha distribución máis xusta da
riqueza, a renda e o poder", palabras claves que para min significan unha confiscación
das ganancias da xente que traballaba e producía no noso país e a súa redistribución
entre os que non facían nada.

Estou seguro de que as súas intencións non eran boas, as dos liberais xeralmente o
son, pero a nosa economía era unha das marabillas do mundo. Non precisaba de
especialistas. Funcionaba porque operaba sobre principios de liberdade. Millóns de
persoas ían ó seu negocio diario e tomaban decisións libres sobre cómo desexaban
traballar e vivir, cómo desexaban gastar os seus cartos mentres recollían as ganancias
do seu traballo individual.

O noso país non precisaba de enxeñeiros sociais ou expertos en planificación
económica. O noso sistema económico está baseado na lei da oferta e da demanda e
no dereito das persoas de escoller o seu propio modo de traballo, o seu modo de vivir,
ónde vivir e cómo, todo o que se queira, mentres non se impida ós demais o disfrute das
súas propias liberdades."

Ronald Reagan, Unha vida americana.

Cartel coa Constitución dos
Estados Unidos



o índice de paro. É dicir, aínda dende o punto de vista
social, os efectos desas políticas son negativos tamén.

Estas políticas foron aplicadas nos últimos anos por
líderes como o presidente dos EEUU Ronald Reagan ou a
primeira ministra do Reino Unido Margaret Thatcher.

OPINIÓNS SOBRE O ESTADO DO BENESTAR

"En relación ó Estado do benestar hai tres posturas. Por unha banda, os liberais
defenden que o Estado do benestar debe desmantelarse e deixar que actúen as forzas
do mercado, pois xera máis ineficacias que beneficios. Unha segunda posición, na que
se inclúen os democristiáns, defende que o Estado do benestar debe ser reformado,
para facelo compatible coa necesaria contención do déficit público, o que debe supoñer
profundos recortes nalgunhas das prestacións. Unha terceira postura é a que defende
que o Estado do benestar forma parte esencial da cultura europea contra a desigualdade
e, en consecuencia, debe manterse na súa forma actual.

Independentemente das distintas posturas políticas, a forza dos feitos está
demostrando que o Estado do benestar precisa dunha reforma e actualización que
permita aplicar os dereitos adquiridos a quen realmente os precisa. Así, boa parte dos
países europeos iniciaron un proceso de revisión dos niveis de asistencia, nuns casos á
alza e noutros á baixa, evitando ineficiencias e eliminando os corporativismos".

Francisco Mochón, Economía. Ed. Mc Graw Hill, Madrid, 1996

20.

a) Le con atención o apartado “O debate dobre o Estado do benestar”. Escribe catro
razóns que dan algúns economistas e políticos contra a continuidade do Estado
do benestar.

b) ¿Que opinión che merece ese punto de vista? ¿Estás de acordo, por exemplo,
en que é  imposible seguir gastando tanto diñeiro en pensións, sanidade, etc.?
Dá algunha razón na que fundamentes a túa opinión.



O futuro do Estado do benestar

En toda Europa, tamén en España, está aberto o
debate sobre o futuro do Estado do benestar. ¿Será
posible no futuro manter as prestacións sociais que ofrece
hoxe en día ós cidadáns?

Todos parecen estar de acordo en que hai que
reformalo para asegurar a súa continuidade. Ningún país
pode soportar un crecemento permanente dos gastos en
sanidade, en pensións de xubilación e en seguro de paro.
É por iso que se fala a cotío da necesidade de recortar os
gastos farmacéuticos ou do importante que é
complementar a futura pensión da seguridade social cun
plan privado de pensións que o individuo debe empezar a
financiar dende que é un adulto xove.

Pero hai que lembrar ós que defenden o desman-
telamento da seguridade social ou a desaparición do
salario mínimo  que as políticas neoliberais aumentaron
efectivamente a competitividade das empresas pero, ó
mesmo tempo, acrecentaron as diferencias sociais,
crearon máis marxinación que nunca e condenaron a
moitas persoas ó paro e á marxinación social. O
presidente francés Jacques Chirac lembraba en Xenebra,
o 11 de xuño de 1991, na Conferencia Internacional do
Traballo a importancia de manter o modelo europeo que
ofrece protección fronte ós azares da vida e a función do
Estado como defensor da paz social.

Existe paz social nun país cando a gran maioría dos
individuos ten satisfeitas as súas necesidades básicas e
acepta as regras fundamentais da convivencia, porque
entende que nese país e con esas condicións a vida pode
vivirse digna e humanamente.

Como ocorría na primeira revolución industrial, deixar
os individuos desamparados diante das leis implacables
do mercado pode significar romper a paz social. As
consecuencias serían tan graves que resultarían moito
máis prexudiciais que os problemas que trata de resolver.

21. Lembra que hai “déficit público” nas contas dun país cando este gasta máis do que
ingresa (a través dos impostos, etc.)

Le o texto “Opinións sobre o Estado do benestar”.

Trata de explicar coas túas palabras esta frase do texto: “O Estado do benestar debe
reformarse para que sexa compatible coa contención do déficit público”.

LEMBRA:

Sociedade tradicional é aquela na que as actividades económicas limítanse á
agricultura e gandería basicamente, o comercio dos excedentes realízase a través do
troco, e os niveis de mobilidade e benestar son escasos.

As manufacturas eran concentracións de obreiros e obreiras nun mesmo recinto para
realizar traballos sen uso de máquinas e por conta dun empresario, polo que recibían
un salario.

O sistema industrial de organización do traballo supón a concentración dos
traballadores nunha fábrica, con división do traballo e utilización de máquinas movidas
por novas formas de enerxía.

A primeira revolución industrial tivo lugar en Inglaterra, no sector téxtil. Supuxo a
aplicación da máquina de vapor para mover máquinas de fiar e tecer. A minería do
carbón e ferro, e a industria siderúrxica recibiron tamén un gran pulo. O
desenvolvemento industrial estivo en relación cun crecemento da demanda, debido ó
aumento da poboación, á revolución agrícola, etc.

A industrialización española foi un fenómeno tardío. Comezou por Cataluña, tamén
no sector téxtil. Houbo enclaves industriais en Navarra, Asturias... En Galicia houbo
tamén enclaves illados (Ferrol, Sargadelos). A industria rural doméstica do liño non
chegou a consolidarse. Hai que esperar a comezos do século XX para que exista un
auténtico tecido industrial (industria conserveira).

Os protagonistas da revolución industrial foron os empresarios e os obreiros. Estes
traballaban en condicións moi difíciles, con horarios de máis de doce horas e salarios
de miseria. Isto levou á organización dos obreiros en sindicatos para loitar contra esa
situación. Outras iniciativas do movemento obreiro foron as cooperativas, liceos,
etc.

A sociedade capitalista baséase na ideoloxía liberal que defende a propiedade
privada, a liberdade de contratación, o libre xogo da oferta e a demanda e a non
intervención do Estado na economía.

Os socialismos foron movementos sociais e políticos convencidos de que era preciso
cambiar as bases da sociedade para acabar coa explotación dos traballadores e

traballadoras. Marx e Engels defenderon un socialismo científico que criticaba os
socialismos anteriores como inxenuos e os cualificaba de utópicos. Marx entende a
historia como unha loita de clases. É preciso acabar coa sociedade capitalista e
establecer a dictadura do proletariado, é dicir, o goberno da clase obreira
organizada. A primeira etapa da nova sociedade esixirá unha planificación
centralizada da actividade económica.

Os anarquistas defendían tamén a destrucción do sistema capitalista, pero non
mediante a acción do Estado senón pola destrucción del. A nova sociedade debería ser
unha libre federación de asociacións obreiras.

Trala Segunda Guerra Mundial, na Unión Soviética e países da súa influencia queda
definido o modelo do socialismo real, baseado na planificación económica
centralizada, na propiedade estatal dos medios de producción, no control de todo o
poder polo Partido Comunista e a ausencia de liberdades públicas (eleccións,
parlamento, etc.).

A partir tamén desa data (1945) comeza en Europa occidental o establecemento do
chamado Estado do benestar. O Estado asegura a tódolos cidadáns educación
básica gratuíta, sanidade pública, pensións de xubilación e cobertura económica en
caso de paro.

Nos últimos anos manifestáronse moitas opinións contra eses servicios porque,
segundo ese criterio, producen moito déficit público, aumento artificial dos salarios e
máis paro.

DEREITOS E DEBERES DOS TRABALLADORES

As actividades laborais están reguladas polas leis. Un empresario non
pode impoñer na súa empresa as condicións de traballo que lle
apetezan. Os traballadores teñen dereito a unhas horas de descanso
diarias, ó descanso semanal, ás vacacións pagadas; o seu horario non
pode superar as corenta horas semanais, etc., etc. Estes dereitos poden
parecernos hoxe en día cuestións naturais e indiscutibles pero, segundo
vimos en unidades anteriores, non sucedeu sempre así. As condicións
de traballo foron moi duras ata non hai moito tempo e aínda o seguen
sendo hoxe en moitos lugares dos países non desenvolvidos e mesmo
no noso país.

Nesta unidade clarexaremos cales son os dereitos de que disfrutan os
traballadores e traballadoras, ónde están formulados eses dereitos,
cáles son os seus deberes, cáles son as formas máis habituais de
contrato laboral, etc.

UNIDADE DIDÁCTICA 3

1. A loita polos dereitos dos traballadores e
traballadoras

Como vimos na unidade anterior, dende os comezos da
revolución industrial, os obreiros foron conscientes de que
tiñan problemas e intereses comúns, de que formaban un
grupo con reivindicacións moi concretas. Decatáronse de
que pertencían á clase obreira e de que o único camiño
para mellorar as súas condicións de vida era o de
asociarse e loitar en común para traballar en mellores
condicións, menos tempo e por un salario máis xusto.

Por iso, unha das primeiras reivindicacións do
movemento obreiro foi o dereito de formar asociacións
legais, de constituír sindicatos que loitaran polos seus
intereses. A historia desta loita está chea de vaivéns, de
autorizacións e prohibicións que dependían das condi-
cións económicas e políticas de cada momento.

Os sindicatos comprenderon que o instrumento de loita
máis importante nas situacións de capitalismo salvaxe era
a folga, por iso loitaron para legalizala e transformala nun
instrumento legal ó servicio das súas reivindicacións. En
España  a primeira folga xeral tivo lugar en Cataluña, en
1855. Pero a folga tardou moito tempo en ser aceptada
como instrumento legal do que podían usar responsa-
blemente os obreiros, e a historia está chea de episodios
dramáticos. Por exemplo, o 1º de  maio de 1889 os
sindicatos-Trade Unions- celebraron en Chicago, Estados
Unidos, unha manifestación a favor da xornada laboral de
oito horas, vella reivindicación histórica da clase obreira.
Varios dirixentes sindicais foron detidos, xulgados e
condenados a morte. Dende aquel ano, o 1º de maio
converteuse na xornada anual reivindicativa da clase
obreira de todo o mundo industrializado.

Xa que logo, o dereito de formar asociacións libres, o
dereito de exercer a folga como instrumento de presión e
a reducción da xornada laboral a 8 horas diarias foron
algunhas das reivindicacións históricas da clase obreira.
Esta última conseguiuse co esforzo e a loita de moitas

1. Explica por que se escolleu o día 1º de maio como festa reivindicativa dos
traballadores e traballadoras.



xeracións de homes e mulleres traballadores. En Francia,
hai que esperar a 1900 para que se estableza a xornada
de 10 horas, en España dez anos despois (1910) unha lei
fixa a xornada máxima en 9 horas diarias, e, en Gran
Bretaña, en 1919, fíxase a xornada semanal en 48 horas.
Nese mesmo ano a xornada queda fixada tamén en 8
horas diarias como máximo en España. Fixeron falta case
cen anos de movemento obreiro organizado para
conseguir esa reivindicación.

Tódolos dereitos acadados historicamente polos
traballadores foron froito do esforzo continuado e da loita,
dramática ás veces, do movemento obreiro. Baste lembrar
como exemplos os tráxicos episodios da Semana Tráxica
de Barcelona (26-31 de xullo de 1909), a matanza de
Ludlow, cando un exército privado do gran financeiro
Rockfeller apisoou os folguistas que pecharan a Colorado
Fuel & Co. e esixían dereitos laborais. Ou máis recentes no
tempo, a folga dos obreiros da siderurxia en Chicago, onde
se produciron catro mortos e 84 feridos ou as loitas
obreiras na última etapa do franquismo en España.

Hoxe en día, nos países industrializados de Occidente, os
dereitos dos traballadores e traballadoras están claramente
regulados nas constitucións e leis dos diferentes países. Pero

Manifestación unitaria dos
sindicatos na Coruña



en moitas ocasións as condicións do mercado de traballo e a
ameaza do paro traen como consecuencia un empeoramento
das condicións de traballo nas empresas, especialmente nas
pequenas e medianas, con horarios superiores ó máximo
legal establecido, salarios inferiores ós que sinalan as leis e
condicións precarias de traballo. Esta situación esixe un
esforzo permanente de diálogo cos empresarios e de
vixilancia e reivindicación por parte dos traballadores, dos
sindicatos e da propia administración pública.

ALGUNHAS DATAS IMPORTANTES NAS LOITAS SOCIAIS DOS TRABALLADORES

1855 Primeira folga xeral en España. Cataluña, 2 de xullo.

1862 Fúndase en Gran Bretaña a Asociación de Obreiros Metalúrxicos.

1864 Marx funda en Londres a Primeira Internacional.

1865 Primeiro Congreso Obreiro en España. Barcelona.

1868 Primeira asemblea oficial do congreso dos sindicatos (Trade Unions) en
Manchester.

1871 A Lei de Sindicatos concede en Gran Bretaña autorización ás asociacións
obreiras, pero a Enmenda de dereito penal declara ilegais os piquetes.

1873 Prohíbese en España o traballo de menores de dez anos.

1879 Fúndase en España o Partido Socialista Obreiro Español(PSOE).

1883 Créase en España a Comisión de Reformas Sociais para estudiar a situación
dos traballadores españois.

1888 Fúndase en España a Unión Xeral de Traballadores (UGT).

1889 Introdúcense en España as primeiras pensións de incapacidade e a xubilación
obrigatoria.

1º de maio: En Chicago, USA, varios dirixentes sindicais son detidos, xulgados
e executados tras unha manifestación a favor da xornada de oito horas.

1900 Xornada laboral de 10 horas en Francia.

1902 En Francia, Lei de Saúde Pública, con melloras para as condicións de traballo
dos obreiros.

1903 Emmeline Pankhurst crea en Gran Bretaña a Unión Social e Política de
Mulleres para esixir o dereito ó voto.

1904 En España, Lei do descanso dominical.

1907 Primeiras pensións de xubilación en Gran Bretaña.

1908 Créase en España o Instituto Nacional de Previsión, base da futura
Seguridade Social.

En Nova York, Estados Unidos, 129 mulleres perden a vida abrasadas no
incendio dunha fábrica téxtil cando reivindicaban os seus dereitos laborais.

1909 As mulleres son admitidas por primeira vez nas universidades alemanas.

En España, unha lei legaliza a folga.

En España, xullo, Semana Tráxica de Barcelona.

1910 En España, unha lei fixa a xornada laboral máxima en 9 horas diarias.

En Barcelona fúndase a Confederación Nacional do Traballo (CNT) central
sindical de tendencia anarquista.

1915 Rockefeller recorre a un exército privado e ás milicias do Estado para aplastar
os folguistas que esixían dereitos laborais (matanza de Ludlow).

1917 Revolución de Outubro en Rusia.

1919 Graves conflictos obreiros en Europa e América.

Gran Bretaña adopta a semana laboral de 48 horas.

En España, lei que limita a xornada laboral a 8 horas diarias.

1920 A Universidade de Oxford admite mulleres por primeira vez.

Nacionalización en Rusia de tódalas fábricas de máis de dez obreiros.

En España, creación do Ministerio de Traballo.

1922 Primeiras pensións de xubilación en Estados Unidos, nos estados de Nevada
e Montana.

1924 Unha muller ocupa unha carteira ministerial en Europa. Nina Bang en Dinamarca.

1926 Primeiro seguro de desemprego en Alemaña.

1929 Marcha de traballadores desempregados de Glasgow a Londres.

1931 En Alemaña o desemprego acada os 5,66 millóns de traballadores.

1932 En Estados Unidos, cerran 5.000 bancos e medra o paro.

Gran marcha dos parados cara a Londres.

1933 En España, prodúcense 1,127 folgas, nas que participan 843.303 obreiros.

1935 Lei de Relacións Laborais en Estados Unidos. Os obreiros poden organizarse
libremente.

1937 En Estados Unidos, a Ford Motor Corporation adopta brutais medidas
antisindicais.

Folga da siderurxia en Chicago: catro mortos e 84 feridos.

1938 En Gran Bretaña, establécese o principio das vacacións pagadas.

1942 En Gran Bretaña, lord Beveridge elabora o seu informe sobre "Seguridade
Social e Seguro nacional".

1944 Xeneralización do ensino secundario en Gran Bretaña para tódolos nenos.



2. Dereitos e deberes dos traballadores

Dereitos básicos recoñecidos na Constitución

A Constitución española, promulgada en 1978, sinala
unha serie de dereitos fundamentais de tódolos españois
e españolas en relación co traballo.

O dereito ó traballo ou emprego 

No seu artigo 35, a Constitución di que “tódolos
españois teñen o deber de traballar e o dereito ó traballo,
á libre elección de profesión ou oficio”.

Este dereito, como é obvio, non se cumpre para todas
aquelas persoas que desexan traballar pero non
conseguen un emprego, é dicir, para aquelas persoas que
están no paro. Pero é moi importante que apareza na
Constitución como un dereito fundamental porque iso esixe
que os gobernos promovan políticas e accións concretas
encamiñadas a favorecer a creación de emprego.

O dereito a non ser discriminado por razón do sexo 

Durante moito tempo as mulleres estiveron discrimi-
nadas polo feito de ser mulleres. Non tiñan autonomía

1945 Triunfo nas eleccións británicas do Partido Laborista, apoiado polas Trade Unions.

1951 As empresas alemanas introducen representantes dos traballadores nos
consellos de dirección.

1953 Estados Unidos elimina o control sobre prezos e salarios.

1956-58 Grandes folgas en España.

19662-3 Comenzan a asentarse en España as Comisións Obreiras.

1976 Legalización dos sindicatos en España trala morte de Franco.

1980 Os sindicatos polacos forman "Solidariedade".

2. Le con calma o texto “Algunhas datas importantes nas loitas sociais dos traballa-
dores”. Escribe despois catro datas nas que se conseguiron logros en relación coa
duración da xornada de traballo. Escribe tamén o que se conseguiu en cada unha
delas.

Páxina inicial da Constitución
española



legal, non podían votar e recibían salarios menores que os
homes polo mesmo traballo. Na actualidade, as cifras do
paro fálannos aínda da situación de discriminación na que
se atopa o colectivo feminino no terreo laboral.

O dereito a unha retribución suficiente, que permita
unha vida persoal e familiar dignas

O Estado asegura este dereito fixando un Salario
Mínimo Interprofesional (SMI). Isto quere dicir que ningún
traballador ou traballadora pode cobrar menos dese
salario mínimo pola xornada completa de traballo
correspondente á súa categoría profesional. No ano 1999
o SMI era de 2.309 pts/día ou 69.270 pesetas/mes,

3. Le o texto “A taxa de actividade feminina en Galicia no ano 1998...”

Segundo esta información,

a)¿Que índice de paro tiña nesa data o colectivo feminino?

b)¿E o colectivo de homes?

c) ¿Que razóns se dan no artigo para explicar esa diferencia?

(ACCION SINDICAL, publicación de UGT Galicia, marzo 1999)

A muller segue a ser a "coidadora de todos"

A TAXA DE ACTIVIDADE FEMININA EN GALICIA NO 1998 FOI INFERIOR EN
MÁIS DE 21 PUNTOS Á DOS HOMES

A secretaria executiva de UGT-Galicia indicou que a taxa de actividade feminina
rexistrada en Galicia ó longo do ano 1998 foi do 37,98 por cento, inferior en máis de 21
puntos á dos homes, que acadaron unha taxa do 59,27 por cento.

Nas estatísticas relativas ó paro, UGT subliña que as mulleres galegas rexistraron ó
longo do ano pasado unha taxa de paro do 23,35 por cento, superando en máis de dez
puntos as taxas que soportan os homes.

Pola súa banda, a responsable do Departamento da Muller de UGT Galicia denunciou
o feito de que a muller segue a deixar o seu posto de traballo, en moitas ocasións, entre
os 30 e os 39 anos, sobre todo as casadas e as que teñen fillos. Esta decisión,
normalmente, está marcada por tres motivos: pola maternidade, polas diferencias
salariais entre homes e mulleres, que en Galicia acadan o 30 por cento, o que fai que
sexa a muller a que abandone o posto de traballo. Finalmente porque a muller "segue a
ser a coidadora de todos".



segundo o salario estea fixado en días ou meses. O
cómputo anual do salario mínimo para ese ano non podía
ser inferior a 969.780 pesetas, incluídas pagas extraordi-
narias, para traballadores con xornada completa.

A existencia do SMI é criticada por moitos economistas
liberais ou neoliberais. O seu razoamento é que encarece
o custo do traballo e indirectamente xera máis paro. É dicir,
se os empresarios non estiveran obrigados a pagar ese
salario mínimo, animaríanse a contratar máis traballadores
por menos retribución e, dese xeito, minguaría o paro.
Fronte a ese razoamento, pódese responder que o SMI, á
parte de asegurar unha retribución mínima digna ós
traballadores, tamén favorece o consumo e, xa que logo, a
creación de novos postos de traballo.

O dereito a descansos diarios, semanais e anuais
no traballo

Tódolos cidadáns e cidadás teñen dereito ó descanso
necesario “mediante a limitación da xornada laboral, as
vacacións periódicas retribuídas e a promoción de centros
axeitados” (artigo 40.2)

Obreiros metalúrxicos



O dereito á Seguridade Social

A Constitución di no seu artigo 41 que “Os poderes
públicos manterán un réxime público de Seguridade Social
para tódolos cidadáns, que garanta a asistencia e
prestacións sociais suficientes ante situacións de
necesidade, especialmente en caso de desemprego”.

Na unidade anterior presentábase a polémica actual
sobre o Estado do benestar. ¿Deben seguir os poderes
públicos prestando ós cidadáns os servicios de sanidade
pública, educación básica gratuíta e pensións de
xubilación e desemprego? Ante esta discusión tan
importante, e sen esquecer a necesidade que o Estado
ten de limitar racionalmente os seus gastos, hai que
lembrar que o dereito á Seguridade Social está recoñecido
como dereito de tódolos cidadáns na Constitución, lei
básica da democracia española.

(EL PAÍS, 19 de novembro 1998)

BRUXELAS ESTENDE A LIMITACIÓN DE XORNADA A CINCO MILLÓNS DE
EUROPEOS

A herdanza dos mártires de Chicago, que conseguiron hai máis dun século a xornada
de oito horas, estendeuse onte a tódolos traballadores europeos. A Comisión adoptou
unha serie de disposicións que estende a limitación da xornada laboral a tódolos
sectores excluídos da directiva sobre tempo de traballo adoptada en 1993. Máis de cinco
millóns de traballadores, sobre todo do sector de transportes, beneficiaranse das novas
normas de Bruxelas.

A medida pretende protexelos dos "efectos nefastos que a excesiva duración da
xornada, os insuficientes períodos de descanso ou os irregulares ritmos de traballo
teñen sobre a saúde e a seguridade".

Os traballadores agora protexidos desenvolven a súa actividade nos sectores do
transporte por estrada, ferrocarril e marítimo, fluvial e aéreo, pesca e médicos en
prácticas.

Dous datos da precaria seguridade á que se ven sometidos: 45.000 persoas morren
cada ano nas estradas da Unión Europea; o 18% dos accidentes mortais afecta a
conductores de camións e autocares.

Para os conductores de camións e asimilados, as novas disposicións establecen a
xornada máxima de 48 horas como media dentro dun marco de referencia de catro
meses, cun máximo de 60 horas nalgúns casos concretos (agora son 78).



O dereito á libre sindicación

Como xa se dixo antes, o dereito á libre formación de
asociacións, solidariedades ou sindicatos obreiros foi dos
primeiros que reivindicaron os traballadores da revolución
industrial. A historia do movemento obreiro é tamén a
historia dos intentos da burguesía industrial por limitar ou
prohibir totalmente o exercicio dese dereito. A Constitución
recoñéceo no seu artigo 28.

En España, na actualida-
de, as dúas centrais sindicais
maioritarias son a Unión Xeral
de Traballadores (UGT), con
máis de cen anos de historia,
e o Sindicato de Comisións
Obreiras (CCOO), nada das
loitas sindicais e políticas
contra o Franquismo. En
Galicia tamén ten moita
representación a Confedera-
ción Intersindical Galega
(CIG).

O dereito á negociación colectiva

A Constitución dá ós traballadores e ós
seus representantes un papel importante na
vida da empresa. Recoñece o dereito destes
a negociar colectivamente cos represen-
tantes dos empresarios as condicións de
traballo, salarios, etc. Recoñece ademais que
os convenios resultantes destas negocia-
cións teñen carácter vinculante, é dicir, serán
de obrigado cumprimento para todos (artigo
37).

4. De acordo co gráfico de resultados de eleccións sindicais 1995-98

a) ¿Cantos delegados sindicais obtivo a CIG?

b) ¿Cantos obtivo Comisións Obreiras?

c) ¿Cantos a UGT?

d) Ordena estas tres centrais de acordo co número de representantes obtidos.

Folleto sindical sobre o convenio
colectivo da construcción

Resultados das eleccións
sindicais en Galicia
1995-1998

TEXTO DE CONVENIO COLECTIVO (DIARIO OFICIAL DE GALICIA)



Os convenios colectivos son os acordos negociados
entre a empresa e os traballadores. Poden afectar a unha
empresa concreta ou a todo un sector de actividade (por
exemplo, o convenio das empresas de construcción).
Cando afecta a unha empresa concreta, por parte dos
traballadores negocian o comité de empresa, os
delegados de persoal ou representantes sindicais. Cando
afecta a un sector amplo, negocian habitualmente os
sindicatos e as asociacións de empresarios máis repre-
sentativos. O texto final do convenio obriga a todos e debe
publicarse no diario oficial correspondente. En Galicia, no
Diario Oficial de Galicia (DOG).

O dereito á folga

O dereito  de sindicación e de negociación colectiva
están moi relacionados co dereito á folga. Enténdese por
folga o feito de que os traballadores deixan de realizar o
seu traballo e consecuentemente deixan tamén de percibir
o seu salario.

Historicamente, dende os comezos da revolución
industrial, o instrumento de presión de que dispuxeron os
obreiros e obreiras para mellorar as súas condicións de
traballo foi a folga. A Constitución recoñece ese dereito
(artigo 28 e 37), pero afirma que debe ser compatible co
mantemento dos servicios básicos da comunidade. É dicir,
o exercicio do dereito á folga non poñerá en perigo a
realización das tarefas e servicios que son imprescindibles
para que a sociedade siga funcionando basicamente.

5. Le o texto do convenio colectivo reproducido do Diario Oficial de Galicia (páxina 95).

a) ¿A que colectivo afecta este convenio? (Fíxate no artigo 1)

b) ¿Que vixencia ou duración ten? (Artigo 2)

c) Un enxeñeiro técnico dunha empresa afectada polo convenio realiza unha
reclamación na súa empresa. A dirección respóndelle que este convenio afecta só
ós traballadores manuais. ¿Estás de acordo con esta resposta? (Fíxate no artigo
3º).

d) Unha empresa que se rexe por este convenio di ós seus traballadores que as
vacacións se van disfrutar en semanas separadas, unha en cada un destes
meses: marzo, xullo, outubro e decembro. ¿Axústase ó convenio esta indicación
da empresa? Razoa a resposta.



A conciliación entre estes dous aspectos (o
exercicio do dereito á folga e o mantemento dos
servicios imprescindibles para a comunidade) é
unha cuestión difícil e delicada, que se pon de
manifesto sempre que hai unha folga importante
(transportes terrestres, pilotos de aviación,
médicos e persoal sanitario, profesores, etc.). As
autoridades públicas tratan de resolver este
conflicto sinalando nalgunhas ocasións cáles
son os servicios mínimos que os participantes
na folga deben cumprir.

Regulación legal da folga

O exercicio do dereito á folga está regulado
legalmente:

Decídese por acordo dos representantes ou
de tódolos traballadores.

Hai que comunicar esa decisión á empresa e
á autoridade laboral con cinco días de antela-
ción.

O comité de folga, elixido polos traballadores,
debe garantir o mantemento das instalacións
da empresa e a súa seguridade.

(Tempo Sindical, boletín da CIG, maio 1999)

LOGO DE 13 DIAS DE FOLGA OS TRANSPORTISTAS DA CORUÑA LOGRAN A
REDUCCIÓN DE XORNADA E INCREMENTO SALARIAL

Os empresarios e os representantes dos traballadores alcanzaron un acordo que tivo
contido de convenio colectivo que significa un grande avance na dignificación das
condicións de traballo dos conductores.

O convenio recolle unha suba salarial do 2,5% e o establecemento dun límite de horas
nas que os conductores deberán estar dispoñibles, en concreto, 12 horas, incluíndo
unha para comer.

Os traballadores do  sector do transporte da Coruña son pioneiros en Galiza á hora
de conseguir as devanditas melloras laborais en relación aos conductores do resto das
provincias  galegas (...) e esperan que os traballadores das outras provincias galegas
tomen o convenio da Coruña como referencia para as súas reivindicacións futuras que
se negocian desde o mes de abril deste ano.

El País, 10-4-99



Os traballadores que van á folga non poden ser despe-
didos nin sancionados por exercer ese dereito.

A folga é sempre un recurso último que resulta
dramático tanto para os traballadores e empresarios como
para a sociedade en xeral. Por iso, a lexislación prevé
procedementos para evitala sempre que sexa posible:

a) Os traballadores ou os empresarios, cando hai algunha
situación conflictiva, poden solicitar a declaración de
conflicto colectivo. Nese caso a autoridade laboral
(Delegación e Inspección de Traballo) cita as partes e
intenta un acordo directo ou que nomeen un mediador
ou árbitro oficial. Nesta situación de conflicto colectivo
non é legal ir á folga.

b) Aínda cando se decide ir á folga, a autoridade laboral
pode mediar para evitar o conflicto.

Outros dereitos dos traballadores

As cuestións concretas relacionadas cos dereitos
laborais, xornada de traballo, salario, tipos de contratos,
axudas de toda clase para crear empresas, etc. son ás
veces moi complexas e esixen a resposta dun profesional.
Os representantes sindicais dos traballadores poderán
responder a algunhas delas. Os sindicatos teñen todos
persoal especializado en temas de dereito laboral. Para
información xeral é moi útil o libro que publica o Ministerio
de Traballo e Asuntos Sociais “Guía laboral y de asuntos
sociales”, que se pode conseguir doadamente.

O dereito de reunión

Os traballadores teñen dereito a reunirse en asemblea
para discutir os seus problemas e tomar decisións.
Convocan a asemblea os representantes dos traballadores
ou o 33% do persoal, e debe comunicarse á empresa con
48 horas de antelación se se vai celebrar nos locais da
propia empresa. Hai que realizala fóra do tempo de traballo.

A participación na empresa

As leis regulan a participación dos traballadores a
través dos seus representantes elixidos.

Folleto sindical sobre os dereitos
xerais dos traballadores



As funcións dos representantes dos traballadores son
moi amplas. Entre elas:

Recibir información sobre a situación económica da
empresa, sobre previsións para a contratación de
novos traballadores, sobre sancións impostas ós traba-
lladores.

Emitir informes sobre tódalas cuestións que afecten ós
traballadores, como reestructuración de persoal, reduc-
ción de xornada, plans de formación, etc.

Vixiar o cumprimento das normas laborais, de seguri-
dade e hixiene, etc.

Colaborar coa empresa no mantemento ou mellora da
productividade.

Informar ós traballadores de tódolos temas que poidan
afectalos.

Ser consultados pola empresa cando se van tomar
decisións sobre a organización do traballo, introducción
de novas tecnoloxías, etc.

Cando a empresa ten menos de 50 traballadores, os
representantes son delegados de persoal.

As empresas que teñen entre 1 e 30 traballadores terán
1 delegado.

Entre 31 e 49 traballadores, 3 delegados.

Cando a empresa ten 50 ou máis traballadores, os
representantes forman o comité de empresa que
estará formado por:

50-100 traballadores ........ 5 membros

101-250 traballadores ...... 9 membros

251-500 traballadores ...... 13 membros

501-750 traballadores ...... 17 membros

751-1000 traballadores .... 21 membros

Os representantes dos traballadores non poden ser
sancionados polas actuacións que realicen exercendo a
súa función e dispoñen de horas retribuídas para o
exercicio do seu cargo.

Os deberes dos traballadores

Os deberes básicos dos traballadores, segundo os
enumera o Estatuto dos Traballadores son:

Cumprir coas obrigas concretas do seu posto de traba-
llo, con boa fe e dilixencia.

Observar as medidas de seguridade e hixiene que se
adopten.

Cumprir as ordes e instruccións do empresario cando
exerce as súas funcións directivas.

Colaborar na mellora da productividade.

Os deberes e obrigas concretas que sinale o seu con-
trato de traballo.

6. Despois de ler completo o apartado dedicado ós dereitos dos traballadores, escribe
cáles son eses dereitos. Agrúpaos en “dereitos recoñecidos na Constitución” e
“outros dereitos laborais”.

Anos

1987 710.256
1.036.564
1.177.531
1.245.871
1.217.310
1.159.113

1988
1989
1990
1991
1992

Número total

670.002
999.360

1.135.808
1.199.469
1.169.515
1.118.044

En xornada

40.254
37.204
41.723
46.402
47.795
41.069

“In itinere”

1.002.9981993 967.583 35.415
1.025.2631994 989.803 35.460
1.139.0201995 1.101.270 37.750
1.212.8461996 1.172.497 40.349

ACCIDENTES DE TRABALLO EN ESPAÑA

Fonte: Anuario El País



”Non concorrer coa actividade da empresa”, é dicir, non
realizar o mesmo tipo de actividade para diversos
empresarios cando se considere competencia desleal.

Tódolos aspectos relacionados coa seguridade e
hixiene no traballo teñen unha importancia grande para os
traballadores. España é un dos países da Unión Europea
con maior índice de accidentes laborais e a colaboración
dos traballadores e os seus representantes é impres-
cindible para que se produzan menos accidentes, que
teñen como consecuencia a miúdo lesións graves e
mesmo a morte dos traballadores e traballadoras.

7. Le o texto “Cada día e medio morre un traballador en Galicia...”.

a) ¿Cantos accidentes laborais se produciron en Galicia en 1997? ¿E en 1998?

b) ¿Que incremento en tanto por cento houbo?

c) Escribe catro razóns que se dan neste artigo para explicar ese aumento.

(ACCIÓN SINDICAL, publicación da UGT Galicia, marzo 1999)

CADA DÍA E MEDIO MORRE UN TRABALLADOR EN GALICIA

Ó longo do ano 1998 rexistráronse en Galicia un total de 39.394 accidentes laborais,
incluídos os que se producen "in itinere", segundo os datos tirados dos resumos
estatísticos mensuais facilitados pola Xunta nos comités provinciais de Seguridade e
Hixiene. No referente ós accidentes mortais, hai que subliñar que cada día e medio
morre unha persoa no desenvolvemento do seu traballo nesta comunidade, segundo
manifestou o secretario executivo de UGT Galicia, Manuel Golpe. 

Ó realizar unha análise comparativa con respecto ás cifras do 1997, atopámonos cun
incremento na sinistralidade laboral do 11,3 por cento, xa que se pasou de 35.261
accidentes a 39.394. Por provincias, tamén a sinistralidade aumentou en todas (...)

Ó facer unha análise por sectores (...)subliñou o forte incremento na agricultura, que
pasou de 1.177 accidentes no ano 1997 a 1.340 no 1998, o que supón un incremento
do 13,8 por cento.

UGT entende que a inexistencia de medios de organización en prevención,
especialmente nas Pequenas e Medianas Empresas; a falla de concienciación e
compromiso por parte dos empresarios; a carencia de investimentos en materia de
prevención; a excesiva precariedade, temporalidade e rotación no emprego, o que
produce que os traballadores asuman riscos innecesarios para conservar o seu posto de
traballo; a falla de formación e información dos traballadores adaptados ós riscos
específicos ó seu posto de traballo e a nula colaboración da patronal cos delegados de
prevención, son todos factores que explican dun xeito claro e inmediato os elevados
índices de sinistralidade que se rexistran nesta comunidade.



3. Tempo de traballo e salario

Ata comezos do século XX era habitual que os obreiros
e traballadoras tiveran que realizar xornadas laborais de
máis de doce horas diarias, en condicións insalubres de
traballo e por salarios de miseria. Como xa se dixo, unha
das reivindicacións históricas do movemento obreiro foi a
xornada laboral de oito horas e o descanso semanal.

En España a duración da xornada laboral e o tempo de
descanso e vacacións están regulados no Estatuto dos
Traballadores (capítulo 2º, sección 5ª).

A xornada de traballo

A duración da xornada de traba-
llo será, como máximo, de 40
horas semanais. Pero hai que ter
coidado con esta cifra porque se
trata dunha media anual. É dicir,
pódese traballar unha semana
máis de 40 horas e outra menos,
pero se sumamos o número de
horas traballadas no ano e dividi-
mos esa cantidade polo número
de semanas, o resultado non
pode ser superior a 40.

A lei permite que os convenios
colectivos pacten xornadas
irregulares ó longo do ano se se
respecta o promedio máximo de
40 horas semanais.

Cando se traballan máis de 6
horas seguidas, o traballador ten
dereito a un descanso de 15
minutos.

O traballo de menores de idade,
o traballo a quendas e o traballo
nocturno teñen unha regulación
especial.

Portada da revista UNIÓN, do sindicato UGT,
reivindicando a xornada de 35 horas semanais



As horas extraordinarias

As horas que se traballan por enriba do horario máximo
ou do horario pactado no convenio correspondente son
horas extraordinarias. O número máximo de horas
extraordinarias é de 80 ó ano.

O traballador non pode ser obrigado a realizalas,
excepto no caso de forza maior, por exemplo, para
reparar avarías graves e urxentes, ou evitar a perda de
materias primas.

As horas extraordinarias están prohibidas ós menores
de 18 anos e, en xeral, no traballo nocturno.

Descanso semanal e vacacións

A lexislación establece que o traballador ten dereito a:

Día e medio ininterrompido de descanso á semana.

30 días como mínimo de vacacións ó ano, que non se
poden compensar economicamente.

14 días de festa ó ano.

Permisos por algunhas circunstancias extraordinarias:
matrimonio, 15 días; nacemento de fillos, 2 días; morte
de familiar de ata 2º grao, 2 días, etc.

Reducción de xornada por lactancia dos fillos ou coida-
do de menores de 6 anos ou diminuídos.

(LA VOZ DE GALICIA, 31 de xaneiro de 1999)

CC OO E UGT PIDEN QUE SE HARMONICE A REDUCCIÓN DE XORNADA
LABORAL NAS AUTONOMÍAS

Tanto Comisións Obreiras como UGT sinalaron onte que é necesario harmonizar as
distintas situacións que se dan nas comunidades autónomas respecto á reorganización
da xornada laboral. En senllos comunicados, reclaman unha lei marco sobre a semana
de 35 horas porque "só unha norma que vertebre dende o marco estatal as claves deste
proceso permitirá dar maior coherencia ós diferentes acordos estatais"(...)

Pola súa banda, Comisións Obreiras, considera que unha lei estatal é indispensable
para evitar que as distintas regulacións nas comunidades autónomas provoquen unha
segmentación do mercado laboral".



O salario

O salario é o conxunto de ingresos económicos que
reciben os traballadores, en diñeiro ou en especie, pola
prestación dos seus servicios laborais (por conta allea).

Aínda que o Goberno establece un Salario Mínimo
Interprofesional, existen diferencias salariais que
dependen de factores do mercado. Por exemplo, se nun
momento determinado se precisan unha gran cantidade
de traballadores nun sector da producción porque os
productos que eles elaboran teñen unha gran demanda,
os salarios medrarán para eses traballadores. Así, na
actualidade, a remuneración media no sector electrónico é
maior que na siderurxia.

A cualificación profesional ou capital humano é unha
das causas máis importantes das diferencias salariais
entre os traballadores. O capital humano medra como
consecuencia da educación formal (asistencia a un centro
educativo como un instituto de formación profesional, unha
escola universitaria, etc.), da formación no traballo e da
experiencia.

DIFERENCIAS ENTRE O QUE COBRA UN TRABALLADOR E O
CUSTO DESE MESMO TRABALLADOR PARA A EMPRESA

Fonte: CEOE

PESETAS %

Custo total para a empresa 5.979.971 100

Aportacións empresa e
coberturas sociais 1.479.971 24,7

Salario bruto 4.500.000 75,3

Deduccións e retencións 1.187.896 19,8

O traballador leva para casa 3.312.104 55,4



Ás veces sen embargo as diferencias salariais a nivel
individual dependen de factores non directamente
relacionados coa educación formal, senón de aspectos
propios da personalidade individual. Hai persoas que son
quen de acadar postos de máis responsabilidade dentro
dunha empresa pola súa capacidade de traballo ou de
exercer o liderado entre os seus compañeiros, é dicir, de
sinalar ós outros obxectivos de traballo, vixiar o seu
cumprimento e mediar nos conflictos que se se presentan
na vida laboral.

Non hai que confundir o salario que percibe o
traballador co custo que ese mesmo traballador ten para a
empresa. O empresario ten que abonar á parte a cota que
lle corresponde da Seguridade Social, seguros de
accidentes, etc. que poden supoñer ata un 30% sobre o
salario bruto do traballador.

Algúns datos legais sobre o salario

Á parte do Salario Mínimo Interprofesional (SMI) fixado
polo Goberno, os convenios colectivos fixan o Salario
Base, que é o mínimo para cada categoría profesional.

Forman parte do salario os trienios, as comisións e as
participacións en beneficios.

O traballador ten dereito a dúas pagas extraordinarias:
a de Nadal e noutra data fixada no convenio corres-
pondente.

Os descontos de Facenda (IRPF) e a cota da
Seguridade Social do traballador son por conta deste.

Non forman parte do salario as compensacións por die-
tas.

8. Fíxate no cadro “Diferencia entre o que cobra un traballador e o custo...”

a) ¿Cal é o custo total dese traballador para a empresa? Fai o cálculo do que lle custa
mensualmente á empresa.

b) ¿Canto leva realmente o traballador para casa?

c) ¿Que tanto por cento supón a aportación da empresa á Seguridade Social?

A partir do 2002 os salarios
calcularanse en euros



O traballador debe recibir un recibo xustificativo do
salario, onde figuren o salario bruto, descontos, etc.

O tempo máximo que pode transcorrer entre dúas
pagas salariais é dun mes.

Os xuíces non poden embargar o total do salario.
Deben respectar o importe do SMI.

Cando unha empresa se declara insolvente, o Fondo
de Garantía Salarial, que é un organismo do Estado,
faise cargo do pago dos salarios ata un límite de 120
días. O importe do salario abonado nunca chegará ó
dobre do SMI.

9. Despois de ler o apartado dedicado ó salario, responde a estas preguntas:

a) ¿Que é o Salario Mínimo Interprofesional?

b) ¿Que é o salario base?

c) ¿Tería razón un traballador que reclamase á súa empresa por restarlle do seu
salario o desconto por IRPF que se debe ingresar en Facenda?

Folleto sindical para a festa do 1º de maio



4. O contrato de traballo

Características do contrato

O contrato de traballo é un acordo entre o traballador
e o empresario, polo que aquel se compromete a pres-
tar voluntariamente un servicio dentro dunha empresa
a cambio dunha retribución. Sempre que unha persoa
desempeña unha tarefa dentro da empresa se  presu-
pón que existe relación laboral e, xa que logo, contrato
laboral.

Os dereitos laborais son irrenunciables. Un traballador
non pode renunciar ó que legalmente lle corresponde
aínda que o faga por escrito. Por exemplo, se un traba-
llador acorda libremente co empresario renunciar ás
vacacións, segue tendo dereito a disfrutar delas. A
razón de fondo dese feito é que a lei considera que, na
relación laboral, a parte máis débil é o traballador e que
se non establecera este principio o empresario podería
dictar as súas condicións cando as circunstancias llo
permitiran.

Dende o punto de vista legal, a regra xeral é que todo
contrato se pacta por tempo indefinido. Para que se
poida asinar un contrato temporal ten que haber unha
norma legal que o autorice.

Aínda que isto é certo no plano legal, a realidade do
mercado laboral é que a maioría dos contratos que se
formalizan son de carácter temporal. 

A flexibilización do mercado laboral

A polémica sobre a flexibilización do mercado de
traballo está presente constantemente nos medios de
comunicación. As organizacións empresariais (CEOE,
CEPYME, etc.) insisten en que, para que as empresas e a
economía xeral do país funcionen e sexan máis competitivas,
é necesario que:

As empresas poidan contratar ós traballadores polo
tempo que precisen e co horario que consideren con-
veniente.

Os salarios non deben medrar.

A aportación das empresas á Seguridade Social debe
diminuír.

O custo do despido dos traballadores debe abaratarse.

Isto é o que xeralmente se entende por flexibilización do
mercado laboral.

Pola contra, os sindicatos insisten na necesidade de
regular legalmente todos estes aspectos, favorecendo a
permanencia e duración dos postos de traballo e
asegurando un salario e unhas condicións de despido
dignos.

A tendencia dos últimos anos en España e no resto da
Unión Europea é a  flexibilización do mercado do traballo.
A existencia dos diferentes tipos de contratos temporais de
traballo é unha clara mostra diso.

O contrato temporal

Contrato temporal é aquel que se realiza por un tempo
determinado, sen carácter definitivo.

Hai moitas modalidades de contrato temporal. As máis
usuais poden agruparse en dúas clases: contratos
temporais por necesidades da empresa e contratos
temporais para a formación.

(EL PAÍS, 1 decembro 1998)

O GOBERNO LOGRA O APOIO DE COMISIÓNS OBREIRAS PARA PENALIZAR
OS CONTRATOS TEMPORAIS

O Goberno do PP logrou onte o respaldo de Comisións Obreiras para penalizar os
contratos temporais. É o primeiro pacto en solitario que acada o sindicato. E faino cun
gabinete conservador. A penalización consiste nunha suba de 0,5 puntos nas
cotizacións por desemprego e de 1,5 puntos nos contratos que realicen as empresas de
traballo temporal (ETT). Tamén inclúe incentivos para os novos contratos a tempo parcial
con carácter fixo. UGT e a patronal CEOE analizarán o contido, pero tódolos indicios
sinalan que ningunha das dúas organizacións o vai apoiar.

Os principais contidos do acordo son:

Penalización da temporalidade. Increméntase en 0,5 puntos a cotización por
desemprego que pagan as empresas (agora está no 6,2%) nos contratos temporais,



Contratos temporais por necesidades da empresa

Son aqueles contratos que a empresa pode formalizar
para facer fronte a algunha necesidade concreta
relacionada co proceso de producción: aumento súbito da
cantidade de traballo contratada, permisos ou baixas dos
traballadores fixos, etc.

Os máis usuais son:

O contrato por obra ou servicio terminado

É un contrato que serve para que as empresas poidan
contratar persoal para a realización dunha obra ou servicio
determinados. O exemplo máis claro é o das empresas de
construcción, que poden contratar os seus traballadores
para a realización dun edificio ou obra concretos. Cando
remata a obra, remata tamén o contrato. Son contratos, xa
que logo, de duración incerta, aínda que limitada no
tempo.

O traballador contratado baixo esta modalidade só debe
realizar a tarefa sinalada no acordo. Se o empresario lle
encarga outra tarefa comete unha infracción e o
traballador pasa a ser fixo, xa que o servicio que empeza
a desempeñar non figura no seu contrato.

Este contrato debe formalizarse por escrito e ser
notificado ós representantes dos traballadores.

UNIDADE 3

109

excepto os de formación, prácticas, relevo e discapacitados. A suba é de 1,5 puntos para
os contratos que realicen as empresas de traballo temporal (ETT) e os de tempo parcial
eventuais. Ademais, equipáranse os salarios das ETT cos das empresas usuarias.

Evitar o encadeamento. Con ese obxectivo, os contratos eventuais non poderán ter
máis dunha prórroga e a partir dese momento convértense en indefinidos.

Incentivos ós contratos a tempo parcial. Os que teñan carácter fixo terán unha
reducción nas súas cotas entre o 25% e o 45%.

A UGT dará a súa valoración oficial do preacordo cando coñeza o seu contido. A
CEOE expresou onte a súa rotunda oposición á decisión do Goberno de subir a cota
empresarial ós contratos temporais e sinalou que non hai argumentos para xustificalo
cando a Seguridade Social ten "un superávit de cotas dun billón de pesetas".

Unha moza busca traballo nas
páxinas dun xornai



Moitas empresas fan un uso inadecuado e ilegal desta
e doutras modalidades de contrato laboral. Cometen o que
se chama “fraude de lei”, realizando sistematicamente
contratos temporais que non responden á causa declarada
neles e que tratan de evitar o crecemento do cadro de
traballadores fixos da empresa.

10. Le o texto “Contrato de traballo a tempo parcial...”.

a) Dentro dos contratos temporais, ¿a que tipo pertence este?

b) ¿Que duración tivo ese contrato?

c) ¿Por que cres que o contrato especifica claramente que a tarefa a realizar “ten
autonomía...propia dentro da actividade da empresa”?

CONTRATO DE TRABALLO A TEMPO PARCIAL DE DURACIÓN DETERMINADA
CELEBRADO Ó AMPARO DO ARTIGO 12 DO ESTATUTO DOS TRABALLADORES,
SEGUNDO REDACCIÓN DADA POLO REAL DECRETO LEI 15/1998, DE 27 DE
NOVEMBRO (BOE DE 28 DE NOVEMBRO)

CLÁUSULAS

1ª) A persoa contratada prestará os seus servicios como monitor de educación física,
incluída na categoría profesional de persoal docente de acordo coa clasificación
profesional vixente na empresa.

2ª) A xornada de traballo ordinaria será de TRES horas

á semana, sendo a xornada a tempo completo establecida no convenio colectivo de
aplicación de TRINTA E DÚAS polo que a prestación de servicios en xornada ordinaria
suporá un 0,09% da xornada habitual a tempo completo na empresa.

3ª) A prestación realizarase nos meses de FEBREIRO/99 a MAIO/99,

nas semanas dos citados meses,

e nos días de VENRES.

A razón de TRES HORAS o venres distribuídas no seguinte horario de traballo:

- Venres de 10,00 horas a 13,00 horas.

4ª) O contrato de duración determinada a tempo parcial realízase para:

- A realización da obra ou servicio que consiste en desenvolver o programa de ocio
cultural e social no Centro Social de ____________ de acordo co convenio asinado entre
o Concello de _________ e a empresa "Servicios Educativos e de Tempo Libre. S.L",
tendo dita obra autonomía e substantividade propia dentro da actividade da empresa.



O contrato eventual por circunstancias da producción

Chámanse tamén contratos por acumulación de
tarefa. Están pensados para que as empresas poidan
contratar a máis persoal en momentos de máxima
actividade, por exemplo, as ventas de Nadal nuns grandes
almacéns.

Poden ter unha duración
máxima de seis meses dentro
dun período de doce.

As empresas fan uso inade-
cuado deste tipo de contrato
cando o utilizan sen existir as
circunstancias antes sinaladas, é
dicir, formalizan contratos desta
clase cando o nivel de actividade
é o habitual na empresa. Os
contratos asinados nestas condi-
cións, se hai reclamación ou
denuncia, poden chegar a consi-
derarse como contratos por
tempo indefinido.

Deben formalizarse por escrito se a súa duración é
superior a catro semanas.

O contrato por interinidade

Este contrato úsase para substituír a traballadores fixos
que non están prestando os seus servicios na empresa
nun período determinado de tempo (por enfermidade, por
exemplo) ou para desempeñar postos que están en
proceso de selección. O contrato de interinidade non ten
data de terminación prefixada. Remata cando se incorpora
o traballador fixo, acaba o prazo fixado para esa
incorporación ou remata o proceso de selección. Tamén
deben formalizarse por escrito.

Contratos para a formación

Este tipo de contratos ten como finalidade favorecer a
formación e experiencia laboral daqueles xoves que
empezan a traballar.

Folleto sindical dirixido ós
traballadores xoves



O contrato en prácticas

Está dirixido a aquelas persoas que acaban de rematar
os seus estudios, para que obteñan experiencia
relacionada co seu título académico. Pode realizarse nos
catro anos seguintes á finalización deses estudios.

A duración destes contratos é, en xeral, de 6 meses a 2
anos. Os traballadores en prácticas cobran menos que os
traballadores da súa mesma categoría: o primeiro ano, o
60% e o segundo o 75%.

O contrato para a formación

O contrato para a formación está dirixido a xoves que
teñen entre 16 e 21 anos e que non remataron os seus
estudios, para que poidan aprender un oficio e
incorporarse ó mercado laboral. 

Ten de duración entre 6 meses e 2 anos. A retribución
fixarase no convenio colectivo correspondente e non será
inferior ó Salario Mínimo Interprofesional para a xornada
completa.

Parte da xornada de traballo debe dedicarse á
formación teórica. A empresa nomeará a un traballador
que realice a función de titor do aprendiz e que
supervisará o seu proceso formativo. Cando o aprendiz
non teña o título escolar básico (Graduado Escolar, etc. )
a formación teórica deberá centrarse na consecución dese
título.

Para que non haxa abusos desta man de obra barata, a
lei establece límite no número de aprendices que pode ter
unha empresa. Por exemplo, unha empresa de 5
traballadores só pode ter 1 aprendiz; unha de 100, 8
aprendices como máximo.

Este contrato debe formalizarse por escrito tamén.

O uso inadecuado deste tipo de contratos dáse, entre
outros motivos, porque as empresas non cumpren coa
súa obriga de proporcionar a formación teórica ós
aprendices.

O contrato a tempo parcial

En moitas ocasións os traballadores son contratados
por unha xornada laboral inferior á que é habitual nese
sector da producción. Neses casos fálase de contrato a
tempo parcial.

Este tipo de contrato pode ser por tempo indefinido ou de
duración determinada. Por exemplo, un técnico electrónico
pode ser contratado para traballar 10 horas á semana durante
catro meses ou 10 horas á semana por tempo indefinido.

O contrato de relevo a tempo parcial pertence a esta
modalidade. Utilízase para permitir a xubilación gradual
dun traballador, que durante tres anos antes da idade de
xubilación acorda coa empresa unha reducción do 50% do
tempo de traballo. Ese tempo é cuberto por un traballador
contratado a tempo parcial.

ESTATUTO DOS TRABALLADORES (Real Decreto Lexislativo 1/1995, de 24 de
marzo, co Texto Refundido da Lei do Estatuto dos Traballadores)

Artigo 11: Os contratos formativos

a) Poderáse celebrar con traballadores maiores de dezaseis e menores de vintecinco
anos que non teñan a titulación requirida para formalizar contrato en prácticas. Non se
aplicará o máximo de idade cando o contrato se concerte cun traballador minusválido.

c) A duración do contrato non poderá ser inferior a seis meses nin exceder de tres
anos, salvo que se fixen duracións distintas en convenio colectivo sectorial (...)

d) Rematada a duración máxima do contrato de aprendizaxe, ningún traballador
poderá ser contratado baixo esta modalidade pola mesma ou distinta empresa.

f) A retribución do aprendiz será a fixada no convenio colectivo, sen que, no seu
defecto, poida ser inferior ó 70, ó 80 ou ó 90 por 100 do salario mínimo interprofesional
durante, respectivamente, o primeiro, o segundo ou o terceiro ano de vixencia do
contrato.

11. Le o fragmento do Estatuto de Traballadores que tes reproducido aquí, e que trata
sobre os contratos formativos.

a) ¿Que persoas poden acollerse a este tipo de contratos?

b) Unha empresa ten contratado a un mozo pola modalidade de contrato de
aprendizaxe durante tres anos. Despois, despídeo e outra empresa pretende
facerlle outro contrato da mesma modalidade. ¿É posible legalmente?

Traballadores nunha empresa
automobilística



Suspensión e extinción do contrato de traballo

Suspensión do contrato de traballo

É a interrupción temporal da prestación do traballo sen
que quede rota a relación laboral entre a empresa e o
traballador. Por exemplo, se un traballador se incorpora ó
servicio militar, deixa de traballar e de percibir o seu
salario pero a súa relación laboral non desaparece
completamente. Ó acabar ese servicio ten dereito a
reincorporarse. Trátase por tanto dun tempo no que o
contrato queda sen efecto para as dúas partes (traballador
e empresario).

Como regra xeral, o traballador ten dereito a reincor-
porarse ó seu posto cando acaban as causas que
motivaron a suspensión do contrato. 

12. Despois de ler completo este apartado dedicado ós contratos de traballo, fai un
cadro sinóptico resumindo tódolos tipos de contratos temporais expostos aquí.

"Chámome Luis. Teño dezaseis anos. Meu pai traballa nunha empresa de
construcción e miña nai nunha fábrica de conservas. O ano pasado eu xa non quería ir
á escola pero meus pais mandáronme e tiven que ir. Saquei o Graduado, pero non me
gusta estudiar. No instituto de formación profesional non me colleron pola idade.

Eu o que quería era traballar. Nunha panadería que hai cerca da miña casa hai algúns
rapaces da miña idade e maiores traballando pola noite. Meu pai foi falar co dono e
colleume a min tamén.

Eu estou contento. Fago o que quero, traballar. Entramos ás oito da tarde e saímos
pola mañá, cando se acaba de cocer o pan. Cando hai festa e hai máis traballo de tartas
e pasteis, saímos a media mañá. Teño que subir un saco de fariña do almacén á
panadería. Axudo a vixiar a amasadora, as cintas transportadoras e os fornos. Coloco as
barras e as bolas nos cestos e levámolas ata os coches.

Non estamos declarados nin asegurados. Páganme 35.000 pesetas ó mes.
Chéganme ben para os meus gastos. Vou comprar unha moto e aínda me quedan cartos
para aforrar. Meu avó e miña avoa están encantados. Din que saín da rúa e que aprendo
un oficio. Meu pai cala e non di nada. 

Eu volvo moi canso á casa, pero é mellor estar alí. Aprendo un oficio e non perdo o
tempo como na escola."



Algunhas situacións nas que se produce a suspensión
do contrato de traballo son:

Maternidade: prazo máximo de 16 semanas. 6 sema-
nas teñen que ser necesariamente despois do parto.
Se se trata de parto múltiple, dúas semanas máis a
partir do segundo fillo.

Se o pai e a nai traballan, a nai pode decidir que o seu
home disfrute parte do tempo que lle corresponde a
ela. Ten que ser sen interrupción e ó final do período.

Adopción de menores: se o fillo adoptado é menor de
seis anos, o período de suspensión é de dezaseis
semanas como máximo.

Cumprimento do servicio militar ou da prestación social
substitutoria dos obxectores de conciencia: o traballa-
dor debe incorporarse á empresa antes de 30 días des-
pois do final delas.

Incapacidade temporal do traballador (“baixa por enfer-
midade”): un período máximo de 18 meses.

Suspensión de emprego e soldo por causas disciplina-
rias: cando o traballador é sancionado baixo esas cir-
cunstancias sen chegar a ser despedido.

Exercicio do dereito de folga.

A excedencia voluntaria non é causa de suspensión do
contrato de traballo. Cando un traballador ten máis dun ano
de antigüidade na empresa pode solicitar un período de
entre dous e cinco anos sen asistir á empresa nin cobrar
(excedencia voluntaria). O problema é que cando quere
volver a traballar, a súa reincorporación non é automática.

13. Le o texto “Chámome Luis ...”, no que un rapaz de dezaseis anos conta as
condicións nas que está traballando.

a) Pola idade que ten este rapaz, ¿podería estar legalmente traballando?

b) Sinala polo menos tres ilegalidades que está cometendo o empresario neste
caso.

c) ¿Cres que se dan a miúdo estas situacións en Galicia na actualidade?



Ten que esperar a que se produza unha vacante nun posto
de traballo semellante ó que el desempeñaba.

O nacemento ou adopción dun neno dan dereito a
disfrutar dunha excedencia de entre 1 e 3 anos, a partir da
data de nacemento ou adopción. Poden disfrutala o pai ou
a nai. A traballadora ou o traballador teñen dereito á
reserva do seu posto de traballo durante un ano.

O papel fundamental que desenvolven as mulleres na
sociedade a través da maternidade está ben recoñecido
nas leis que regulan as relacións laborais. Pero a realidade
das empresas, especialmente das pequenas e medianas, é
a miúdo máis complicada e dura para as mulleres. Non é
raro coñecer a través dos medios de comunicación cómo se
producen despidos cando un empresario sospeita que unha
traballadora está embarazada e antes de que poida facer
efectivos os dereitos que lle corresponden por maternidade.

A única saída nestes casos de abusos é a denuncia
ante os representantes dos traballadores, ante a
administración laboral e os tribunais correspondentes.

(MUJER, publicación de Comisiones Obreras, febreiro 1999)

DECLARADO NULO, POR DISCRIMINATORIO, O DESPIDO DUNHA TRABALLA-
DORA

O Xulgado do Social número 10 de Barcelona declarou nulo o despido dunha
traballadora que se reincorporou ó traballo tras unha baixa por maternidade. A sentencia
con data de 10 de decembro condena a empresa á readmisión da traballadora con
abono dos salarios deixados de percibir. A traballadora E.S.E. solicitou a reducción de
xornada trala baixa por maternidade. A reducción acordada foi do 50% en xornada e
salario. Unha semana máis tarde a empresa Schenker, S.A. comunícalle por carta que
procedía ó seu despido argumentando motivos disciplinarios: baixo rendemento. O acto
de conciliación rematou sen avenencia.

(...)

Ante a sospeita de discriminación, que atenta contra un dereito fundamental como é
a igualdade, a lei forza (...) que sexa a empresa a que deba probar que non é esa a
causa senón outra; por iso a empresa alega outras distintas que as de discriminación por
ser muller (ou as súas circunstancias) á hora de despedila. Nestes casos, se a empresa
non consegue demostralo, o despido é declarado nulo.



Extinción do contrato de traballo

A extinción do contrato de
traballo significa a terminación da
relación laboral entre a empresa e o
traballador. As causas poden ser
moi variadas: o acordo entre as
partes; circunstancias que aparecen
no contrato asinado polo traballa-
dor; fin da obra ou do tempo
consignado nun contrato temporal;
xubilación; despido colectivo;
despido disciplinario, etc., etc.

Cando o empresario avisa da
extinción do contrato debe entregar
tamén unha proposta de documento
coa liquidación á que ten dereito o
traballador (“finiquito”). O traballador
pode solicitar a presencia dun
representante dos traballadores no
momento da sinatura do finiquito.

Na lexislación española actual o
traballador ten dereito a unha
indemnización en moitos casos de
extinción de contrato laboral, que
varía segundo as circunstancias.
Estes son algúns exemplos:

a) Despido colectivo. Cando unha empresa debe
prescindir dun número importante de traballadores
para poder seguir existindo prodúcese o que se chama
un despido colectivo. Debe estar autorizado pola

14. Despois de ler o apartado “Suspensión do contrato de traballo”, responde a estas
cuestións:

Un traballador declárase obxector de conciencia. Avisa á empresa que ten que
facer o servicio social substitutorio dos obxectores. Cando o acaba, deixa pasar
quince días e, despois, preséntase na empresa. O empresario dille que o seu
posto xa está ocupado.

a) ¿É correcta a resposta do empresario? ¿Por que?

b) ¿Que dereitos ten unha muller por maternidade?

Mulleres desempeñando diversas
actividades laborais. Material

didáctico do “Instituto de la Mujer”



autoridade laboral. Os traballadores teñen dereito a
unha indemnización de 20 días por ano traballado.

b) Por decisión do traballador. Cando o traballador
abandona a empresa por vontade propia e sen razóns
obxectivas non ten dereito a indemnización.

Pode ocorrer que o traballador abandone a empresa
por causas obxectivas. Estas poden ser modificacións
importantes do contrato de traballo que asinou, atraso
constante no pago do salario, etc. Nestes casos, aínda
que o traballador marche da empresa por decisión
propia, existen razóns que lle dan dereito a unha
indemnización de 45 días por ano traballado.

c) Por causas obxectivas. Por exemplo, cando a intro-
ducción de tecnoloxías novas deixa sobrantes postos de
traballo. O despido debe comunicarse ó traballador 30
días antes de que se produza e dá dereito a unha
indemnización de 20 días por ano traballado.

O traballador, en caso de desacordo, ten un prazo de
20 días para reclamar.

d) O despido disciplinario. É cando o empresario despide
a un traballador por incumprimento grave das súas
obrigas na empresa.

As causas de despido disciplinario son variadas: faltas
repetidas de asistencia ou puntualidade, desobediencia
e indisciplina, insultos ó empresario ou ós compa-
ñeiros, abuso de confianza e mala fe, alcoholismo e
drogodependencia cando afecten ó traballo, etc.

Debe comunicarse por escrito, detallando as causas e
a data concreta en que se produce o despido.

O traballador ten 20 días hábiles para reclamar. En
calquera caso, a empresa ten que probar os feitos en
que se basea o despido.

Tipos de despido

O tribunal correspondente pode declarar o despido
procedente, improcedente ou nulo:

Despido procedente: o empresario proba que os feitos
son certos e merecedores do despido de acordo coa
lei. O traballador só ten dereito ás prestacións por des-
emprego.

Despido improcedente: a empresa non logra probar os
feitos mencionados. Esta pode elixir entón entre read-
mitir o traballador ou despedilo cunha indemnización
de 45 días por ano traballado.

Despido nulo: cando a decisión do empresario atenta
contra os dereitos do traballador ou é discriminatoria.
Por exemplo, despedir a unha muller por estar embara-
zada.

Nese caso a empresa queda obrigada a readmitir o
traballador e pagarlle os salarios dende que lle
comunicou o despido.

15. Despois de ler o apartado “Extinción do contrato de traballo”, realiza este exercicio:

Os 30 traballadores dunha empresa acordan ir á folga despois de cumprir tódolos
requisitos legais. A folga dura unha semana. Cando se reincorporan ó traballo, os
empresarios chaman a catro traballadores que consideran os líderes da empresa e
comunícanlles que quedan despedidos por inducir ós seus compañeiros á folga.

a) ¿Como cres que sería declarado ese despido nunha sentencia do Xulgado do
Social?

b) ¿Que consecuencias tería esa sentencia para os traballadores e o empresario?



5. Reclamacións laborais

En moitas circunstancias da súa vida laboral, o
traballador ou traballadora pode pensar que a empresa
non está cumprindo coas súas obrigas e que os seus
dereitos están sendo lesionados. O traballador pode esixir
o cumprimento dos seus dereitos formulando a
reclamación correspondente.

(Da revista UNIÓN, publicación da UGT, número 182)

As empresas españolas queren licenciados, nómadas vocacionais, con experiencia
profesional, idiomas e, sobre todo, moi baratos.

BÚSCASE ....SUPERMAN

As empresas españolas buscan a Superman no mercado laboral. Queren licenciados,
fundamentalmente en económicas, empresariais, informática ou enxeñería industrial e
telecomunicacións, con experiencia anterior, con idiomas e sen ningún impedimento
para viaxar e cambiar de residencia. ¿Que ofrecen a cambio? Contratos precarios (case
o 80% en prácticas) e baixos soldos (uns 2 millóns de pesetas brutas anuais) (...)

A "Guía de las Empresas que ofrecen un Empleo", editada pola Fundación
Universidad Empresa, é un reflexo claro de cal é a actitude á hora de contratar
traballadores. Os empresarios actúan como se fosen de rebaixas, buscando algo bo,
bonito e, sobre todo, barato (...)

As 1028 empresas que participan neste estudio, ademais de querer licenciados(...)
tamén queren, entre outras cuestións, que teña iniciativa, que sexa responsable, que
traballe e aprenda moito, que se relacione e comunique ben cos demais e que saiba
adaptarse ás necesidades da empresa.

Unha terceira parte das empresas nin sequera queren pagar polo traballo, ofrecen
compensacións como axudas ó estudio, para o transporte, para comer e seguros.

Artigo aparecido na revista UNIÓN
sobre o que se esixe ós titulados

universitarios para atopar emprego



As leis establecen un prazo para esas reclamacións. Por
exemplo, en caso de despido, de modificación importante
das condicións de traballo ou de traslado, o prazo é de 20
días. Noutras circunstancias o prazo é ata dun ano.

A conciliación previa

Antes da reclamación xudicial, o traballador ten a obriga
de intentar chegar a un acordo coa súa empresa mediante
a conciliación previa.

A conciliación previa (é dicir, intento de acordo antes de
chegar a xuízo) realízase polo servicio de conciliación da
Dirección Provincial do Ministerio de Traballo ou pola
autoridade correspondente cando esa competencia estea
transferida á comunidade autónoma. No caso de Galicia,
corresponde á Delegación Provincial da Consellería de
Xustiza, Interior e Relacións Laborais.

O traballador ten que redactar un escrito no que se
solicita esa conciliación. Nel deben figurar os seus datos
persoais (nome, dirección, DNI, etc.), os datos da
empresa, categoría laboral, antigüidade, salario, etc. Debe
formular tamén o motivo e razóns para a súa reclamación.

A administración nomea un funcionario público que
sexa licenciado en dereito, o “letrado conciliador”, que
intentará que empresa e traballador cheguen a un acordo:

Se hai acordo (avenencia), reflíctese nunha acta e a
empresa está obrigada a cumprilo.

Se non hai acordo (sen avenencia) ou o empresario
non acode á conciliación, o traballador pode acudir ó
tribunal correspondente, o Xulgado do Social.

O Xulgado do Social

É o tribunal encargado de solucionar os problemas
entre as empresas e os traballadores por cuestións
relacionadas cos contratos de traballo, e entre os
traballadores e a Seguridade Social.

Para facilitar o procedemento, non é obrigatorio acudir
acompañado de avogado, aínda que é aconsellable o

UNIDADE 3

121



asesoramento dun profesional (avogado, procurador ou
graduado social).

Os datos da persoa que realiza a reclamación (“deman-
dante”) e da empresa (“demandado”), os feitos que ori-
xinan o problema e a petición do traballador formúlan-
se nun documento que se chama a demanda.

Se a demanda é admitida, cítase ó traballador e á
empresa para o acto de xuízo. 

Posteriormente, o xuíz dicta sentencia, na que expresa
a súa decisión sobre a reclamación presentada.
Nalgunhas ocasións esta sentencia pode recorrerse
ante un tribunal superior. Se non se pode recorrer, é
dicir, se é firme, debe cumprirse.

16. Luis traballa nunha fábrica de taboleiros de aglomerado. A empresa débelle os catro
últimos meses de salario. O empresario entrégalle unha carta de despido e dille :
”Non se moleste en ir á conciliación previa, porque eu non penso ir. Vaia
directamente ó xulgado”.

Luis pensa reclamar polo despido e polos meses que lle debe.

a) ¿Debe facerlle caso ó empresario e acudir directamente ó xulgado?

b) ¿Que prazo ten para reclamar polo despido?

c) ¿Que profesional lle pode axudar en caso de ter que acudir ó Xulgado do Social?

LEMBRA:

Os dereitos acadados polos traballadores e traballadoras ó longo da historia son
froito do esforzo e loita de moitas xeracións de obreiros agrupados colectivamente.

Os dereitos dos traballadores recoñecidos na Constitución son:

O dereito ó traballo; a non ser discriminados por razón de sexo; a unha retribución
suficiente; a descansos diario, semanal e anual; á Seguridade Social; á libre
sindicación; á negociación colectiva; e á folga.

Outros dereitos dos traballadores son: o dereito de reunión, e á participación na
empresa.

Son deberes dos traballadores cumprir coas obrigas concretas do seu posto de
traballo, observar as medidas de seguridade e hixiene, as obrigas concretas sinaladas
no seu contrato de traballo, etc.

Xornada de traballo:

- Está fixada en 40 horas semanais como máximo (media anual).

- Pódense traballar como máximo 80 horas extraordinarias ó ano.

- 30 días de vacacións ó ano e día e medio ininterrompido á semana.

O salario:

- O Goberno fixa anualmente un Salario Mínimo Interprofesional.

- Os convenios colectivos fixan o Salario Base de cada categoría profesional.

- O traballador ten dereito a dúas pagas extraordinarias.

- Os xuíces non poden embargar o salario completo. Teñen que respectar o importe
do SMI.

O contrato de traballo:

- Os dereitos dos traballadores son irrenunciables.

- Legalmente, todo contrato é indefinido salvo que se especifique o contrario.

Contrato temporal: o que se realiza por un tempo determinado. Pode ser:

- Por necesidades da empresa: contratos por obra ou servicio terminado, por
circunstancias de producción, de interinidade.

- De formación: contratos de prácticas, e para a formación.

Contrato a tempo parcial: o que se realiza por parte do horario de traballo fixado en
convenio. Pode ser indefinido ou por tempo determinado.

Suspensión do contrato: interrupción temporal do contrato sen quedar rota a relación
laboral entre traballador e empresa.

Algunhas situacións nas que se produce esa suspensión: maternidade (16 semanas);
adopción; servicio militar ou servicio dos obxectores; folga; incapacidade laboral
transitoria, etc.

Extinción do contrato de traballo: terminación da relación laboral. Prodúcese en
moitas situacións. Nalgunhas delas, o traballador ten dereito a indemnización: acordo
mutuo, despido colectivo (20 días por ano traballado), por causas obxectivas (45 días
por ano ), por despido disciplinario. Cando non é por acordo mutuo, o traballador ten
20 días hábiles para reclamar.

Despido: o despido pode ser procedente (o traballador só ten dereito á prestación por
desemprego), improcedente (45 días por ano traballado) e nulo (atenta contra os
dereitos fundamentais do traballador; este deber ser readmitido)

Reclamacións laborais: é obrigatorio acudir primeiro á conciliación previa. Se non hai
acordo, ó Xulgado do Social. É conveniente acudir co asesoramento dun profesional
(avogado, procurador, graduado social).

TRABALLO E PARO

O paro é un problema moi grave de Galicia, de toda España e dos
países que forman a Unión Europea. Millóns de persoas en toda a Unión
buscan e non atopan doadamente un posto de traballo que lles asegure
a eles e ás súas familias o benestar básico ó que todos temos dereito e
que lles permite a inserción normal na sociedade.

Esta unidade vaise centrar nese problema para tratar de comprendelo
un pouco mellor e analizar mellor tamén as informacións que a cotío
recibimos sobre el.

Pero dando un paso adiante, a unidade pretende tamén proporcionar
información útil para as persoas que están en situación de desemprego
e buscan un posto de traballo.

¿Que servicios ou institucións poden axudar na tarefa de buscar
emprego? ¿Onde se poden atopar as ofertas de traballo? ¿Como se
debe redactar un currículo vitae ou unha carta de presentación?

A unidade trata de responder dunha maneira útil a estas e outras
preguntas relacionadas co desemprego e coa busca de traballo.

UNIDADE DIDÁCTICA 4

1. O paro, un problema grave da sociedade

Frecuentemente afírmase que o paro é o primeiro
problema que ten a nosa sociedade. Os medios de
comunicación publican case a diario informacións sobre
este tema e mensualmente fanse públicos os datos oficiais
sobre o desemprego. Os responsables políticos consi-
deran un éxito cada vez que esas cifras diminúen e cons-
tantemente deséñanse e lévanse á práctica iniciativas
dirixidas a crear emprego.

O paro é, dende o punto de vista persoal e familiar, unha
experiencia moi negativa. Na nosa cultura, a inserción e
integración social realízanse a través do traballo. É a
maneira de realizar unha tarefa útil e de sentirmos
membros activos dunha comunidade. Con frecuencia os
homes e as mulleres desempregados síntense apartados
da vida social, marxinados da actividade útil e insatisfeitos
consigo mesmos e coa sociedade. Ademais, os homes e
mulleres en paro atópanse na situación de non poder obter
os medios necesarios para o sustento e o normal
desenvolvemento da vida de tódolos membros da familia.
Por outra banda, o paro é tamén un problema económico
de primeira orde. Un colectivo importante de traballadores
e traballadoras non colaboran activamente na producción
da riqueza do país e os que si traballan teñen que
colaborar con parte do seu esforzo a proporcionarlles unha
cobertura mínima das súas necesidades a través de
subsidios e outras prestacións.

Poboación activa, ocupada e parada

De acordo coa súa relación co traballo, a poboación
divídese en poboación activa e inactiva.

A poboación activa está integrada polas persoas que
interveñen no proceso económico participando na
producción dos bens e no seu consumo, e por aqueloutras
que estando en idade e disposición de  facelo non atopan
un traballo remunerado.

Polo tanto, dentro da poboación activa intégranse os
ocupados (persoas que efectivamente teñen traballo) e os

parados ou desempregados (os que
podendo e desexando traballar, non o
conseguen).

A poboación inactiva está formada por
aquelas persoas que non participan no
proceso productivo, só no consumo de
bens. Pertencen a este grupo os nenos
pequenos, nenos e xoves en idade escolar,
estudiantes, os xubilados, os incapaci-
tados e as amas de casa.

A inclusión das amas de casa na poboación inactiva é
moi discutida á parte de profundamente inxusta. As
mulleres que desempeñan as tarefas do fogar son un
factor imprescindible na vida da sociedade, á parte de
desenvolver un traballo ingrato e pouco recoñecido.

Con frecuencia, ó falar do paro utilízase o concepto de
taxa ou índice de paro. Trátase dunha porcentaxe:

nº de desempregados
Taxa de paro = ——————————  x 100

Total poboación activa

É dicir, para calcular a taxa de paro multiplícase o
número de parados por cen e divídese polo total da
poboación activa.

Por exemplo: en España, en 1990, a poboación activa
estaba formada por 15.000.000 de persoas aproxi-
madamente. Nese mesmo ano, os parados eran 2.440.000
persoas. Calculamos a taxa de paro:

2.440.000   x 100
Taxa de paro = ————————  = 16,2%

15.000.000

Esta taxa hai que interpretala deste xeito: de cada cen
persoas pertencentes á poboación activa, 16,2 non teñen
traballo.

Periodicamente (mensual e trimestralmente) as autori-
dades administrativas publican datos sobre o desemprego
en España. Para elaborar esta información téñense en conta:

a) A Enquisa de Poboación Activa (EPA) elaborada polo
Instituto Nacional de Estatística. Elabórase preguntando
directamente a unha mostra de cidadáns se están ou
non traballando e séguese despois unha metodoloxía
científica para manipular eses datos.

b) O rexistro de parados do INEM (Instituto Nacional de
Emprego). Elabórase a partir das persoas que van
inscribirse alí directamente solicitando un emprego.
Este dato é incompleto porque moitos parados,
cansados de non atopar emprego, deixan de acudir ás
oficinas do INEM pasado un certo tempo.

c) Os datos de alta na Seguridade Social. A través deste
dato coñécese con exactitude os traballadores reais
que están dados de alta oficialmente, pero non nos
ofrece información sobre os traballadores que non o
están ou que, estando oficialmente no paro, desen-
volven algunha actividade económica non declarada
(economía somerxida).

De calquera xeito, coas informacións procedentes
destas fontes diferentes podemos chegar a ter unha idea
axeitada da realidade do paro nun momento determinado.

Poboación activa, ocupada e parada. El País, 19-11-99

1. ¿Que diferencia hai entre persoas activas e persoas ocupadas?

Ás veces úsanse tamén os conceptos de taxa de
ocupación e taxa de actividade.

Nº de empregados
Taxa de ocupación = ——————————  x 100

Poboación de máis de
16 anos

A taxa de ocupación é así a relación que existe entre o
número de empregados dun país e o total da poboación de
máis de 16 anos.

A taxa de actividade é a relación entre o número total de
activos (suma de ocupados e parados) e a poboación total
en idade de traballar:

Poboación activa
Taxa de actividade = ——————————  x 100

Poboación de máis de
16 anos

España caracterizouse historicamente por unha baixa
taxa de actividade e unha elevada taxa de paro.

Cando dicimos que a taxa de actividade é baixa
queremos dicir que, en relación con países máis
desenvolvidos da nosa área, en España sempre foi máis
pequeno proporcionalmente o total de persoas que se
dedicaron efectivamente ás tarefas productivas, é dicir, a
traballar.

Na taxa de actividade dun país inflúen moitos factores:

O nivel de desenvolvemento xeral (importancia do
sector industrial e de servicios, etc.).

2. No terceiro trimestre de 1998 as cifras de poboación en España eran:

Poboación total: 39.330.320 persoas

Poboación activa: 16.360.600 persoas

Parados: 3.035.500 persoas

Calcula a taxa de paro nesa data en España.

O nivel de escolarización. Se a idade escolar
obrigatoria é máis alta, os mozos tardan máis en
incorporarse ó mundo laboral. Se hai moitos
estudiantes universitarios, prodúcese o mesmo
efecto.

A incorporación da muller ó mundo do traballo. Se a
maioría das mulleres se dedican exclusivamente ás
tarefas do fogar, o conxunto de persoas que
desexan traballar é menor e a taxa de actividade é
menor tamén.

Tipos de desemprego

Non tódalas persoas que buscan un emprego deixan de
atopalo polas mesmas razóns. Hai diferentes tipos de paro
que responden a causas diferentes tamén. Non é o
mesmo o traballador agrícola que queda no paro porque
rematou a tempada de recolección das olivas que o mozo
que busca o seu primeiro emprego.

Distínguense estes tipos de desemprego:

Estacional: É o producido pola diminución de
traballo en certos sectores da producción en
diferentes momentos do ano. Por exemplo, cando
remata a tempada turística alta, moitos traba-
lladores dese sector perden os seus empregos. Este
fenómeno repítese tódolos anos.

Cíclico: É o causado por cambios na actividade
económica que se repiten con certa regularidade. A
unha etapa de alto crecemento económico adoita
seguir unha de menor crecemento ou de recesión.
Neste segundo momento medra o paro.

Estructural: Débese a que os empresarios demandan
un tipo de traballo para o que non existen persoas
cualificadas, ou porque as empresas están ubicadas
nuns lugares onde eses traballadores non acoden. A
formación permanente dos traballadores e a súa
mobilidade xeográfica colaboran a solucionar este
tipo de paro.

Friccional: Cando un traballador deixa o seu posto
para buscar outro mellor ou cando se incorporan ó
mercado laboral os xoves en busca do seu primeiro
emprego. Trátase dun paro que é consecuencia
natural do funcionamento do mercado de traballo.

Atendendo á duración do tempo de paro, fálase de
paro de curta ou longa duración. Considérase paro
de longa duración o que é igual ou superior a seis
meses. Os colectivos máis afectados por este tipo
de paro son os traballadores de 50 ou máis anos, os
mozos en busca do seu primeiro emprego, as
mulleres e as persoas con escasa cualificación.

3. ¿A que tipo de paro pertence cada un destes casos?

Unha empresa de Cuenca busca técnicos de frío e non pode cubrir dúas das
prazas ofertadas.

Un conductor dunha empresa de transportes urxentes deixa esa empresa e busca
outro emprego.

Cando remata a tempada de esquí, un monitor de deportes de inverno queda no
paro.

Evolución do paro
en outubro de
1998. La Voz de
Galicia, 10-11-98

Cambios actuais no mercado de traballo

O mercado laboral está en continuo cambio. As transfor-
macións da situación económica e social afectan inmedia-
tamente ó tipo de traballo dispoñible e ás capacidades que
se esixen ás persoas que buscan emprego.

Algúns dos cambios máis importantes producidos nos
últimos anos son:

Grande incremento da poboación activa pola
incorporación dos mozos e das mulleres ó mercado
de traballo.

Avances tecnolóxicos en tódolos terreos. Isto trae
como consecuencia a desaparición de moitos
postos de traballo centrados en tarefas de carácter
mecánico e repetitivo que agora realizan as
máquinas, e a aparición doutros moitos novos que
esixen capacidades novas tamén por parte dos
traballadores.

Internacionalización da economía. Os capitais e os
bens producidos móvense con gran liberdade.
Todos temos a posibilidade de adquirir nos

hipermercados productos ela-
borados en países moi afasta-
dos pero que compiten cos
producidos aquí. Seguramente
que moitos de nós vestimos
neste momento unha prenda
elaborada en Corea ou escoi-
tamos música nun aparato
fabricado en Taiwan ou Xapón.
Igualmente, empresas galegas
poden fabricar parte da súa
producción en países do
Terceiro Mundo onde os
salarios son moito máis baixos.
Non é raro, por exemplo, que
unha prenda de vestir galega
sexa deseñada en Ourense,
fabricada en Marrocos e
vendida despois en todo o
mundo, ou que o bonito que

Fonte: Axenda Galega do
Autoemprego. Confederación
de Empresarios de Galicia

compramos enlatado sexa capturado en Africa do
Sur, limpado e cocido en Venezuela, enlatado en
Galicia e vendido en toda Europa.

A integración na Unión Europea establece a libre
circulación de persoas, bens e capitais. Isto esixe un
gran nivel de competitividade ás empresas e influirá
tamén no futuro inmediato no nivel de capacitación
que deberán adquirir os traballadores e traballa-
doras.

Todos estes cambios teñen gran influencia sobre os
postos de traballo dispoñibles e, sobre todo, no grao de
formación e capacitación que se esixe para desem-
peñalos.

As ocupacións do futuro

As profesións, o perfil das ocupacións está cambiando
a moita velocidade. Os expertos din que nas primeiras
décadas do século XXI haberá moitas profesións das que
nin sequera podemos describir agora as súas carac-
terísticas e finalidade.

As persoas que se están preparando agora para
desempeñar unha determinada ocupación teñen que estar
preparadas para grandes cambios no futuro inmediato que
esixirá unha actitude constante de renovación e
aprendizaxe. A idea de prepararse para unha profesión e
pasar a vida desempeñándoa sen grandes cambios
pertence ó pasado. A formación permanente e a
flexibilidade para adaptarse ós cambios son calidades que
serán cada vez máis valoradas á hora de atopar un
emprego.

Xunto ás ocupacións máis tradicionais nos sectores
primario, industrial, construcción e servicios, hai algúns
campos nos que probablemente xurdirán novas ocupa-
cións e posibilidades de emprego.

4. Observa os obxectos de uso cotián que te rodean na casa e as prendas de vestir.
Escribe tres cousas que uses a miúdo e que estean producidas nun país distante.
Anota tamén o país de procedencia.



Son entre outros:

A recuperación de zonas rurais, tanto para a
explotación agrícola como para o seu uso como
recurso de ocio.

A defensa do medio ambiente e a revalorización de
oficios tradicionais.

As técnicas de tratamento de residuos urbanos e o
reciclado de materiais.

O desenvolvemento de formas de turismo activo e
respectuoso co medio.

A recuperación de espacios urbanos e industriais
degradados: mellora da paisaxe, rehabilitación de
vivendas, restauración...

A agricultura biolóxica (sen uso de abonos minerais,
pesticidas ou herbicidas), a tecnoloxía dos alimen-
tos e as novas fontes de enerxía.

NOVAS PROFESIÓNS NA EUROPA COMUNITARIA
(Previsións para o ano 2005)

Fonte: Cacade, Nicola. Nuevas profesiones y empleo en el cambio de siglo. Ed. Deusto, Bilbao, 1994

Sector Emprego (milleiros)

EUROPA
ESPAÑA

(Estimacións)

1. Ensinanzas e comunicacións

2. Bens culturais, espectáculos, arte, publicidade

530

420

Igual

Menor

3. Turismo e tempo libre 500 Maior

4. Saúde e servicios sociais 550 Maior

5. Medio ambiente

6. Agricultura biolóxica, zootecnia e pesca

610

310

Menor

Igual

7. Sector financeiro e comercio 1.000 Igual

8. Profesionais liberais e directivos 550 Menor

9. Técnicos operadores 2000 Mior

10. Informática e telemática 730 Igual

A electrónica, telecomunicacións, técnicas para
procesos industriais con láser e, en xeral, a
aplicación da informática ás comunicacións e ós
procesos industriais.

A inserción de grupos sociais con dificultades:
persoas maiores e anciáns, asistencia a domicilio,
atención a nenos pequenos.

Servicios de protección e vixilancia.

Unha modalidade de traballo con gran futuro é o
chamado “teletraballo”, é dicir, o traballo dende a propia
casa utilizando tecnoloxía informática asociada ás
telecomunicacións. Xa na actualidade existen moitos
profesionais que realizan as súas actividades de deseño,
xestión ou venda dende o seu ordenador conectado a
Internet. Esta modalidade de traballo vai medrar moito no
futuro inmediato.

Formación e emprego

Nun mundo en constante transformación, no que o perfil
das profesións varía con celeridade, a necesidade de
formación, de educación para obter un emprego digno é
cada vez maior.

A experiencia e a investigación social demostran que as
persoas con formación moi escasa acaban conseguindo
empregos de pouca calidade, de desempeño difícil ou
insán e escasamente remunerados.

Aínda que moitas persoas con formación académica
atopan serias dificultades para atopar emprego, o feito é
que o índice de paro medra conforme diminúe o nivel de
formación. Quere dicir, hai máis parados entre o colectivo
de persoas sen estudios ou só cos do nivel primario que
entre as persoas con estudios medios ou superiores.

5. Observa os datos sobre o índice de paro e nivel de estudios que tes nos gráficos
“Formación e emprego” (setembro 1996)

a) ¿Que índice de paro tiñan as persoas con estudios primarios? ¿E o colectivo con
estudios de bacharelato ou FP?

b) ¿O índice de paro medra ou diminúe coa formación?

Fonte: Anuario El Mundo, 1998

2. A busca de emprego

Para moitas persoas, a busca de emprego é unha tarefa
frustrante e mesmo desesperante, porque despois de
tomar tódalas iniciativas imaxinables non aparece ningún
posto de traballo. Outras persoas adoptan unha actitude
de pasividade que non axuda nada a saír da situación de
paro.

Conseguir un traballo é, entre outras cousas, un
problema de actitude. Algúns abordan a tarefa maldicindo
ó Estado por non crear postos de traballo abondo para
todos, ós empresarios que non invisten o seu diñeiro, ós
maiores por non se xubilar antes e deixar sitio ós máis
xoves; ou, sinxelamente, séntanse na casa esperando que
os seus pais lles resolvan unha vez máis o problema.

Hai que partir do feito de que, nas actuais circuns-
tancias, a busca de traballo esixe unha actitude activa e
perseverante, que non se renda ante as moitas dificultades
que han aparecer, e un plan de acción ben argallado.

Hai que insistir en que durante ese tempo de busca de
emprego, o teu traballo será buscar traballo.

Algunhas ideas que te poden axudar:

Lembra que o movemento demóstrase andando. Hai
moitas cousas que están na túa man para acurtar o
tempo de paro e lograr os traballos que che interesan.

Organizarse é vital, porque hai moita tarefa que facer.

Os traballos non están (todos) onde habitualmente
se di: de cada dez postos vacantes, xeralmente só
se anuncian dous ou tres na prensa ou no INEM. Os
restantes nunca se dan a coñecer publicamente.

Sempre hai atallos: en tempos de crise, as
empresas prefiren aforrar gastos de selección e
usan o “boca a boca” para recrutar persoal.

Hai métodos de colocación efectivos: moitas veces,
as mellores axencias de colocación son os amigos,
colegas ou familiares, incluídas as persoas que en
principio non saben ren do teu oficio ou carreira.

(“Jóvenes, empleo y formación”.CC OO, Madrid, 1998)

Itinerario persoal en busca de emprego

Como se dicía antes, é moi importante ter un plan
organizado que nos permita buscar traballo eficazmente e
sen rendernos ó desánimo. Pero antes de comezar esa
busca é preciso que respondamos algunhas cuestións
fundamentais:

¿En que podo traballar?

Cada un de nós ten unhas características persoais,
unha formación, uns coñecementos e habilidades e unha
experiencia determinadas. E ese ten que ser o punto de

CALIDADES QUE SE ESIXEN PARA O FUTURO

Hai un sexto sentido profesional que axuda a acertar coa ocupación axeitada, a que
fai sentirse a gusto no traballo (...) Desgraciadamente, este sentido profesional
desenvólvese coa experiencia e co tempo (...) Tódolos informes, tódolos expertos,
prognostican que no horizonte do ano 2000 haberá un 70% de profesións novas, que
agora non se coñecen ou só se albiscan. No futuro poucas serán as profesións que non
experimenten cambios (...) Preténdese unha flexibilidade para amoldarse ós cambios
tecnolóxicos e á reestructuración das profesións, unha actividade polivalente na
formación, para poder cambiar de traballo na vida profesional ou mesmo de área de
ocupación e en calquera nivel, mesmo nos superiores.

Haberá que ser, para non resultar un dinosauro profesional chamado á extinción, como
unha especie de transformer articulable que serva o mesmo para un cosido que para un
remendo; quere dicir, haberá que adquirir unha sólida formación básica e,
progresivamente, pasar por diversas capacitacións ocupacionais, proporcionadas polo
traballo e a formación permanente ou, cando menos, cíclica. A mensaxe é: cada vez máis
xente debe recibir formación durante máis tempo, non só durante a xuventude, senón ó
longo da súa vida laboral, e isto para poder adaptarse ós cambios na producción.

¿Qué calidades se esixen para o futuro traballo?
Innovación e creatividade imaxinativas, máis que calidades repetitivas (...)
Dominio dos procesos para a solución de problemas prácticos e teóricos.
Formación en diversas áreas de actividade ou de estudio conectadas entre si.
Saber aprender. (...)
Adquisición de coñecementos teorico-prácticos instrumentais que poidan ser válidos
para calquera traballo, como idiomas, manexo informático, racionalización e
organización do traballo, técnicas básicas de xestión, estatística, documentación (...)

FONTE: Carlos de la Fuente, Guía de mi primer empleo. Ed. Temas de Hoy

partida da busca de emprego. Teño que clarificar previa-
mente para qué estou capacitado pola miña persona-
lidade, formación e experiencia. 

Unha persoa que establece doadamente relacións
sociais, comunicativa e aberta estará ben dotada para un
traballo de relación directa co público; unha persoa con
capacidade de liderado, de propoñer obxectivos, discutilos
e facelos cumprir estará capacitada para postos de xestión
e dirección, etc.

Cómo son eu

Reflexionar sobre a miña personalidade e os meus
intereses resulta de utilidade á hora de buscar traballo con
realismo.

Qué sei facer

Tamén é importante ter claro qué habilidades teño, qué
actividades son quen de desenvolver axeitadamente.

6. Da seguinte lista, escolle cinco adxectivos que consideres que te poden axudar a
definirte como ti es. Busca exemplos de situacións concretas nas que manifestes
esas características:

CALIDADES: aberto, reflexivo, activo, adaptable, con dotes de mando, metódico,
tranquilo, claro, crítico, paciente, cumpridor, negociador, decidido, indeciso, delegador,
emprendedor, entusiasta, obxectivo, lóxico, impaciente, maduro, mañoso, desorde-
nado, responsable. 

Ó lado deses cinco adxectivos escribe algunha situación concreta na que te
comportes como tal.

7. Actividades que fago ben.

Pensa en tres actividades polo menos que sabes realizar ben e que poden ter algunha
utilidade laboral. Ás veces somos habilidosos nalgúns campos que nos poden axudar
a atopar traballo e non somos conscientes delas. Por exemplo, saber organizar un
grupo para que realice tarefas en común, saber dialogar e exercer o liderado dentro
dun grupo, saber cociñar, tratar axeitadamente as persoas maiores ou os nenos, etc.

Escribe esas tres actividades nas que te consideras bo.

Qué coñecementos e formación teño

Os coñecementos e formación poden ser froito da
educación formal (escolas, institutos, etc), de cursos
específicos ocupacionais ou da propia capacidade de
autoaprendizaxe. Hai persoas que son moi boas nalgún
eido concreto sen ter recibida formación regrada nel.

É posible que se a urxencia por traballar non é grande,
o interesado chegue á conclusión de que para obter un
posto de traballo axeitado, o que ten que facer é mellorar
a súa capacitación profesional. É dicir, dedicar algún
tempo máis á súa formación. Tamén é posible que decida
desempeñar un traballo e ó mesmo tempo dedicar tempo
a esa formación.

Algunhas posibilidades formativas na actualidade son
estas:

Ciclos formativos de grao medio

O Graduado en Secundaria é o título básico do sistema
educativo. Permite acceder ó bacharelato e abre tamén a
porta á formación profesional regrada, concretamente ós
ciclos formativos de grao medio. Para obter información
sobre as especialidades concretas que se poden estudiar
na comarca onde vives, pódese acudir a calquera Instituto
de Secundaria ou á Delegación da Consellería de
Educación (Ver o Anexo final de direccións útiles).

Sen o Graduado en Secundaria pódese acceder a un
destes ciclos mediante unha proba de acceso.

N.F.

Universitarios 30%
40%
20%

Técnicos profesionais
Básico

Prof.
Renovadas

41%
43%
16%

Novas

NIVEIS FORMATIVOS SEGUNDO TIPOS DE PROFESIÓNS
(Proxeccións para o ano 2005)

Fonte: Cacace, Nicola. Obra citada

Programas de Garantía Social

Cando non se posúe o Graduado en Secundaria,
pódese optar a un Programa de Garantía Social que inclúe
unha formación profesional de grao elemental. Van
dirixidos a xoves de entre 16 e 20 anos. A información
sobre estes programas pódese obter nas delegacións da
Consellería de Educación, oficinas do INEM, na
Concellería de Cultura do teu concello ou nalgunha oficina
de información xuvenil (Ver Anexo de direccións útiles).

Escolas Obradoiro e Casas de Oficios

Son programas públicos de formación e emprego froito
da colaboración entre o INEM e os concellos. Tratan de
cualificar os desempregados menores de 25 anos dán-
dolles formación teórica e práctica nunha profesión.

Ó mesmo tempo que se recibe esa formación
realízanse accións de recuperación de edificios históricos
ou do entorno natural, en beneficio da comunidade.

Para recibir información sobre estes programas, o lugar
axeitado é unha oficina do INEM, ou os servicios dos
concellos (oficinas de información xuvenil, concellerías de
cultura, etc.)

Talleres de emprego

Cunha intención semellante ó explicado no apartado
anterior desenvólvense tamén Talleres de emprego,
dirixidos a adultos maiores de 25 anos.

Formación ocupacional

Son unha serie de iniciativas dirixidas a homes e
mulleres desempregados. Realizándoas pódese conseguir
un certificado de profesionalidade.

Estes cursos de formación ocupacional son impartidos
polo INEM, polos sindicatos e organizacións empresariais
e polos concellos e centros colaboradores.

Case tódolos concellos importantes de Galicia teñen
centros de formación ocupacional onde se imparten unha
serie moi variada de actividades.

Neste caso, a fonte de información son os propios
concellos, os sindicatos, Confederación de Empresarios
de Galicia e INEM.

Prácticas en empresas

Unha maneira eficaz de conseguir experiencia
profesional e mellorar a propia formación é a realización
de prácticas non remuneradas en empresas. Estas
prácticas están pensadas para os estudiantes de

Anuncio aparecido no periódico
La Voz de Galicia

Formación profesional ou universitarios, pero tamén teñen
acceso a elas os desempregados (plan FIP). Estas
prácticas están relacionadas cos cursos de formación
mencionados antes. Pódese obter información sobre este
apartado nas oficinas dos sindicatos e da Confederación
de Empresarios de Galicia (Anexo direccións útiles).

Cando un xa ten claro para qué tipo de traballo está
capacitado e, dentro dese campo, o que máis lle gustaría
desempeñar, chega o momento de iniciar a busca efectiva
de emprego.

Servicios e recursos que facilitan a inserción
profesional

Na actualidade o problema do paro preocupa a tódolos
niveis da sociedade e existen moitas institucións que
ofrecen servicios para axudar ós desempregados a atopar
traballo. Ademais, existen outros recursos como os
contactos persoais ou a prensa diaria que poden ser útiles
nesa tarefa.

As oficinas do INEM

O INEM (Instituto Nacional de Emprego) é a principal
institución pública dedicada a facilitar  emprego ós
parados.

Unha persoa que busca traballo debe inscribirse na
oficina do INEM que lle corresponde. Para participar en
moitas actividades ou disfrutar de certos dereitos é
obrigatoria dita inscrición.

Pero é importante inscribirse ben. Podes anotarte
para catro ocupacións distintas se tes coñece-
mentos ou experiencias relacionadas con elas. Por
exemplo:

8. Responde a estas preguntas:

a)¿Que título é preciso para realizar un Ciclo Formativo de Grao Medio?

b)¿Qué idade hai que ter para participar nunha Escola Taller?

c)¿E para ser admitido nun Taller de Emprego?

“Luísa fixo un curso de fontanería. Non traballou de
fontaneira, pero o anota como primeira profesión.
Ten certa experiencia como auxiliar de electricista
porque axudou na tenda dos seus pais. Esa é a súa
segunda opción. Un verán traballou nunha empresa
de reparto de publicidade por buzóns. Esa é a súa
terceira opción”.

Sempre que fagas un curso ou adquiras experiencia
relacionada con outra profesión podes cambiar esas
preferencias ou anotar outra.

Se tes dúbidas relacionadas cos postos de traballo
ós que podes optar, podes pedir cita para ver ó
Orientador do INEM. El poderá axudarte na túa
tarefa.

No INEM tes dereito tamén a solicitar cursos de
formación ocupacional gratuítos. Escolle aqueles
que de verdade estean relacionados coas túas
preferencias profesionais.

Non abonda con anotarse. Hai que estar atentos e
cada certo tempo renovar a demanda de emprego,
ver as ofertas do taboleiro de “Autoservicio”,
informarse dos cursos dispoñibles, etc.

Os sindicatos

Tódolos sindicatos posúen departamentos especiais
dedicados á orientación e busca de emprego. Por exemplo,
o Sindicato de Comisións Obreiras ten o FOREM,
Fundación para a Orientación e o Emprego. O Forem ten
unha área dedicada á orientación e á información laboral.
Ten asinado un convenio co INEM para desenvolver a nivel
provincial un Plan de Servicios Integrados para o Emprego
(SIPE). Este plan proporciona ós desempregados
información e orientación que faciliten a súa inserción
laboral. Algo parecido ocorre coas outras organizacións
sindicais.

A Confederación de Empresarios de Galicia ( CEG )

Esta organización empresarial proporciona nas súas
oficinas información útil sobre ofertas de emprego, cursos

de formación, prácticas en empresas, etc., a través do seu
Centro de Orientación, Formación e Emprego.

Os servicios dos concellos

Os servicios de información xuvenil e outras oficinas
municipais proporcionan tamén orientación neste terreo.

O Servicio Galego de Colocación

É unha axencia de colocación de carácter público e sen
ánimo de lucro que comezou a funcionar en 1997.

Este servicio ten moitos centros asociados en toda
Galicia (asociacións, organizacións profesionais, centros
de ensino...). O seu papel fundamental é recibir informa-

ción sobre as persoas que buscan
traballo mediante entrevistas e infor-
mación escrita (currículo vitae, etc.) e
poñela en relación coa información
sobre ofertas de traballo recibidas das
empresas de toda Galicia.

O demandante de emprego pode
acceder a este servicio mediante o
teléfono 902 125 000. A partir desa
chamada, indicaránselle día e hora
para unha entrevista persoal e a
introducción dos seus datos no
sistema informático do servicio.

As Empresas de Traballo Temporal

Proporcionan a todo tipo de empresas traballadores con
carácter temporal previamente seleccionados por elas. O
mecanismo é sinxelo: unha empresa precisa, por exemplo, dun
administrativo durante quince días por un aumento súbito da
cantidade de traballo. No canto de seleccionalo e contratalo ela
mesma, chama a unha empresa de traballo temporal. Esta ten
na súa base de datos as referencias de moitos traballadores
que responden ó perfil solicitado. Avisan a un deles, contrátano
e indícanlle o lugar onde ten que acudir a traballar. O traballador
presta os seus servicios na empresa solicitante pero a súa
relación laboral é coa empresa de traballo temporal (ETT).

Funcionamento do Servicio
Galego de Colocación.
Fonte: Axenda Galega do
Autoemprego. Confederación
de Empresarios de Galicia

A actividade destas empresas é moi discutida na
actualidade. Os detractores critícanlles que unha parte
significativa do salario do traballador é para a ETT, como
intermediaria do servicio.

Artigo
aparecido
no
periódico
El País o 9
de maio
de 1999

9. Le o artigo aparecido no periódico EL PAÍS o 9 de maio de 1999 que tes reproducido
aquí. Responde despois a estas preguntas:

a) ¿Cantas persoas foron contratadas polas ETT en España en 1998?

b) ¿Que duración tiveron os contratos asinados nelas?

c) ¿Que tres programas informáticos lles resultaron útiles a Isabel e Beatriz para
desempeñar os seus traballos?

d) Conta brevemente o itinerario laboral de Beatriz Rojas nesa ETT.

e) ¿Que opinión che merece a “aventura laboral” de Beatriz?

En calquera caso son un medio de introducirse na
actividade laboral e de conseguir algunha experiencia.

Cando se acode a unha ETT demandando emprego é
conveniente levar o currículo propio redactado. Haberá
tamén que completar un formulario. A miúdo é necesario
pasar unha proba psicotécnica.

As ETT esixen que os seus candidatos estean
dispoñibles cando os chaman para traballar, de xeito que
non adoitan repetir esa chamada se se rexeitou
previamente algunha.

Á parte destes organismos ou asociacións, hai outros
recursos que poden axudarnos a atopar un posto de
traballo:

As persoas coñecidas

Os familiares, amigos, coñecidos, etc. constitúen unha
rede moi importante á hora de atopar un emprego. Unha
parte significativa dos postos de traballo non se publican na
prensa nin se comunican ás oficinas do INEM senón que
se cobren pola información transmitida de xeito informal. É
importante que fales con esas persoas coñecidas e lles
informes do tipo de traballo que estás buscando.

Os anuncios da prensa

Son un medio moi utilizado para buscar traballo. A diario
aparecen ofertas na sección “Anuncios por palabras” e
unha vez á semana, normalmente os domingos, hai unha
sección completa dedicada ás ofertas de traballo.

Hai que procurar ler con moito coidado estes anuncios
de prensa tratando de comprender ben qué é o que piden,
qué ofrecen e quén o ofrece.

Qué piden. Comprobar que os estudios, cursiños,
experiencias, habilidades, etc. que esixen son os que ti
posúes ou podes conseguir. Ás veces esas esixencias
veñen moi esaxeradas e quedan rebaixadas despois á
hora do contacto persoal coa empresa.

Qué dan . Comprobar que o salario, o horario, xornada de
traballo, tipo de contrato ofrecido, etc. é o que ti estás buscando.

Anuncio aparecido no periódico
La Voz de Galicia

Quén o ofrece . Hai que comprobar qué tipo de empresa
realiza a oferta, a qué distancia está e se reúne as mínimas
condicións de seriedade para comprometerse con ela.

O traballo nas administracións públicas

Unha fonte moi importante de emprego son as
administracións públicas, que ofertan normalmente prazas
de funcionarios e de persoal laboral.

As prazas de funcionario de
carreira réxense polas leis
propias da Función Pública e
teñen carácter definitivo. Pero
a administración pública con-
trata tamén a moitos traballa-
dores como persoal laboral.
Neste caso, as súas condi-
cións de traballo dependen do
Estatuto dos Traballadores e
os seus salarios dos conve-
nios colectivos corresponden-
tes.

10. Le detidamente estas ofertas de traballo aparecidas no periódico LA VOZ DE
GALICIA o 30 de maio de 1999.

a) ¿Que tipo de traballo se ofrece no primeiro deles?

b) ¿E no segundo?

c) ¿Cal deles che parece máis claro?¿Cal dos dous che merece máis confianza?

GRUPOS

Grupo A
Técnico Superior

Grupo B
Xestión

Grupo C
Administrativo

Grupo D
Auxiliar administrativo

Grupo E
Subalterno

TITULACIÓN

Licenciado Universitario, Enxeñeiro ou
equivalente.

Diplomado Universitario, Enxeñeiro técnico
ou equivalente.

Bacharelato, F.P. II ou equivalente.

Graduado escolar, F.P. I ou equivalente.

Certificado de estudios primarios.

CLASIFICACIÓN DOS
FUNCIONARIOS

A estes postos de traballo accédese mediante
oposicións, concurso ou concurso-oposición.

Nalgunhas ocasións, as administracións contratan
directamente funcionarios interinos ou persoal laboral para
ocupar prazas provisionais. Pódese conseguir unha desas
prazas anotándose nas listas abertas nos diferentes
organismos con ese fin. Normalmente concédense
atendendo a certos méritos (formación, experiencia...)
seguindo un procedemento no que adoitan intervir os
sindicatos. Entrar nunha desas listas e conseguir algún
contrato temporal ten a vantaxe de que supón un mérito
para convocatorias futuras.

É importante analizar as vantaxes e inconvenientes do
emprego público. Ofrecen seguridade no traballo pero hai
que superar unhas probas que esixen moito esforzo de
preparación, dada a gran competencia que hai para
conseguilas.

Sistemas de acceso á función pública

Para conseguir unha praza nas administracións
públicas hai que superar algunha destas modalidades:

Oposición: Consiste nunha serie de probas ou
exames orais ou escritos ás que se pode presentar
calquera persoa que cumpra os requisitos da convo-
catoria. Adoitan ser abertas a toda a poboación, aínda
que algunhas prazas se reserven para funcionarios de
carreira que queiran promocionarse ou para funcionarios
interinos.

Concurso: É un procedemento reservado para postos
moi específicos e normalmente de nivel alto. Consiste na
presentación dun proxecto e na acreditación de méritos
para desempeñar ese posto.

11. Fíxate no anuncio do Concello de Cambre, aparecido na prensa en maio de 1999.

a)¿Que prazas de emprego público se ofrecen?

b)¿Que procedemento se vai utilizar para seleccionar os aspirantes?

c)¿Cando remata o prazo de presentación de solicitudes?

Anuncio aparecido no periódico
La Voz de Galicia

Ás veces combínanse ambos procedementos e
convócanse as prazas para ser cubertas mediante
concurso-oposición.

Realizar unhas oposicións

Prepararse para realizar unhas oposicións é unha
decisión que hai que tomar con coidado. Os aspirantes son
moitos e hai que estar preparados para superar a
frustración que pode producir o feito de non aprobar a
primeira vez, e ser quen de volver a iniciar a preparación.

Como en tódalas tarefas de busca de emprego, hai que
abordar esa preparación dunha maneira ordenada e
sensata. É moi importante organizar o tempo, marcarse un
horario de estudio e descanso, etc. Hai que coidar a
alimentación e combinar o estudio co exercicio físico ou a
práctica deportiva.

É recomendable estar en contacto con outras persoas
que preparan a mesma proba, para intercambiar informa-
cións e axudarse mutuamente.

A información oficial sobre as convocatorias de
oposicións e requisitos necesarios para presentarse a elas
aparecen nos diarios oficiais dos diferentes organismos:
Boletín Oficial do Estado, (BOE), Diario Oficial de Galicia
(DOG), Boletín Oficial da Provincia (BOP), Diario Oficial
das Comunidades Europeas (DOCE). En calquera caso, a
prensa diaria é un bo medio de enterarse das convo-
catorias de oposicións. As academias que se dedican á
preparación desas probas adoitan publicar información
frecuentemente.

Igualmente, a Confederación de Empresarios de Galicia
publica semanalmente un boletín coa oferta pública de
emprego, que se pode obter gratuitamente. En tódolos
organismos ou entidades citados no apartado “Servicios e
recursos que facilitan a inserción profesional” propor-
cionan información sobre prazas de emprego público e
oposicións.

Texto do Diario Oficial de Galicia

Trámites de inscrición

Para realizar a inscrición nunhas oposicións é preciso
redactar ou completar un modelo de instancia oficial,
abonar os dereitos de exame e xustificar con certificacións
ou outro tipo de documentos que se cumpren os requisitos
esixidos.

Modelo de instancia

12. Le o texto do DOG que se reproduce aquí coa convocatoria dunhas oposicións da
Consellería da Presidencia da Xunta de Galicia.

a)¿Que requisitos teñen que cumprir as persoas que se presenten a elas?

b)¿De cantas probas consta a oposición?

Don/Dona ............................................................................................................................

Con DNI número ........................................... nado en ......................................................

O día................... de.................................... de..................., domiciliado en ......................

.............................., rúa....................................................... número ..................................

código postal.........................., teléfono......................................

EXPÓN:

QUE ....................................................................................................................................

............................................................................................................................................

............................................................................................................................................

E por isto,

SOLICITA

QUE ....................................................................................................................................

............................................................................................................................................

............................................................................................................................................

Lugar e data (en letras)

EXCMO SR ........................................................................................................................

A busca de emprego no sector privado

A maioría das persoas buscan o seu primeiro emprego
onde é máis abundante a oferta: no sector privado.

Xa falamos en apartados anteriores dos recursos e
entidades nos que se pode obter información sobre os postos
de traballo demandados polas empresas nun momento
determinado (prensa, coñecidos, sindicatos, INEM...).

Cando temos claro o posto ou postos ós que queremos
optar, temos que dar os pasos necesarios para que a
empresa reciba a nosa solicitude. As empresas piden

Luis Rodríguez Pérez,

con DNI número 32768431, nado o 13 de maio de 1969 en

O Barco de Valdeorras, provincia de Ourense, con enderezo na rúa Gran Vía 45, 2º I,
Carballo, A Coruña, con teléfono 981703426,

EXPÓN:

Que reúne os requisitos da convocatoria publicada no DOG número 320 de 12 de xuño
de 1998, para cubrir prazas vacantes de celadores en hospitais do Servicio Galego de
Saúde.

Que satisfixo os dereitos de exame, como se indica no resgardo que se inclúe.

Polo que,

SOLICITA:

Que sexa admitido nas citadas probas.

A Coruña, dous de xullo de 1999.

EXCMO. SEÑOR CONSELLEIRO DE SANIDADE DA XUNTA DE GALICIA

Exemplo de instancia xa cuberta:

13. Supón que desexas presentarte ás oposicións convocadas no texto do DOG
reproducido antes (páxina 150). Redacta a instancia oficial para realizar a inscrición
cos teus datos persoais.

habitualmente o currículo vitae dos aspirantes, citan
despois os preseleccionados para a realización dalgunha
proba psicotécnica ou profesional, e para unha entrevista
persoal.

O currículo vitae

Esta expresión de orixe latina significa “o curso ou
carreira da vida”. Trátase dun escrito no que se expresan
de xeito resumido os datos persoais, a formación que se
posúe e a experiencia profesional, de modo que as
empresas queden informadas das características dos
aspirantes a un posto de traballo.

O currículo debe ser curto (non máis de dous folios),
positivo (todo o que se diga de ti debe ser positivo) e ben
presentado, con orde e limpeza.

No currículo distínguense tres apartados:

Datos persoais: nome e dous apelidos, DNI, data e
lugar de nacemento, dirección e teléfono.

Estudios: estudios realizados, titulación obtida,
cursos e cursiños, dominio de idiomas, nivel de
manexo de programas informáticos.

Outros datos. Convén detallar tamén outras
informacións que poidan ser de interese para o
posto: carné de conducir, vehículo propio,
dispoñibilidade para viaxar, posibilidade de
presentar referencias doutras empresas, etc.

Hai outras formas de organizar o currículo: o criterio
cronolóxico e o inverso. Neste último tipo a información
ordénase do máis recente no tempo ó máis afastado. Se
se traballa en ordenador, algúns programas como o
WORD de Microsoft inclúen diferentes modelos de
currículo. O único que hai que facer nese caso é
completalo cos datos persoais.

Algúns consellos

Utiliza unha linguaxe clara e directa, e redáctao a
máquina ou ordenador. Só nalgúns casos as
empresas solicitan un documento manuscrito.

Non pases de dúas páxinas.

Utiliza tódolos medios dispoñibles para que quede
ben presentado: negriñas, subliñados, tipos
diferentes de letras. De calquera xeito, non sexas
demasiado orixinal na presentación.

Presta moita atención ás faltas de ortografía,
acentos, signos de puntuación, etc.

Envía orixinais e non copias. Non grampes as follas.
Non utilices papel raiado nin papel continuo de
ordenador con buratos nas beiras.

Non inclúas medias verdades. Podes perder toda a
túa credibilidade se se demostra despois que non é
certo o que puxeches.

Non inclúas copias de diplomas ou documentos.

Un exemplo de currículo

Datos persoais

Nome: Ana Rodríguez Conchiña

DNI:  32653412 K

Lugar e data de nacemento: Vigo, 23 de maio de
1978

Dirección: Rúa Nova 37, 2º. VIGO, 36203

Teléfono: 986 231543

Formación académica

Graduado Escolar, Colexio Público Otero Pedraio,
Vigo.

Curso de mecanografía na Academia Éxito, Vigo,
durante o curso 1995-96 ( 270 ppm).

Curso de Introducción á Informática Básica
aplicada á xestión comercial, nos meses de xuño
a setembro de 1996. Programas traballados:
procesador de textos WP.51, base de datos DB3
PLUS; folla de cálculo LOTUS 1.2.3.



UNIDADE 4

155

Experiencia profesional

Prácticas profesionais na empresa GAELICO S.A.
como auxiliar administrativa, durante os meses de
febreiro a xuño de 1997.

Colaboración voluntaria como auxiliar
administrativa na Asociación de Veciños “Virxe do
Carme”, de Vigo, de febreiro a decembro de 1998.

Outros datos

Carné de conducir B-1

Dispoñibilidade para viaxar ou residir noutro lugar.

Cando non se tivo ningún posto de traballo previo nin
experiencia profesional como prácticas en empresas,
loxicamente non se inclúe este apartado.

O currículo pode enviarse como resposta a unha
demanda concreta dunha empresa (anuncios de prensa,
etc.) ou como iniciativa directa da persoa que busca
emprego. Neste caso, o interesado escolle o tipo de
empresas que lle interesan, busca as direccións e envía o
seu currículo. É importante acompañar o currículo cunha
carta de presentación.

A carta de presentación

A carta de presentación é fundamental para captar a
atención do empresario que a recibe.

Debe estar redactada con equilibrio: nin baleira de
contido nin excesivamente longa. Reflectirá o interese que
ten o candidato pola empresa e, especialmente, o seu
desexo de concertar unha entrevista.

Debe incluír estes apartados:

Primeira parte. Exposición de motivos polo que se
envía o currículo. Resposta a un anuncio, interese
persoal por esa empresa, etc.

14. Le a información sobre o currículo e o exemplo que incluímos aquí. Redacta agora o
teu currículo vitae. Vas dirixilo a unha empresa que che interesa en resposta a un
anuncio de prensa. Concreta ti as características do posto de traballo.

Segunda parte. O candidato reúne os requisitos
para ocupar un posto nesa empresa. Neste
apartado pódense incluír os logros profesionais
anteriores en relación con ese posto de traballo.

Terceira parte. Despedida, dispoñibilidade para
unha entrevista persoal.

Modelo de carta de presentación
(contestación a un anuncio)

Roberto Carreira Benito
Rúa do Franco 16, 4º I
15705 SANTIAGO

Santiago, 15 de marzo de 1999

Sr. D. Felipe Rodríguez Boutureira
Departamento de Recursos Humanos
ALMACENES TEPLI
Riego de Agua 23
15002 A CORUÑA

Ref.: AV S4J

Moi Señor meu:
Con referencia ó seu anuncio aparecido en “El Correo Gallego” o 28

do presente mes, envíolle o meu currículo vitae e a fotografía solicitada.
Creo que podo encaixar no posto ofrecido dada a miña formación no

sector de venda directa ó público e a miña experiencia adquirida
durante doce meses en hipermercado multinacional.

Quedo á súa disposición para ampliar toda a información que estime
necesaria.

Á espera das súas noticias,

Sinatura



UNIDADE 4

157

Modelo de carta de candidatura espontánea

Noa Castiñeira Bembibre
Santa Tegra, 52
32789 VILAGARCIA DE AROUSA
Teléfono 986 507322

Vilagarcía de Arousa, 3 de agosto de 1999

Sra. Dona Berta Otero Esmorís
Departamento de Persoal
ELECTRÓNICA DE GALICIA S.A.
C/Aras Marcelo 26
PONTEVEDRA

ASUNTO: Solicitude de entrevista de traballo.

Estimada Señora:

Dende hai máis de dous anos veño traballando como técnico de
montaxes electrónicos nunha empresa especializada desta provincia.
Tiven a oportunidade de contrastar a profesionalidade da súa empresa
“ELECTRÓNICA DE GALICIA” ó longo da miña actividade profesional.

Neste sentido, tendo en conta que os meus intereses profesionais
coinciden cos da súa empresa, rógolles consideren, á vista do currículo
que lles inclúo, a posibilidade dunha colaboración miña con vostedes.
No caso de que o consideren oportuno, solicítolles que manteñamos
unha entrevista co obxecto de ampliar os datos que poidan ser do seu
interese.

Sen outro particular e rogándolles a máxima confidencialidade,
despídese moi cordialmente.

Asdo. Noa Castiñeira Bembibre

15. Redacta unha carta de presentación para acompañar ó teu currículo. Como se dicía
na actividade anterior, vas envialo a unha empresa que publicou un anuncio en
prensa.

Probas psicotécnicas e profesionais

No proceso de selección de candidatos, algunhas
empresas adoitan utilizar probas específicas. Algunhas
son de carácter profesional para facerse unha idea da
competencia técnica dos candidatos no posto concreto
que van desempeñar. Serán polo tanto probas teóricas e
prácticas relacionadas directamente coa profesión: cociña,
pintura, venda, electricidade, etc.

Pero ás veces as empresas desexan
tamén ter información sobre aspectos da
personalidade dos candidatos: intelixencia
xeral, aptitudes específicas, personalidade,
cultura xeral, etc.

Para realizar axeitadamente estas probas
é conveniente seguir estas recomenda-
cións:

Acudir á proba descansado, relaxado e
con tempo suficiente.

Levar lapis e bolígrafo propios, aínda que
os responsables das probas adoitan propor-
cionalos.

Coidar a aparencia xeral e a indumentaria:
debe ser a dun profesional.

Escoitar atentamente as instruccións e
preguntar calquera aclaración necesaria
antes de que comece a proba.

Como hai que realizar algúns tests en
tempo limitado, comeza a respondelo cando
dean o sinal.

É preciso responder con sinceridade.
Moitos tests inclúen “escalas de sinceri-
dade”, é dicir, as mesmas preguntas

formuladas con distintas palabras e expresións para
comprobar se o candidato responde sinceramente.

Non hai que desanimarse por non terminar tódalas
preguntas. Moitas probas están calculadas para que
só un tres por cento dos candidatos poidan
respondelas completas no tempo sinalado.

Páxinas dun test psicotécnico

Se un se atasca nunha pregunta, non hai que
dedicarlle moito tempo. É preferible pasar á seguinte
e, se sobra tempo despois, volver sobre ela.

É necesario evitar o nerviosismo. Os resultados dos
tests non son definitivos, son un elemento máis que
as empresas teñen en conta.

Non intentes copiar nin dicir respostas a outros
candidatos. Pódente descualificar inmediatamente.

É recomendable practicar previamente con modelos
de probas deste tipo que se poden adquirir en
librerías. Moitos libros de preparación a oposicións
inclúen exemplos deste tipo de tests.

16. Le detidamente estas preguntas pertencentes a diferentes tipos de tests que se
poñen en probas de selección en empresas. Trata de respondelas:

1. Observa esta serie de fichas de dominó que gardan relación entre si. Completa
as últimas, as que ocupan a letra F.

2. Completa o recadro grande da esquerda cun dos recadros pequenos.

A entrevista persoal

A entrevista de traballo é un momento decisivo dentro
do proceso de busca de emprego. Tódolos pasos
anteriores oriéntanse a conseguir ese contacto directo cos
interlocutores da empresa. Por esta razón debe
prepararse con coidado. Nalgúns casos, é mesmo
conveniente facer ensaios con algunha persoa que teña
experiencia neste terreo e que poida representar o papel
de interlocutor da empresa.

Preparación

É importante recoller toda a información posible
sobre a empresa.

No deben levarse memorizadas literalmente respos-
tas ás diferentes preguntas. Hai que dar sensación

3. Fai o mesmo con estoutro recadro.

4. ¿Que letra iría despois do ñ nesta serie?

A  c  e  g  i  k  m  ñ

5. ¿Cal é o número que vai despois do 70?

60  62   65  67  70 

6. Continúe esta serie cun número:

1000      500     250

de espontaneidade aínda que se teñan
previstas algunhas preguntas que nos
van formular.

Ante preguntas imprevistas, o mellor
sempre é a sinceridade, unida a unha
certa prudencia para calar ou restar
importancia a detalles que poidan ser
negativos.

Sempre se pode utilizar a “reformu-
lación positiva”. Consiste en argumen-
tar, transformando en positivo algo que en principio
parece negativo. Por exemplo: “Nesa época de paro
non fixo vostede absolutamente nada”. Reformula-
ción: “Aproveitei para estudiar, prepararme e
reciclarme”.

Algunhas preguntas típicas dunha entrevista de
traballo

FORMACIÓN
• ¿Por que escolliches esta especialidade?

• ¿Como estudiabas, que sistema seguías? (A inten-
ción desta pregunta pode ser indagar se es unha
persoa organizada.

• ¿Que tal levabas os estudios?

• ¿Que outros cursos de preparación tes realizados?

EXPERIENCIA
• ¿Que facías exactamente nese traballo?

• ¿Por que deixaches esa empresa? (Intención:
averiguar as túas relacións reais con esa empresa)

• ¿Como te levabas cos xefes e cos compañeiros?
(Intención: coñecer o grao de discreción que tes)

• ¿Quen era o que máis e o que menos che gustaba?

• ¿Que farías se se che presentara este problema no
traballo? (Intención: averiguar a túa reacción ante
situacións conflictivas).

• ¿Cal foi a situación máis negativa na que estiveches
implicado? ¿Como reaccionaches ante ela?

EXPECTATIVAS ANTE O TRABALLO
• ¿Por que cres que deberías ser elixido para este posto?

• ¿Que esperas deste posto?

• ¿Que che gustaría facer máis adiante?

• ¿Canto queres gañar? (Intención: saber a
importancia que lle das ó diñeiro ó principio).

PERSONALIDADE
• ¿Cal é a túa mellor virtude? ¿E o teu maior defecto?

• ¿Como cres que te ven os outros?

• ¿Considéraste unha persoa seria e traballadora?

• Cóntame un chiste (Intención: indagar a túa
capacidade de reacción ante situacións imprevistas).

RELACIÓNS FAMILIARES, ESTILO DE VIDA
• ¿Que fas no teu tempo libre?

• ¿Con quen vives?

• ¿Tes mozo/a?

• ¿Tes moitos amigos/as?

• ¿Viches tal película? ¿Podes resumirma? (Intención:
indagar sobre a túa capacidade de síntese)

VARIOS
• ¿Que opinión cres que teño de ti despois desta

entrevista? (Intención: indagar se te infravaloras).

• ¿Queres facerme algunha pregunta?

Realización da entrevista
• Preséntate cun aire de confianza e respecto.

• Se optimista na túa actitude e contesta as preguntas
con honestidade e claridade.

• Mantén alta a moral en todo momento. Non baixes a
garda ó final. Aínda que pareza que a entrevista
rematou, todo o que digas pode influír.

• Lembra que o entrevistador coñece o teu currículo.

• Coida a túa linguaxe. Non utilices palabras malsoan-
tes aínda que o entrevistador o faga.

• Mira o teu interlocutor. Non fales coa mirada baixa ou
mostrando reserva ou inseguridade.

• Pensa as respostas antes de falar. Non te apresures.

• Formula comentarios que expresen interese e
entusiasmo polo traballo.

• Cando apareza algún aspecto negativo, utiliza a
“reformulación positiva”.

• Responde sempre en positivo.

Cousas que non se deben facer
• Evita balancearte, arrastrar os pes, sentarte se non

cho din, carraspexar e facer movementos innece-
sarios cos brazos.

• Non fagas xuízos de valor sobre persoas ou empre-
sas aínda que o entrevistador o faga. Non critiques a
xefes ou empresas anteriores.

• O entusiasmo e a agresividade son calidades
positivas, pero con moderación. Ás empresas, en
xeral, non lles gustan os candidatos con demasiada
garra, como se estivesen dispostos a saltar sobre
todos, mesmo sobre o equipo directivo da
compañía.

• Non entres fumando no despacho do entrevistador. 

• Non xogues co acendedor, chaveiros, etc. nin fagas
ruídos coas mans.

• Non te enfades coma un neno aínda que che fagan
preguntas impertinentes. Son as regras do xogo.

• Non contestes con monosílabos. Se che preguntan
“¿Por que?”, non respondas “Porque si”. Razoa as
túas respostas.

• Non discutas co entrevistador nin sexas irónico con
el. Pode que non entenda o teu sentido do humor.

• Nunca digas que non tes defectos. Trata de suavizar
os que teñas.

• Á pregunta “¿Por que lle interesa o posto ofrecido?”
non respondas sen máis “Porque non teño traballo”.
Fai ver na túa resposta que tamén che interesan
outros aspectos: o tipo de traballo, a empresa...

• Non saques o tema do salario ata que o entrevistador
empece a falar de diñeiro.

• Nunca fales da túa vida persoal nin de aspectos
internos de empresas anteriores. A preguntas dese
tipo responde con discreción. O entrevistador
apreciará o feito de que non queiras responder a
certas preguntas. Faraslle comprender que está
diante dunha persoa de confianza.

Exemplos de reformulación positiva
(“Jóvenes, empleo y formación”. CC OO. Madrid, 1998)

164

SE CHE DIN

“A túa idade non é a axeitada. 
Buscamos a alguén máis novo”

“Non tes moita experiencia” 

“Fracasaches nos teus estudios” 

“Non te axustas ó perfil do posto” 

PODES CONTESTAR

A experiencia é importante. A madurez é
clave para este posto. As responsabili-
dades non se poden deixar nas mans
dunha persoa moi nova.

Teño maior capacidade de adaptación,
maior motivación, un auténtico reto.

Inmadurez propia da idade. Fun maduro
para tomar unha decisión e cambiar...

É verdade que teño moito que conseguir,
pero é un auténtico reto para min.

Despois da entrevista

Despois da entrevista, reflexiona sobre o que ocorreu.
Percorre as preguntas que che fixeron e as respostas que
deches. Anota aspectos positivos e negativos para futuras
entrevistas de traballo.

Podes realizar un resumo por escrito e anotar as
reaccións do entrevistador e as túas propias para telas en
conta no futuro.

“Véxote moi nervioso” 

“Está vostede casada” 

“Rifaches co teu xefe” 

“Neste tempo non fixeches nada” 

Cando un asunto me importa moito non
podo evitar certa ansiedade por logralo.

Iso axúdame a ser responsable no traballo.

Tiñamos puntos de vista diferentes.

Aproveitei para estudiar e prepararme.

17. ¿A que se chama “reformulación positiva”? Pon un exemplo.

18. Aquí tes preguntas e respostas dunha entrevista de traballo. Subliña as respostas
que che parezan incorrectas ou inapropiadas e escribe a forma en que ti cres que
se deberían responder.

a)-¿Que materias che gustaron máis durante a carreira?

• En realidade me gustaba moito a literatura. Sobre todo ler novelas e biografías.
Pero penso que no que máis facilidade tiña era en todo o relacionado co cálculo.

b)-¿Cales son as túas metas profesionais?

• Traballar para gañar moitos cartos. Quero comprarme pronto coche e marchar
de vacacións ó estranxeiro tódolos anos.

c)-¿Que valoras máis do traballo?

• Pois, a verdade, non sei.

d)-¿En que traballaches anteriormente?

• Estiven tres meses de repartidor dunha empresa de mensaxería urxente.
¿Por qué deixaches esa empresa?

• O meu xefe cabreouse comigo. Non había maneira de soportalo. Era un histérico.



O traballo por conta propia

Hai moitas persoas que nun momento da súa vida
optan por montar o seu propio negocio, a súa propia
empresa. Trátase de persoas emprendedoras que
desexan traballar para si mesmas e crear así o seu posto
de traballo e os doutras persoas que traballarán con el.

É unha decisión que supón riscos que han de
calcularse con coidado. Iniciar unha actividade
empresarial é unha tarefa que supón a inversión de
diñeiro, tempo e ilusións, e é moi importante analizar
previamente tódolos aspectos desa decisión.

A primeira reflexión que debe facer unha persoa nesa
situación é se ten as características de personalidade

e)-Estiveches dous anos sen facer nada.

• Si.
¿Por que?

• Aburrinme de buscar curro.
¿Fixeches nese tempo algún curso?

• Que va...Dediqueime a pasalo ben.

f)-¿Por que queres cambiar de empresa?

• Ben, aínda que en xeral estou contento co meu traballo actual, gústame
progresar profesionalmente e ter experiencia noutros campos.

g)-¿Que periódicos les habitualmente?

• Ningún.
¿Por que?

• Porque non.
h)-¿Como reaccionas ante as críticas?

• Fastídianme, como a tódalas persoas. Pero procuro controlarme e analizar se
teñen razón ou non, para aprender delas.

i)-¿Non cres que es moi novo para este traballo?

• Quizais.

necesarias para iniciar unha actividade empresarial. ¿É
emprendedora? ¿Ten capacidade de organización? ¿É
quen de soportar as dificultades e frustracións que se
poidan presentar? 

A análise do mercado

O proxecto de creación dunha empresa require un
estudio previo de mercado. Quere dicir, ¿existe demanda
real para o servicio que vou ofrecer ou para os bens que
imos producir? Hai que analizar os clientes potenciais, os
hábitos de consumo, o que ofrecen outras empresas que
traballan no mesmo campo, a súa situación financeira. En
poucas palabras: ¿Hai oco no mercado para unha
empresa destas características que ofreza este producto
ou servicio?

Por exemplo: dous amigos con formación no campo da
hostalería (cociñeiro e camareiro) desexan montar un
negocio de servicio de comida caseira e tradicional a
domicilio. Están sorprendidos polo éxito dos negocios de
reparto de cociña italiana a domicilio (pizzas e pasta en
xeral) e pensan que o gusto das familias da súa cidade
está demandando un servicio parecido pero de cociña
tradicional.

Antes de tomar decisións arriscadas deberían
responder a unha serie de preguntas. ¿Están dispostas
as familias a encargar fóra este tipo de cociña? ¿Quen
demanda realmente as pizzas nas familias? ¿Aceptarán
os nenos e xoves que sexan substituídas por “vitela
asada” ou “luras na súa tinta”? ¿Poderemos servir eses
pratos a prezos que compitan cos dunha pizza? etc., etc.

Estes estudios son fundamentais antes de iniciar un
negocio. Hai moitas iniciativas cheas de ilusión que
fracasan pola falta dun estudio de mercado medianamente
serio.

A viabilidade da empresa

Hai que realizar tamén un estudio de viabilidade da
empresa. É preciso detallar en qué se vai gastar o diñeiro,
qué inversións son necesarias, de ónde van saír os cartos.
Hai que analizar aspectos relacionados coa producción,

co persoal necesario, cómo se vai comercializar o
producto, etc.

A forma xurídica da empresa

Esta é outra das decisións fundamentais que hai que
tomar. ¿Quen toma a iniciativa, unha ou varias persoas?
En ambos casos as posibilidades son diferentes e hai que
asesorarse ben para saber cál se axusta mellor ás
necesidades e posibilidades do caso concreto.

Se se trata dunha soa persoa pode optar entre
constituírse en empresario individual ou en sociedade
de responsabilidade limitada. Se se trata de varias
persoas, as posibilidades son máis abundantes:
comunidade de bens, sociedade cooperativa, sociedade
cooperativa de traballo asociado, ou sociedade mercantil.

Axudas e asesoramento

O proceso de creación de empresas é vital para
calquera sociedade. Do bo funcionamento das empresas
depende en boa medida a riqueza e benestar dos
traballadores dun país. Por iso é moi importante que nazan
constantemente proxectos empresariais ben planificados e
con viabilidade.

Tódalas administracións prestan algún tipo de axuda a
eses novos proxectos. Na Xunta de Galicia existen
servicios de asesoramento gratuíto para os xoves que
desexan iniciar proxectos empresariais:

a) Dirección Xeral de Fomento do Emprego. Consellería de
Familia e Promoción do Emprego, Muller e Xuventude.
Teléfono: 981545612 e 981544682.

ASPECTOS BÁSICOS RELACIONADOS CON

PRODUCCIÓN PERSOAL COMERCIALIZACIÓN

- Materias primas - Número traballadores -Prezo do producto
- Maquinaria - Cualificación e modalidade -Promoción
- Locais, instalacións de contratación -Distribución

- Retribucións -Imaxe de empresa



UNIDADE 4

169

b) Instituto Galego de Promoción Económica (IGAPE).
Frei Rosendo Salvado, 16, baixo. 15701 SANTIAGO

Teléfonos. 981541175- 981541070
FAX: 981590467
Email= informa@igape.es

Neses servicios informan sobre a viabilidade dos
proxectos, forma xurídica, recursos. Igualmente, sobre
axudas e subvencións existentes na comunidade autó-
noma para a creación de empresas.

Tamén se pode obter asesoramento en servicios
profesionais privados: xestorías e despachos especia-
lizados, servicios sindicais de atención ós traballadores
autónomos, etc.

LEMBRA:

A poboación activa está formada polas persoas que interveñen na producción de bens
mediante o traballo (ocupados) e por aquelas que estando en disposición de facelo non
atopan traballo (parados).

A taxa de paro calcúlase multiplicando o número de desempregados por 100 e
dividíndoo polo total de poboación activa. Úsase tamén con frecuencia a taxa de
ocupación e a de actividade.

España foi tradicionalmente un país con taxa de desemprego alta.

Existen diferentes tipos de paro: estacional, cíclico, estructural e friccional.

Os avances tecnolóxicos, a internacionalización da economía, etc., están introducindo
grandes cambios no mercado de traballo. Aparecen novas ocupacións e novos campos
que ofrecen oportunidades de emprego. A formación para o traballo é unha necesidade
permanente. As estatísticas demostran que o índice de paro é maior nos colectivos con
menos formación.

A busca de emprego hai que entendela como unha tarefa activa que precisa unha
planificación. Hai que aclararse previamente sobre as características e posibilidades
persoais de cada un.

As entidades e servicios que poden axudar na busca de emprego son as oficinas do
INEM, os sindicatos, o Servicio Galego de Colocación, a rede de persoas coñecidas,
as empresas de traballo temporal e a información que as empresas publican nos
medios de comunicación.

ALGÚNS LIBROS ÚTILES

Se queres buscar máis información sobre os temas abordados nesta unidade, podes
acudir a algúns destes libros:

- CC OO, JÓVENES, EMPLEO Y FORMACIÓN. Madrid, 1998.

- Confederación de Empresarios de Galicia, AXENDA GALEGA DO AUTOEMPREGO.
Santiago, 1998.

- Ricart, Concepción e outros, FORMACIÓN Y ORIENTACIÓN LABORAL. Colección
Santillana Profesional. Ed. Santillana. Madrid, 1998.

- TESTS PSICOTÉCNICOS CON RESPUESTAS RAZONADAS. .Madrid, J N. 1997.

- UGT, Secretaría de Acción Social, GUÍA SINDICAL PARA LA INSERCIÓN LABORAL Y
EL AUTOEMPLEO. .Madrid, 1998.

- Weeks, Willet, EL ARTE DE VENDERSE A SÍ MISMO. Ed. Deusto, Madrid, 1989.

- Xunta de Galicia. Consellería de Familia, GUÍA DE TÉCNICAS PARA A BUSCA DE
EMPREGO. 1999.

Para acceder a un posto de traballo permanente na administración pública é preciso
superar unha oposición ou un concurso. Para inscribirse hai que completar un modelo
de instancia oficial. A preparación dunhas oposicións esixe un plan de traballo estricto.

Para buscar un posto de traballo na empresa privada resulta útil redactar
axeitadamente o currículo vitae, que debe incluír datos persoais, formación académica,
experiencia profesional e “outros datos”. Cando o interesado envía espontaneamente
o seu currículo a unha empresa, debe acompañalo dunha carta de presentación.

A miúdo as empresas pasan ós aspirantes a entrar nela probas psicotécnicas ou de
coñecementos profesionais.

O momento crucial da busca de emprego é a entrevista persoal. É importante ter claro
qué actitudes e xestos non se deben adoptar, e utilizar sempre que sexa necesario a
“reformulación positiva” (transformar en positiva unha razón ou argumento que en
principio parece negativa).

Outra posibilidade de atopar emprego é montar unha empresa propia, só ou con outras
persoas. Previamente hai que estudiar o mercado, a viabilidade da empresa, a súa
forma xurídica, etc. Pode resultar útil usar os servicios de asesoramento gratuíto que
proporciona a Xunta de Galicia.

DIRECCIÓNS ÚTILES

Centro de Información, Documentación e Estudios Comunitarios (CIDEC)
- Alameda 30-32, 3º. CP 15003. A Coruña. Tel. 981 216072

Confederación de Empresarios de Galicia (CEG):
- Santiago: Rúa do Villar 54-CP 15705. Tel. 981 555 888 / 902 358 358
- Santiago: Centro de Orientación, Formación e Emprego. Tel. 981 554 511
- A Coruña: Praza Luis Seoane, Torre 1. CP 15008. Tel. 981 136 901
- Lugo: Praza de Sto. Domingo 6-8, 2ª. CP 27001. Tel. 982 231 150
- Ourense: Modesto Fernández 4. CP 32005. Tel. 988 234 200
- Pontevedra: García Barbón 104-1º, Ed. Vista Alegre, CP 36201 Vigo. Tel. 986 439 611

Consellería de Educación. Delegacións provinciais
- A Coruña, Edificio administrativo de Monelos. Salvador de Madariaga s/n

Tel. 981 184 798/ 184 799.
- Lugo, Edif. Administrativo - Ronda da Muralla 70, CP 27071. Tel. 982 294 150
- Ourense, Rúa do Concello 13, CP 32003. Tel. 988 210 420
- Pontevedra, Avda. Montero Ríos s/n, CP 36001. Tel. 986 805 938

Fundación Galicia Europa
- Rúa dos Feáns 5, baixo. 15706 Santiago. Tel. 981 541 012

Instituto Galego de Promoción Económica
- Frei Rosendo Salvado 16 baixo. 15701 Santiago. Tel.: 981 541 175 / 541 070

Instituto Nacional de Emprego (INEM)
- A Coruña: Praza de Rafael Dieste s/n 15008 . Tel. 981 290 088 / 290 577 / 294 533
- Lugo: Río Cave 8-10 baixo. 27003. Tel. 982 223 666 / 223 362
- Ourense: Concello 4, baixo. 32003. Tel. 988 371 800
- Pontevedra: Herreo 22-24. 36002. Tel. 986 852 100 / 04

Servicio Galego de Colocación
Demandantes de emprego: Tel. 902 125 000

Sindicatos
Inclúese unha dirección rexional onde proporcionan o teléfono e dirección do local do
sindicato máis próximo ó domicilio do interesado

- CC OO: General Pardiñas 26, 2º 15701 Santiago. Tel. 981 574 400
- CIG: Pérez Constanti 18. Santiago. Tel. 981 564 300 / 583 200
- UGT: General Pardiña 26, 1º. 15701 Santiago. Tel. 981 577 171

1.

Bens materiais: por exemplo, pan , calzado, mesa, papel, lavadora, coche...Servicios:
sanidade, educación, banca, administración pública, transportes...

2.

a) 5500+95+95+95+95+95+95+97+95= 5500+760=6.260 millóns.
b) Algo máis de 6.000 millóns.

3.

Recursos naturais: coiro, caucho, pegamentos...
Algún traballo realizado: transportar o coiro, manexar as máquinas de cortado,
manexar as máquinas de coser.
Algún elemento do capital: os edificios da fábrica, a maquinaria...

4.

a) Porque os diversos pasos ou tarefas que hai que realizar  para fabricar as agullas
(cortar, afiar, etc.) son feitos por persoas diferentes. Cada persoa especialízase nun
deses pasos ou tarefas.

b) Por exemplo,  a elaboración dun traxe por un xastre ou dun vestido por unha costu-
reira; o traballo dun ebanista que fabrica unha mesa por encargo...

5.

1989, 5%; 1992, 7%; 1995, 5,3%; 1998, 4,3%.

6.

Factor terra: recursos que proporciona a natureza, incluídas as fontes de enerxía.
Traballo: actividade humana, física ou intelectual, usada nun proceso productivo.
Capital: medios ou elementos  que, xunto cos recursos e o traballo, son precisos para
desenvolver unha actividade productiva.

7.

a) Xaneiro: 17,03%; xuño: 31,52%; agosto: 55,9%; novembro: 24,49%

b) Este gráfico representa a demanda porque é o que os consumidores usaron de
feito do conxunto de prazas hoteleiras ofertadas.

8.

a) Monopolio: cando unha soa empresa domina a fabricación dun producto e non hai
outras que lle fagan competencia. Oligopolio: unhas poucas empresas dominan a
fabricación dun determinado producto.

b) Non, porque esa empresa ou empresas poden fixar a cantidade dese producto que
introducen no mercado e poden tamén fixar os prezos dos productos.

9.

a) Bélxica (236), Dinamarca (214), Suecia (211).

b) Non. Os países onde máis se reciclou foron Alemaña (67,5%), Austria (65,3%) e os
Países Baixos (65,1%).

10.

Calquera das mencionadas no apartado. Por exemplo: efecto invernadoiro, chuvia
ácida, contaminación das augas superficiais e subterráneas, destrucción de grandes
reservas naturais como os bosques tropicais, destrucción de gran número de
especies vexetais e animais, etc.

11.

a) Analfabetismo: Nixeria (preto do 80% de homes analfabetos)

b) Menos servicios saúde: Angola (24%).

c) Acceso auga potable: Etiopía (27%)

d) África.

12.

PIB por habitante: 13580,6 dólares por habitante.

13.

Sector secundario: Citroen, Zara, Coren, Finsa, Calvo, Leyma... 
Sector terciario: Telefónica, RTVG, Seur, Auto-Radio, Froiz, etc.

14.

SOLUCIÓNS

15.

a)
Sector Primario Sector Secundario Sector Terciario

EE UU 3% 24% 73%
España 10% 32% 58%
Chad 60% 10% 30%

b) A orde sería, de máis a menos desenvolvemento económico: EEUU, España,
Chad.

c) Entre España e Chad.

16.

A inflación é moi  importante para as persoas porque significa que os seus cartos
perden valor, é dicir, cos mesmos cartos pódense adquirir menos cousas. Para as
empresas tamén é un factor negativo, especialmente para as que exportan os seus
productos. Como estes soben de prezo, é máis difícil vendelos no estranxeiro.

17.

Crecemento PIB, +3,8%; crecemento anual salarios, 2,6%; crecemento anual
emprego, 3,5%; IPC novembro, 0,1%; consumo privado, +3,5%.

1.

Cando nun mesmo territorio, rexión ou país hai sectores da sociedade ben
diferenciados que están en niveis de desenvolvemento económico moi alonxados un
do outro. Por exemplo, un sector aínda pertence á sociedade tradicional e o outro xa
pertence á sociedade industrial.

2.

a) Nabos, patacas ou fabas.

b) No segundo, algún grao ou trevo; no terceiro, trigo.

c) A maior productividade das terras xa que nunca permanecían inactivas, en bar -
beito.

3.

Concentración de moitos traballadores nun edificio para fabricar un tipo de productos
feitos a man.

4.

1764-1767, primeira afiadora mecánica, a “Spinning Jenny”.
1785, aplicación da máquina de vapor á industria téxtil.
1789, primeiros teares mecánicos.
1807, aplicación da máquina de vapor ós transportes.
1840, innovacións no proceso de transformación do ferro.

5.

Tres destas que se enumeran: espíritu de empresa dun pobo libre e ilustrado; uso dun
gran capital; a división do traballo; investigación científica; viaxes ó estranxeiro para
abrir relacións comerciais e observar gustos e melloras técnicas.

6.

a) 1700, 5,8 millóns, é dicir, 5.800.000 persoas; 1801, 9,1 millóns, é dicir, 9.100.000
persoas; 1881, 26 millóns de persoas.

b) 26 : 9,1 = 2,85. Case por tres.

c) Si, especialmente cos cambios na agricultura que signifiquen unha maior produc-
ción de alimentos para a poboación.

7.

Escasa demanda de productos industriais, malas comunicacións, baixo nivel de renda
dos campesiños, feitos históricos do século XIX, perda do mercado das colonias
americanas.

8.

a) É cando o traballo, normalmente de manufactura, realízase no domicilio do
traballador, e non nunha fábrica.

b) Falta de melloras técnicas, circunstancias históricas do século XIX, era unha
actividade complementaria ás tarefas agrícolas e gandeiras, a competencia dos
tecidos cataláns.

9.

a) Traballo: 12 horas e media; descanso e desprazamentos, 4 e media.

b) Compara a túa opinión co dato oficial: a xornada oficial media é de 40 horas
semanais, é dicir, oito horas diarias de luns a venres.

10.

b) Estampadores, fiadores de Mule-jenny, fiadores de selfactinas, teceláns de cintas
de algodón, teceláns de seda e algodón con máquinas Jacquard.

c) Si. Por exemplo, un home “tecelán con cárcolas” podía cobrar 10 reais de xornal e
unha muller, 9 polo mesmo traballo.

11.

a) Liberdade para crear empresas; liberdade para pactar as condicións de traballo; o
Estado non debe intervir, é dicir, libre xogo da oferta e da demanda.

b) Liberdade de tódolos homes para buscar o seu medio de vida. E que os productos
froito da súa actividade poidan competir cos dos outros individuos.

12.

a) Loitar pola mellora das condicións de vida dos obreiros. Salarios maiores, xornada
máis curta, mellores condicións de traballo.

b) Compara a túa opinión con esta: os obxectivos fundamentais da vida sindical son
basicamente os mesmos, aínda que hoxe en día os sindicatos participan tamén en
negociacións sobre plans de emprego e formación, reforma de pensións, etc. Son
un interlocutor fundamental en calquera discusión sobre decisións políticas que
afecten á poboación en xeral.

14.

“Utópico”: algo que é ideal e moi bo pero imposible de realizar.
Porque pretendía unha sociedade igualitaria, xusta e feliz, proxecto que nunca se
realizou na práctica.

15.

“Loita de clases”: enfrontamento entre grupos sociais con intereses opostos.
“Plusvalía”: a diferencia entre o custo do producido e o seu valor no mercado.
“Dictadura do proletariado”: goberno exercido  polos proletarios ata acadar unha
sociedade xusta.
“Planificación centralizada”: o Estado determina as necesidades de bens e servicios
que ten a poboación e organiza plans de producción para proporcionalos.

16.

a) Ambos desexan acadar a igualdade económica e social para todos.

b) Marx pretende conseguir ese obxectivo pola forza do Estado, convirtíndoo no único
propietario. Bakunin desexa facelo mediante a abolición do Estado, pola libre
federación de asociacións obreiras.

17.

Algunha destas: “O socialismo utópico, o socialismo científico e o anarquismo
colaboraron no desenvolvemento do movemento obreiro”; “O movemento obreiro
desenvolveuse a nivel internacional e español.; “A nivel internacional formáronse
sindicatos, partidos socialistas...”; “En España o movemento obreiro creou
organizacións de inspiración socialista e anarquista”; “Os socialistas españois crearon
o Partido Socialista Obreiro Español  (PSOE) e a Unión Xeral de Traballadores (UGT);
“Os anarquistas españois  constituíron a Confederación Nacional do Traballo ( CNT ).

18.

O sistema capitalista hai que cambialo pouco a pouco, no mediante unha revolución.
Hai que loitar pacificamente pola reducción gradual das diferencias entre as clases
sociais.

19.

Abolición da propiedade privada dos medios de producción; planificación económica
centralizada; control de todo o poder polo Partido Comunista; destrucción da
organización política liberal de partidos, etc.

20.

a) A poboación activa ten que soportar unhas cargas cada vez máis pesadas para
soster os gastos de pensións, etc.; medra o déficit público dun xeito insostible ; o
seguro de desemprego ou paro provoca a suba dos salarios e desanima ós
parados a buscar emprego; os países con modelo europeo de pensións,
seguridade social, etc. teñen un índice de paro moito maior que Estados Unidos,
por exemplo.

21.

O Estado do benestar, é dicir, a sanidade pública, as pensións de xubilación, de paro,
etc. seguirán existindo mentres haxa recursos, diñeiro para pagalos. Ningún país pode
soportar o Estado de benestar sen recursos, isto é, aumentando ano tras ano o déficit
público. Se queremos que no futuro haxa pensións, sanidade pública, etc., temos que
reformar unha serie de cousas para que o déficit público non medre ó mesmo tempo.



1.

Para lembrar os feitos ocurridos o 1º de maio de 1889 durante unha manifestación en
Chicago, na que se esixía a xornada laboral de oito horas. Varios dirixentes sindicais
foron detidos, xulgados e condenados a morte.

2.

Por exemplo: 1889, manifestación do 1º de maio en Chicago; 1900, xornada de 10
horas en Francia; 1910, unha lei fixa en España a xornada de nove horas diarias;
1919, Gran Bretaña adopta a semana laboral de 48 horas.

3.

a) 23,35%

b) 13% aproximadamente.

c) Moitas mulleres deixan o seu posto de traballo entre os 30 e 39 anos por maternidade
e polas diferencias salariais, e porque seguen sendo as “coidadoras de todos”.

4.

a) 3.910 ; b) 4.420; c) 4.825; d) UGT, CC OO, CIG.

5.

a) Empresas dedicadas ó transporte regular e discrecional de mercadorías e axencias
de transporte da provincia de Pontevedra.

b) Dende o 1 de abril de 1998 ó 31 de marzo do 2000.

c) Non. O convenio afecta a técnicos tamén.

d) Non. O convenio, no seu artigo 11, especifica que as vacacións serán disfrutadas
nun ou dous períodos como máximo.

6.

Dereitos recoñecidos na Constitución: o dereito ó traballo; a non ser discriminado por
razón de sexo; a unha retribución suficiente; a descansos diarios, semanais e anuais;
dereito á Seguridade Social; á libre sindicación; á negociación colectiva; á folga.
Outros dereitos laborais: o dereito de reunión; á participación na empresa.

7.

a) 1997, 35.261 accidentes; 1998, 39.394 accidentes.

b) 11,3%.

c) Inexistencia de medios de prevención en pequenas e medianas empresas, falta de
compromiso por parte dos empresarios, precariedade e temporalidade no
emprego; falta de formación e información dos traballadores.

8.

a) Ano: 5.979.971 pesetas; mes: 498.330 pts

b) Ano: 3.312.104; mes: 276.008 pts. c) 24,7%

9.

a) É a cantidade mínima que pode cobrar un traballador pola súa xornada completa.
Esa cantidade mínima é fixada anualmente polo Goberno.

b) Cantidade mínima fixada nun convenio colectivo para cada categoría profesional.

c) Non. O desconto por IRPF corre por conta do traballador.

10.

a) Contrato temporal a tempo parcial por obra ou servicio.

b) Febreiro a maio de 1999

c) Para que sexa legal a súa cualificación como contrato por obra ou servicio. Só é
posible formalizar un contrato destas características cando a tarefa ten autonomía
e certa independencia dentro da actividade da empresa.

11.

a) Para os que son maiores de dezaseis anos e menores de vintecinco anos que non
poidan formalizar contrato en prácticas.

b) Non. O tempo máximo que un xove pode estar suxeito a este tipo de contrato é de
tres anos.

12.

13.

a) Si. Pódese traballar a partir de ter cumpridos os dezaseis anos.

b) Non estar dado de alta na Seguridade Social; non abonarlle nin sequera o mínimo
sinalado polo Salario Mínimo Interprofesional; non ter regulado axeitadamente o
horario de traballo, etc.

c) Desgraciadamente, existe moito traballo ilegal destas características en Galicia.

14.

a) Non. O traballador ten dereito a reincorporarse ó seu posto de traballo se o fai
dentro dos trinta días posteriores ó final da súa prestación.

b) 16 semanas de descanso en parto normal; 18 se é múltiple. 6 semanas deben ser
despois do parto. Tamén ten dereito a unha reducción de xornada por lactancia
(unha hora diaria durante nove meses).

15.

a) Nulo, por afectar a dereitos fundamentais, como o dereito á folga.

b) Os traballadores deberían ser readmitidos e cobrar os seus salarios dende o
momento do despido.

16.

a) Non. Debe acudir á conciliación previa aínda que saiba que o empresario non
acudirá.

b) 20 días.

c) Un avogado, procurador ou graduado social.

1.

Persoas activas son as que traballan e as que estando en idade e disposición de
facelo non atopan traballo; persoas ocupadas son as que efectivamente teñen
traballo.

2.

3.035.500 x 100
Taxa de paro = ———————— = 18,55%

16.360.000

3.

a) Estructural

b) Friccional

c) Estacional

5 .

a) 36,8% ; 23,5%

b) Diminúe coa formación. Quere dicir, a máis formación menos paro. 

6.

Por exemplo: ADAPTABLE. Teño a idea de ir a un sitio pero se un amigo me propón
cambiar de plans, fágoo gustosamente.
CLARO: Se algo non me gusta no traballo ou na casa, dígollo ó interesado con boas
palabras pero sen esconderme.

7.

Por exemplo: “Tiven que coidar a persoas maiores da miña familia. Iso supuña
asealos, darlles de comer, acompañalos no paseo diario... Facíao gustosamente e
sen reparos”.
Etc.

8.

a) Graduado en Secundaria. Se non, mediante proba de acceso. Se se fixo un
Programa de Garantía Social, parte desa proba de acceso pode quedar
convalidada.

b) Desempregados menores de 25 anos.

c) Desempregados de máis de 25 anos.

9.

a) Medio millón de persoas.

b) O 55% dos contratos firmados duraron un mes como máximo; deles, o 39 % non
pasaron de cinco días (1997).

c) Word, Excel, Acces.

d) 15 días nun concesionario de motos, dous meses en tres laboratorios de farmacia,
tres días nunha empresa de telefonía móbil, dous días nun concesionario de coches,
dúas semanas nunha casa de seguros...

10.

a) Non se sabe.

b) Vendedor para tenda de sofás.

c) O segundo. En principio, o segundo.

11.

a) 8 peóns operarios de incendios, 2 conductores, 1 conserxe de instalacións
deportivas.

b) Concurso para operarios de incendios e  conductores; concurso-oposición para
conserxe.

c) 5 días a contar do seguinte á publicación do anuncio. Por exemplo, se o anuncio é
do día 6 de xuño, ata o 11 de xuño.

12.

a) Para acceso  libre: ser español; ter cumpridos os dezaoito anos; ter o título de
Graduado Escolar ou estar en disposición de obtelo (ou FP1 ou equivalente); non
padecer enfermidade ou limitación física ou psíquica incompatible co cargo; non
estar separado da administración por expediente disciplinario ou sentencia xudicial.

b) De tres exercicios. O primeiro é un test; o segundo, dúas traduccións (castelán ó
galego e galego ó castelán); o terceiro, unha proba de ordenador.

13.

Comproba se na túa instancia figuran ben os tres apartados (datos persoais, expón,
solicita). Fíxate para corrixila nos modelos que tes na unidade.

SOLUCIÓNS

14.

Comproba  se no teu currículo figuran correctamente redactados os apartados de
datos persoais, formación, experiencia, etc. Fíxate nos exemplos que figuran na
unidade.

15.

Compara a túa carta cos exemplos que aparecen na unidade

16.

1.) 2.) 3.) 4.) p 5.) 72 6.) 125

17.

Razoar, transformando en positivo algo que aparentemente é negativo. Por exemplo:
“É vostede pouco agresivo para este posto”. Resposta: “Aínda que aparentemente son
moi tranquilo, cando algo me importa realmente non deixo que ninguén mo arrebate
e poño toda a carne no asador.”

18.

b) Incorrecta. Non é recomendable expresarse así sobre o diñeiro. Hai que manifestar
interese pola actividade profesional, pola empresa en concreto...

c) Incorrecta. Non se debe responder con evasivas ou respostas sen contido. Podería
responder: “Interésame a actividade que desenvolve esta empresa”, ou “A verdade,
necesito unha actividade retribuída e penso que o posto é axeitado para min.”

d) Incorrecta. Non se deben utilizar palabras inaxeitadas ou malsoantes
(“cabreoume”). Non se deben facer valoracións negativas de directivos doutras
empresas (“histérico”).

e) Incorrecta. A palabra “curro” non é apropiada. Non é axeitado afirmar “dediqueime
a pasalo ben”. Unha alternativa podería ser :”Solicitei varios cursos e actividades
pero non me concederon ningún”.

f) Incorrecta. Non é recomendable manifestar desinterese pola información. Poderíase
matizar esa resposta: “Leo de vez en cando os periódicos locais”.

g) Incorrecta. Neste caso, habería que utilizar a “reformulación positiva”. Por exemplo:
“O que me falta de experiencia podo compensalo coas ganas de traballar e de
superar dificultades que teño”.

ECONOMÍA E TRABALLO

